
Samandrag

Bjørke, A. 2003. Bevaring av samlingane ved fem stat-

lege museer. Undersøkingar utført for Riksrevisjonen. -

NIKU Tema 6: 1-95

Riksrevisjonen ved Forvaltningsrevisjonen tok i mai 2001

kontakt med NIKU for assistanse til gjennomføring av

feltarbeid i samband med deira plan om å gjere ei under-

søking om korleis statlege museer i Noreg tar vare på

samlingane dei har ansvaret for. 

Undersøkinga vart delt opp i to delar: Riksrevisjonen tok

sjølv hand om den delen av undersøkinga som går på

overordna administrasjon og leiing ved kvart enkelt mu-

seum. NIKU fekk ansvaret for gjennomføring av feltar-

beidet; vurdering av oppbevarings- og sikringsforholda i

utvalde magasin og utstillingar. 

Riksrevisjonen valde ut fem museer der feltarbeid skulle

gjennomførast: Universitetets kulturhistoriske museer

(UKM) og Universitetets naturhistoriske museer og bota-

nisk hage (NHM) ved Universitetet i Oslo, Bergen mu-

seum (BM) ved Universitetet i Bergen, Nasjonalgalleriet

i Oslo (NG) og Arkeologisk museum i Stavanger (AmS).

Totalt 77 utstillings- og magasineiningar vart undersøkt.

Vurdering av forholda i utvalde einingar vart gjort ved

bruk av eit skjema med tilhøyrande database utarbeidd av

Norsk Museumsutvikling (NMU). 

Resultata viser at det er dels store forskjellar mellom

desse fem statlege musea med tanke på korleis bevaring

av samlingane er prioritert. Av dei undersøkte områda in-

nan bevaring og sikring er brannsikring jamt over betre

ivaretekne enn dei andre felta. Totalt sett er resultata be-

tre ved Nasjonalgalleriet og Arkeologisk museum i Sta-

vanger enn ved dei andre institusjonane. Forholda ved

Universitetets kulturhistoriske museer var dels relativt

bra, men situasjonen ved Vikingskipshuset trakk ned to-

talinntrykket. Det synes å vere dårleg vedlikehald av byg-

ningane og elles lite samarbeid med tanke på bevaring

ved dei to avdelingane ved Bergen museum. Kulturhisto-

risk avdeling (BM-K) har kompetanse innan bevaring,

men det ser ut til å variere i kva grad kunnskapen vert ut-

nytta. Forholda ved dei to naturhistoriske samlingane (na-

turhistorisk avdeling ved Bergen museum (BM-N) og

Universitetets naturhistoriske samlingar og botanisk

hage) viser eit formidabelt behov for kompetanse innan

bevaring og konservering av naturhistorisk materiale. Fel-

les for situasjonen ved alle musea er at mykje kan rettast

på med relativt enkle grep, men med dels omfattande tids-

bruk frå fagpersonar. Det er likevel på det reine at store

økonomiske ressursar må tilførast over ein lengre periode

dersom ein skal få bevaringssituasjonen opp på eit til-

fredsstillande nivå ved dei fleste av dei statlege musea

som denne undersøkinga omfattar.

All informasjon om sikring ved dei fem institusjonane er

fjerna frå denne publiserte versjonen av rapporten. Dette

gjeld òg fotnotar med fullstendig informasjon om korleis

dei ulike einingar vart vurdert under kvart enkelt punkt,

då dette vart vurdert til ikkje å vere relevant for andre enn

den aktuelle institusjon.



Abstract

Bjørke, A. 2003. Evaluation of preservation of the col-

lections at government-run museums in Norway. - NIKU

Tema 6: 1-95. In Norwegian.

The national audit office, Riksrevisjonen, contacted

NIKU in May 2001 concerning their plan to undertake an

evaluation of how government-run museums preserve the

collections they are responsible for.

The evaluation was divided up into two separate parts:

The Riksrevisjonen dealt with how each museum is run

and how this affects the preservation of the collections.

NIKU was given responsibility for carrying out the on-

site examinations; which comprised the evaluation of the

general storage conditions and security in chosen units. 

Riksrevisjonen chose five museums for on-site evalua-

tions: The University museums of cultural heritage

(UKM) and the University museums of natural history

and botanical garden (NHM) at the University of Oslo,

Bergen Museum (BM) at the University of Bergen, The

National Gallery (NG), the Archaeological Museum in

Stavanger (AmS). A total of 77 storage and exhibition

units was examined. The evaluation of the conditions in

the chosen units was carried out using a form and

database developed by the Norwegian Museums’ Au-

thority (NMU). 

The results show that there are some considerable differ-

ences between these five government-run museums as far

as the priority given to preservation is concerned. Of the

areas within preservation and security which were as-

sessed, fire security was the one which was generally bet-

ter attended to than others. Viewed as a whole, the results

from the National Gallery and the Archaeological Mu-

seum in Stavanger were better than those from the other

institutions. Conditions at the University museums of cul-

tural heritage were in part relatively good, but the situa-

tion at the Viking Ships Museum reduced the total im-

pression. The maintenance of the buildings at the Bergen

Museum is by no means satisfactory, and there seems to

be little in the way of co-operation regarding preservation

between the two departments. The cultural heritage de-

partment has expertise within preservation, but this ex-

pertise appears to be utilised to a variable degree. Condi-

tions at the two natural-history collections (Bergen

Museum’s department of natural history and the Univer-

sity museums of natural history and botanical garden)

show that there is a formidable need for expertise within

preservation and conservation of natural-historical mate-

rial. Common to the situation at all the museums is that

much can be corrected with simple measures, but with

partly extensive use of time by specialists. It is nonethe-

less clear that substantial economic resources must be in-

jected over a long period of time if the situation regarding

preservation is to be raised to a satisfactory level at most

of the government-run museums covered by this study.

All the information concerning security at the five insti-

tutions has been removed from the published version of

the report. Likewise, footnotes specifying how the differ-

ent units were graded have also been removed, as this in-

formation was seen as relevant only for each individual

institution.

Forord

NIKU prosjektnr.: 21251000

NIKU prosjektnamn: Bevaring av samlingane 

ved statlege museer

Prosjektleiar: Anne Bjørke

Prosjektmedarbeidarar: Tone Marie Olstad, 

Henrik Smith, Mille Stein

Oppdragsgivar: Riksrevisjonen, 

Forvaltningsrevisjon F2

Prosjektperiode: August 2001 - august 2002

Tilsette ved Riksrevisjonen fremma eit forslag om ei eva-

luering av bevaringssituasjonen ved statlege museer i No-

reg. I mai 2001 fekk NIKU spørsmål om gjennomføring

av ei tilstandsvurdering av utvalde magasin- og utstilling-

seiningar ved statlege museer med fokus på bevaring og

sikring av samlingane. 

Riksrevisjonen dekker sjølv den delen av undersøkinga

som går på det overordna administrative og leiinga ved

totalt fire museer: Universitetets kulturhistoriske museer

(UKM) og Universitetets naturhistoriske museer og bota-

nisk hage (NHM) ved Universitetet i Oslo, Bergen Mu-

seum ved Universitetet i Bergen, samt Nasjonalgalleriet. 

Etter møter og korrespondanse mellom Riksrevisjonen og

NIKU, samt eit forprosjekt utført av NIKU, vart det i de-

sember 2001 underteikna kontrakt på at NIKU skulle

undersøke utvalde einingar fordelt på følgjande fem mu-

seer: Universitetets kulturhistoriske museer (UKM) og

Universitetets naturhistoriske museer og Botanisk hage

(NHM) ved Universitetet i Oslo (UiO), Bergen Museum

ved Universitetet i Bergen (UiB), Nasjonalgalleriet i Oslo

og Arkeologisk museum i Stavanger (AmS).

Rammene og omfanget for undersøkinga er lagt av Riks-

revisjonen. NIKU sitt prosjekt er, etter avtale med Riks-

revisjonen, basert på bruken av del 2 av eit skjema og ein

database utvikla av Norsk Museumsutvikling (NMU):

«Tilstandsregistrering av museer og samlinger».

Føremålet med NIKU sin del av undersøkinga var å kart-

leggje korleis dei fem utvalde statlege musea tek vare på

samlingane sine basert på undersøkingar i utvalde ei-

ningar, samt å presentere resultata på ein oversiktleg og

lettfatteleg måte.

NIKU sin rapport er ein del av grunnlagsmaterialet for

Riksrevisjonen sin endelege rapport, som skal presente-

rast for Stortinget, i form av ein såkalla Dok.3 rapport. 

NIKU vil gjerne få takke NMU for løyve til å bruke skje-

maet og for tilgang til ein kopi av databasen for innføring

av resultat. Vidare vil vi takke våre kontaktpersonar og

dei tilsette elles ved dei fem musea som velvillig stilte

opp, viste NIKU sine prosjektmedarbeidarar til rette og

skaffa eventuell tilleggsinformasjon. Til slutt vil vi takke

Riksrevisjonen for eit godt samarbeid.

Oslo, november 2002 

Anne Bjørke

prosjektleiar

NIKU  Tema  6

5



Innhald

Samandrag  . . . . . . . . . . . . . . . . . . . . . . . . . . . . . . . . . . 3

Abstract  . . . . . . . . . . . . . . . . . . . . . . . . . . . . . . . . . . . . 4

Forord  . . . . . . . . . . . . . . . . . . . . . . . . . . . . . . . . . . . . . . 5

1 Innleiing  . . . . . . . . . . . . . . . . . . . . . . . . . . . . . . . . . 7

2 Forprosjekt  . . . . . . . . . . . . . . . . . . . . . . . . . . . . . . . 8

2.1 Val av metode  . . . . . . . . . . . . . . . . . . . . . . . . . 8

2.2 Val av einingar  . . . . . . . . . . . . . . . . . . . . . . . . 8

2.3 Utarbeiding av revisjonskriterier  . . . . . . . . . . 9

3 Vurderingskriterier  . . . . . . . . . . . . . . . . . . . . . . . . 9

3.1 Generelt  . . . . . . . . . . . . . . . . . . . . . . . . . . . . . 9

3.2 Klima  . . . . . . . . . . . . . . . . . . . . . . . . . . . . . . . 9

3.3 Lys  . . . . . . . . . . . . . . . . . . . . . . . . . . . . . . . . 10

3.4 Luftforureining  . . . . . . . . . . . . . . . . . . . . . . . 10

3.5 Biologisk nedbryting  . . . . . . . . . . . . . . . . . . 10

3.6 Utstillings- og magasininteriør  . . . . . . . . . . 10

3.7 Reinhald av utstillingar og magasin  . . . . . . 10

3.8 Fysiske faktorar  . . . . . . . . . . . . . . . . . . . . . . 10

3.9 Sikring (brann, tjuveri/hærverk, vasskade)  . 10

4 Metode og gjennomføring  . . . . . . . . . . . . . . . . . 11

4.1 Registreringsmetode  . . . . . . . . . . . . . . . . . . 11

4.2 Feltarbeidet  . . . . . . . . . . . . . . . . . . . . . . . . . . 11

4.3 Skjønnsmessige vurderingar . . . . . . . . . . . . . 12

4.4 Gjennomarbeiding og tilrettelegging  . . . . . . 15

5 Felles samanstilling av resultata i undersøkinga 16

5.1 Generell informasjon  . . . . . . . . . . . . . . . . . . 16

5.2 Klima  . . . . . . . . . . . . . . . . . . . . . . . . . . . . . . 17

5.3 Lys  . . . . . . . . . . . . . . . . . . . . . . . . . . . . . . . . 19

5.4 Luftforureining  . . . . . . . . . . . . . . . . . . . . . . . 20

5.5 Biologisk nedbryting  . . . . . . . . . . . . . . . . . . 20

5.6 Utstillings- og magasininteriør  . . . . . . . . . . 20

5.7 Reinhald av utstillingar og magasin  . . . . . . 21

5.8 Fysiske faktorar  . . . . . . . . . . . . . . . . . . . . . . 22

5.9 Sikring (brann, tjuveri/hærverk, vasskade)  . 22

5.10 Generell vurdering  . . . . . . . . . . . . . . . . . . . . 24

5.11 Oppsummering  . . . . . . . . . . . . . . . . . . . . . . . 25

6 Presentasjon og oppsummering av resultata ved 
Universitetets kulturhistoriske museer, UiO  . . . 27

6.1 Generell informasjon  . . . . . . . . . . . . . . . . . . 27

6.2 Klima  . . . . . . . . . . . . . . . . . . . . . . . . . . . . . . 28

6.3 Lys  . . . . . . . . . . . . . . . . . . . . . . . . . . . . . . . . . 29

6.4 Luftforureining  . . . . . . . . . . . . . . . . . . . . . . . 29

6.5 Biologisk nedbryting  . . . . . . . . . . . . . . . . . . 29

6.6 Utstillings- og magasininteriør  . . . . . . . . . . 29

6.7 Reinhald av utstillingar og magasin  . . . . . . 29

6.8 Fysiske faktorar (berre magasin)  . . . . . . . . . 30

6.9 Sikring (brann, tjuveri/hærverk, vasskade)  . 30

6.10 Generell vurdering  . . . . . . . . . . . . . . . . . . . . 31

6.11 Oppsummering  . . . . . . . . . . . . . . . . . . . . . . . 31

7 Presentasjon og oppsummering av resultata ved 
Universitetets naturhistoriske museer 
og botanisk hage, UiO  . . . . . . . . . . . . . . . . . . . . . 34

7.1 Generell informasjon  . . . . . . . . . . . . . . . . . . 34

7.2 Klima  . . . . . . . . . . . . . . . . . . . . . . . . . . . . . . 35

7.3 Lys  . . . . . . . . . . . . . . . . . . . . . . . . . . . . . . . . 35

7.4 Luftforureining  . . . . . . . . . . . . . . . . . . . . . . . 36

7.5 Biologisk nedbryting  . . . . . . . . . . . . . . . . . . 36

7.6 Utstillings- og magasininteriør  . . . . . . . . . . 36

7.7 Reinhald av utstillingar og magasin  . . . . . . 36

7.8 Fysiske faktorar (berre magasin)  . . . . . . . . . 36

7.9 Sikring (brann, tjuveri/hærverk, vasskade)  . 36

7.10 Generell vurdering  . . . . . . . . . . . . . . . . . . . . 37

7.11 Oppsummering  . . . . . . . . . . . . . . . . . . . . . . . 38

8 Presentasjon og oppsummering av resultata ved 
Bergen Museum, UiB – kulturhistorisk avdeling 41

8.1 Generell informasjon  . . . . . . . . . . . . . . . . . . 41

8.2 Klima  . . . . . . . . . . . . . . . . . . . . . . . . . . . . . . 42

8.3 Lys  . . . . . . . . . . . . . . . . . . . . . . . . . . . . . . . . 42

8.4 Luftforureining  . . . . . . . . . . . . . . . . . . . . . . . 42

8.5 Biologisk nedbryting  . . . . . . . . . . . . . . . . . . 43

8.6 Utstillings- og magasininteriør50  . . . . . . . . 43

8.7 Reinhald av utstillingar og magasin  . . . . . . 43

8.8 Fysiske faktorar (berre magasin) 51  . . . . . . 43

8.9 Sikring (brann, tjuveri/hærverk, vasskade)  . 43

8.10 Generell vurdering  . . . . . . . . . . . . . . . . . . . . 44

8.11 Oppsummering  . . . . . . . . . . . . . . . . . . . . . . . 45

9 Presentasjon og oppsummering av resultata ved 
Bergen Museum, UiB – naturhistorisk avdeling 47

9.1 Generell informasjon  . . . . . . . . . . . . . . . . . . 47

9.2 Klima  . . . . . . . . . . . . . . . . . . . . . . . . . . . . . . 48

9.3 Lys  . . . . . . . . . . . . . . . . . . . . . . . . . . . . . . . . 48

9.4 Luftforureining  . . . . . . . . . . . . . . . . . . . . . . . 49

9.5 Biologisk nedbryting  . . . . . . . . . . . . . . . . . . 49

9.6 Utstillings- og magasininteriør  . . . . . . . . . . 49

9.7 Reinhald av utstillingar og magasin  . . . . . . 49

9.8 Fysiske faktorar (berre magasin)  . . . . . . . . . 49

9.9 Sikring (brann, tjuveri/hærverk, vasskade)  . 50

9.10 Generell vurdering  . . . . . . . . . . . . . . . . . . . . 50

9.11 Oppsummering  . . . . . . . . . . . . . . . . . . . . . . . 51

NIKU  Tema  6

6



10 Presentasjon og oppsummering av resultata ved 
Nasjonalgalleriet  . . . . . . . . . . . . . . . . . . . . . . . . . 53

10.1 Generell informasjon  . . . . . . . . . . . . . . . . 53

10.2 Klima  . . . . . . . . . . . . . . . . . . . . . . . . . . . . . 53

10.3 Lys  . . . . . . . . . . . . . . . . . . . . . . . . . . . . . . . 54

10.4 Luftforureining  . . . . . . . . . . . . . . . . . . . . . 54

10.5 Biologisk nedbryting  . . . . . . . . . . . . . . . . 54

10.6 Utstillings- og magasininteriør  . . . . . . . . . 55

10.7 Reinhald av utstillingar og magasin  . . . . . 55

10.8 Fysiske faktorar (berre magasin)  . . . . . . . 55

10.9 Sikring (brann, tjuveri/hærverk, vasskade) 55

10.10 Generell vurdering  . . . . . . . . . . . . . . . . . . 56

10.11 Oppsummering  . . . . . . . . . . . . . . . . . . . . . 56

11 Presentasjon og oppsummering av resultata ved 
Arkeologisk museum i Stavanger (AmS)  . . . . . . 58

11.1 Generell informasjon  . . . . . . . . . . . . . . . . 58

11.2 Klima  . . . . . . . . . . . . . . . . . . . . . . . . . . . . . 58

11.3 Lys  . . . . . . . . . . . . . . . . . . . . . . . . . . . . . . . 59

11.4 Luftforureining  . . . . . . . . . . . . . . . . . . . . . 59

11.5 Biologisk nedbryting  . . . . . . . . . . . . . . . . 59

11.6 Utstillings- og magasininteriør  . . . . . . . . . 59

11.7 Reinhald av utstillingar og magasin  . . . . . 59

11.8 Fysiske faktorar (berre magasin)  . . . . . . . 59

11.9 Sikring (brann, tjuveri/hærverk, vasskade) 60

11.10 Generell vurdering  . . . . . . . . . . . . . . . . . . 60

11.11 Oppsummering  . . . . . . . . . . . . . . . . . . . . . 60

12 Vedlegg
1 Norsk Museumsutvikling (NMU) sitt skjema 

«Tilstandsregistrering av museer og samlinger» 64

2 Oversikt over måleinstrument nytta i løpet av 

feltarbeidet  . . . . . . . . . . . . . . . . . . . . . . . . . . . . 75

3 Fotodokumentasjon  . . . . . . . . . . . . . . . . . . . . . 76

1 Innleiing

Prosjektet tar sikte på å presentere eit grunnlagsmateriale

for Riksrevisjonen sin endelege rapport om temaet: Be-

varing av samlingane ved statlege museer. Informasjonen

som er presentert her er basert på innsamla data registrert

i del 2 av eit skjema utvikla av Norsk museumsutvikling

(NMU): «Tilstandsvurdering av museer og samlinger»

(sjå vedlegg 1). 

Rapporten gir ei framstilling av dei undersøkte bevarings-

og sikringsforholda ved totalt fem museer: Universitetets

kulturhistoriske museer (UKM) og Universitetets natur-

historiske museer og botanisk hage (NHM) ved Univer-

sitetet i Oslo (UiO), Bergen Museum ved Universitetet i

Bergen (UiB), Nasjonalgalleriet og Arkeologisk museum

i Stavanger (AmS). Resultata for kulturhistorisk (BM-K)

og naturhistorisk avdeling (BM-N) ved BM er presentert

kvar for seg. Forholda ved alle fem musea er presentert i

ei felles samanstilling, etterfølgt av museumsvise fram-

stillingar. 

Det er utført feltarbeid i totalt 77 utvalde einingar ved dei

fem musea.1 Etter ønskje frå Riksrevisjonen er prosjektet

konsentrert rundt einingar der det var indikasjonar på at

oppbevarings- og/eller sikringsforholda var mangelfulle i

forhold til aksepterte normer og som inneheldt samlingar

av udiskutabel verdi for det enkelte museum. I tillegg vart

følgjande aspekt teke med i vurderinga: flest muleg ma-

terial- og ansvarsområder, varierande klimatiske forhold

og sikringstiltak, samt ulik plassering i bygning. 

Forholda ved dei ulike musea er i rapporten presentert

under følgjande hovudpunkt i samhøve med revisjonskri-

teriene nedfelt av Riksrevisjonen: 

• Generell informasjon 

• Klima

• Lys

• Luftforureining

• Biologisk nedbryting

• Utstillings- og magasininteriør

• Reinhald av utstillingar og magasin

• Fysiske faktorar

• Sikring (brann, tjuveri/hærverk, vasskade)2

• Generell vurdering

2 Forprosjekt

I slutten av juli 2001 vart det inngått kontrakt mellom

Riksrevisjonen og NIKU om eit forprosjekt knytt til Riks-

revisjonen sitt ønskje om ei vurdering av bevaringssitua-

sjonen ved statlege museer. Formålet var at NIKU skulle

vere til hjelp for Riksrevisjonen når det gjaldt det førebu-

ande arbeidet i samband med hovudprosjektet, med ho-

vudvekt på utveljing av kva samlingar undersøkinga

skulle omfatte, samt utarbeiding av vurderingskriterier:

«Oppdragstaker skal sikre at utvelgelse av de sam-

linger/magasiner som omfattes av undersøkelsen gjøres

på bakgrunn av relevant informasjon og at vurderingskri-

teriene gjenspeiler aksepterte faglige normer for bevaring

og sikring av museers samlinger.»3

2.1 Val av metode

Det vart tidleg i samtalane med Riksrevisjonen bestemt å

nytte Norsk Museumsutvikling (NMU) sitt skjema «Til-

standsregistrering av museer og samlinger». Andre regis-

treringsmetodar vart diskutert, men både Riksrevisjonen

og NIKU var einige om fordelane ved å bruke eit tidle-

gare gjennomarbeidd, norsk system. Diskusjonar konklu-

derte med at skjemaet dekte dei aspekt som Riksrevisjo-

nen ynskte å få undersøkt. Hausten 2001 vart det gitt

løyve per telefon av Siv-Bente Grongstad, NMU, til at

skjemaet kunne nyttast i dette prosjektet.4

Skjemaet er delt inn i to hovuddelar: del 1 går i hovudsak på

heile institusjonen, medan del 2 går spesifikt på den enkelte

eining. NIKU sin del av prosjektet vil vere basert på bruken

av del 2 av skjemaet. Del 1 vil berre verte nytta som inspi-

rasjonskjelde for Riksrevisjonen si styringsundersøking. 

2.2 Val av einingar

Det vart teke utgangspunkt i at det skulle utførast feltarbeid

ved dei åtte statlege musea Riksrevisjonen hadde valt ut:

dei fem universitetsmusea, Nasjonalgalleriet, Arkeologisk

museum i Stavanger og Museet for samtidskunst. 

Det vart tidleg klart at det i hovudsak var ved universi-

tetsmusea det var naudsynt å gjere eit utval av einingar for

å avgrense omfanget av prosjektet. Dei andre musea har

langt mindre samlingar, både når det gjeld talet på gjen-

standar og det totale talet einingar. Frå Riksrevisjonen si

side vart det i innleiingsfasa av forprosjektet indikert at

ein skulle ta utgangspunkt i at om lag 25% av alle maga-

sin- og utstillingseiningar ved universitetsmusea skulle

undersøkjast, medan det på dei andre musea kunne vere

snakk om å inkludere alle einingar. 

I avslutningsfasa av forprosjektet og tilbodsforhandlingane

vart det bestemt at omfanget av feltarbeidet skulle reduserast

til å omfatte fem museer: Universitetets kulturhistoriske mu-

seer (UKM) og Universitetets naturhistoriske museer og Bo-

tanisk hage (NHM) ved Universitetet i Oslo (UiO), Bergen

Museum ved Universitetet i Bergen (UiB), Nasjonalgalleriet

og Arkeologisk museum i Stavanger (AmS).

2.2.1 Kriterier for val av einingar
Det vart gitt klare retningsliner frå Riksrevisjonen om at

undersøkinga i hovudsak skulle konsentrere seg om ei-

ningar der oppbevarings- og/eller sikringsforholda var

mangelfulle i forhold til aksepterte normer og som sam-

tidig husa gjenstandar av udiskutabel verdi for museet. I

tillegg vart det lagt vekt på å dekke følgjande aspekt: flest

muleg material- og ansvarsområder, ulike klimatiske for-

hold og sikringstiltak, ulike områder i same bygning (t.d.

nord- og sørside, kjellar, loft) og som hovudregel skulle

minimum eit fjernlager undersøkjast.5

2.2.2 Grunnlag for val av einingar
Universitetsmusea. NIKU fekk i oppdrag frå Riksrevi-

sjonen å hente inn opplysningar som gjorde at ein hadde

eit visst grunnlag for å kunne velje ut ei gitt mengde ei-

ningar. Basert på ein del grunnlagsinformasjon som Riks-

revisjonen hadde fått frå dei ulike institusjonane, vart det

sendt ut eit spørjeskjema til dei fem universitetsmusea.

Dei vart bedt om å fylle inn informasjon om kvar enkelt

magasin- og utstillingseining med informasjon som til

dømes: adresse, romnummer, kva samling/gjenstands-

gruppe som er i den respektive eining, areal, verdivurde-

ring (ikkje økonomisk) for museet og nasjonalt/interna-

sjonalt, samt kommentarar om oppbevaringsforhalda.

Svara varierte i stor grad når det gjaldt kor nøyaktige ein

hadde vore og kor mykje arbeid ein hadde lagt i utfylling

ved dei ulike institusjonane. I løpet av arbeidet med

gjennomgang og systematisering av svara, vart det difor teke

kontakt per telefon eller e-post med ulike fagpersonar ved

institusjonane for å få klarleik i enkelte av opplysningane. 

Etter gjennomarbeiding av materialet, sette NIKU opp for-

slag til kva einingar som skulle takast med i undersøkinga.

Desse vart presentert for prosjektgruppa i Riksrevisjonen.

Avgjerda om kva einingar som skulle prioriterast er gjort av

Riksrevisjonen i samarbeid med NIKU. Det er kontrakts-

festa at inntil 15% av einingane kunne endrast på staden der-

som ein fann einingar som vart vurdert som betre eigna for

dette prosjektet. I nokre få tilfelle vart andre einingar teke

med i undersøkinga i forhold til den opprinnelege lista.

NIKU  Tema  6

8



I løpet av sluttfasa av forprosjektet og tilbodsforhand-

lingane bestemte Riksrevisjonen at prosentdelen einingar

skulle reduserast. Etter nye samtalar mellom Riksrevisjo-

nen og NIKU vart dei endelege listene over utvalde ei-

ningar godkjende. Det endelege forslaget omfattar rundt

20% av alle utstillings- og magasineiningar ved dei tre

universitetsmusea. 

Nasjonalgalleriet og Arkeologisk museum i Sta-
vanger. På bakgrunn av informasjon og samtaler med til-

sette ved musea, kom ein fram til at ein skulle sjå på alle

faste magasin ved desse to musea. I løpet av forprosjektet

vart det konkludert med at det, spesielt ved Nasjonalgal-

leriet, var lite føremål i å sjå på alle utstillingseiningar, då

det ville vere mange likskapstrekk ved dei ulike eining-

ane. Det vart i løpet av tilbodsforhandlingane bestemt å

sjå på om lag halvparten av utstillingseiningane ved AmS

og i underkant av 20% ved Nasjonalgalleriet.

2.3 Utarbeiding av revisjonskriterier

For dette prosjektet inneheld Riksrevisjonen sine revi-

sjonskriterier tre hovudpunkt: «Stortingets vedtak og for-

utsetninger», «Regelverket for økonomiforvaltningen i

staten» og «Faglige normer». NIKU har teke del i utar-

beidinga av punktet om faglege normer. 

I hovudsak foregjekk samarbeidet på den måten at pro-

sjektgruppa i Riksrevisjonen skreiv eit utkast og NIKU

kommenterte og kom med forslag til endringar som pro-

sjektgruppa i Riksrevisjonen i tur arbeidde vidare med.

3 Vurderingskriterier

3.1 Generelt

Riksrevisjonen sine endelege revisjonskriterier for dette

prosjektet er eit overordna dokument. Meir detaljert in-

formasjon om kriterier for NIKU sine vurderingar, samt

spesifikke, talfesta krav er presentert her.

3.2 Klima

Klima, i form av relativ fukt (RF) og temperatur, bør re-

gistrerast kontinuerleg og systematisk i einingar der mu-

seumsgjenstandar vert oppbevart. Det er viktig at dette

vert gjort over lengre periodar (minimum 12 månader) for

å kunne sjå sesongmessige variasjonar.

Det er viktig at klimaet er tilpassa dei materialtypar som er

oppbevart i ei eining, samtidig som at det er så stabilt som

muleg. Er det oppbevart material med ulike klimakrav 

i same eining, bør klimaet vere tilpassa ei samansett sam-

ling. Det er ein fordel om gjenstandar er oppbevart etter kva

klimakrav dei ulike materiala har, i staden for etter t.d. opp-

havsregion eller bruksområde. Ein bør unngå hyppige varia-

sjonar i RF og temperatur, medan langsame, sesongavheng-

ige variasjonar kan aksepterast innanfor gitte rammer. 

I figur 1 nedanfor er det sett opp ideelle klimaforhold for

dei materialgruppene som er mest vanlege i norske museer.

Oversikta er dels basert på informasjon frå ein publikasjon

frå NMU og i nokre få tilfelle på oppdatert informasjon frå

ekspertar innan ulike fagområder (NMU 1998).

Figur 1 Oversikt over ideelle klimakrav for ulike materialer:

Anbef. temp.15-20ºC
Materiale Anbef. RF om ikkje kommentert Kommentar

Metall 40% eller under Kan vere lavare Tinn - over 13˚ C grunna fare for tinnpest
Tre – ubehandla/måla 40-55%
Tre – alunkonservert 30-45%
Maleri på lerret 40-55%
Papir/pergament 40-55%
Skinn, pels, lær 40-55% Gjerne lavare temp.
Bein, elfenbein, horn 50-60% Gjerne lavare temp.
Tekstilar 40-55% Gjerne lavare temp.
Glas/keramikk 40-55% Ved glassjuke bør gj.std lagrast 

ved 30-40% - ikkje over 42%
Zoologisk materiale 50-55% Gjerne lavare temp.
Botanisk materiale 50-55% Gjerne lavare temp.
Stein, gips og fossilar 40-55%
Foto Maks. 40% 5-10 ºC
Plastmaterial1/gummi u. 50% 5-10 ºC

1 Det er svært viktig å skilje dei ”farlege” plasttypane: polyuretan (fins t.d. som skumplast), cellulosenitrat, celluloseacetat og poly-
vinylklorid (PVC) frå kvarandre og frå andre materialer då dei kan avgi skadelege gassar og/eller misfarge nærliggande material.
Desse materiala må lagrast i godt ventilerte lokale. (Informasjon frå kulturhistorisk konservator Lisa Nilsen, NMU.)



3.3 Lys

Når lysforholda i ei eining skal vurderast, bør følgjande

hovudpunkt leggjast til grunn: I eit magasin bør det vere

heilt skjerma for dagslys, i utstillingseiningar bør det vere

skjerma for dagslys eller minimum filtrert for ultrafiolett

lys (UV), i større magasineiningar bør lyset vere seksjo-

nert, montering av tidsbrytarar/røyrslestyrt lyssystem og

eksponeringstid bør vere vurdert, lystype og plassering

bør vere gjennomtenkt, lys som varmekjelde skal vere

montert utanfor montere eller i tilstrekkeleg avstand til

gjenstandar, lysverdiar for synleg lys (lux) og ultrafiolett

lys (mikrowatt per lumen) skal ikkje overskride anbefalte

maksimumsverdiar (NMU 1998) (sjå figur 2).

3.4 Luftforureining

Generell luftforureining frå miljøet rundt museet, samt

intern forureining frå ueigna material kan føre til skadar

på gjenstandar (sjå også punkt 3.6). Luftforureining i mu-

seer er eit komplisert område som krev omfattande testar

for å få oversikt over situasjonen. 

Riksrevisjonen bestilte ein separat rapport frå Norsk in-

stitutt for luftforskning (NILU), som har detaljkunnskap

på dette området. Rapporten går på forureining i museer

generelt, men med spesifikke kommentarar mot dei ut-

valde musea (Henriksen og Dahlin 2002).

3.5 Biologisk nedbryting

Biologiske faktorar i form av dyr, insekt, mugg- og råte-

sopp kan føre til nedbryting av samlingane. Institusjo-

nane bør følgje visse retningsliner for å redusere risikoen

for skader på samlingane grunna biologiske faktorar. Det

bør setjast i verk tiltak som gjer det vanskeleg for dyr og

insekt å kome inn i einingane, ein bør sørgje for eit klima

som er tilpassa samlingane og god luftsirkulasjon. Pak-

kematerialet bør verne mot biologisk åtak utan å skade

gjenstandane. Det bør vere rutinemessig kontroll av sam-

lingane med tanke på biologisk nedbryting.

3.6 Utstillings- og magasininteriør

Det skal vurderast om dei materiala som er nær gjenstan-

dane er akseptable, det vil seie at dei ikkje verkar ned-

brytande på gjenstandane.6 Interiøret i magasin og utstil-

lingar bør vere montert slik at det er tilrettelagt for enkel

reingjering med minst muleg risiko for gjenstandane.

Gjenstandar bør ikkje vere plassert direkte på gulvet.

3.7 Reinhald av utstillingar 
og magasin

Både utstillingar og magasin bør reingjerast rutinemessig

med eigna metodar og produkt. Gjenstandane bør haldast

frie for støv og smuss. Reinhald som vil innebere direkte

inngrep på ein gjenstand, bør berre utførast av kvalifisert

konserveringspersonell.

3.8 Fysiske faktorar 

Einingane bør vere oversiktlege, det bør vere god plass

mellom reolar og kvar gjenstand bør ha tilstrekkeleg med

plass. Det bør vere tilrettelagt for enklast muleg flytting

av gjenstandar utan risiko for skadar, óg med tanke på

eventuell evakuering. I tillegg bør det eksistere eit gjen-

finningssystem som er enkelt å forstå, også for utanfor-

ståande.

3.9 Sikring (brann, tjuveri/hærverk, 
vasskade)

3.9.1 Brann
Musea bør ha iverksett naudsynte førebyggjande tiltak

mot brann. Brannseksjonering av bygningar er ein fordel.

Varsling om brann bør skje ved hjelp av moderne, detek-

terbare varslingsanlegg og det bør vere enkel tilgang til

tilstrekkeleg og godt merka sløkkingsutstyr. Gode ak-

sjonsrutiner bør vere etablert og kvar institusjon bør ha

utarbeidd planar for evakuering og restverdiredning.

Brannsikringstiltaka bør evaluerast regelmessig.7

3.9.2 Tjuveri/hærverk
Institusjonane sine uteområde og bygningar bør vere

sikra på ein solid og gjennomtenkt måte med tanke på tju-

veri og hærverk. Eit tilfredsstillande alarmsystem bør

vere installert både for ytre bygningsskal og indre soner.

Gode aksjonsrutiner bør vere utarbeidd i tilfelle inn-

brot/hærverk. Tilgangskontroll bør vere vurdert og spesi-

elt tilgang til magasin bør vere relativt avgrensa. Gjen-

standar i utstilling må vere sikra så godt som muleg.

Tiltak for å minke risikoen for tjuveri og hærverk bør

gjennomgå regelmessig evaluering.8 

Figur 2 Anbefalte maksimumsverdiar for lys

Oljemåleri, lær, horn, bein, elfenbein, Maks. 200 lux
lakkarbeid

Tekstilar, akvarellar, veggteppe, drakter, trykk, Maks. 50 lux
teikningar, manuskript, tapet, farga lær, natur-
historisk, organiske gjenstandar, pels, fjør



3.9.3 Sikring mot vasskade
Bygninga og einingane bør vere utforma slik at risikoen

for vasskade vert minst muleg. Ein bør unngå vassførande

rørsystem gjennom magasin/utstillingar og plassering av

risikoelement (til dømes servant og sluk) må vere

gjennomtenkt. Einingar som ligg utsett til for flom bør

ikkje nyttast til gjenstandsoppbevaring. Førebyggjande

tiltak mot vasskade bør evaluerast rutinemessig.

4 Metode og gjennomføring

4.1 Registreringsmetode

4.1.1 Skjemaet og databasen 
Feltarbeidet som NIKU gjennomførte var basert på del 2

av NMU sitt skjema (sjå vedlegg 1). Denne delen av skje-

maet tek føre seg forholda ved den enkelte eining. NIKU

skulle registrere svar på alle punkt i del 2 av skjemaet

med unntak av «2.11 Behov for nytt magasinareal» og

«2.13 Restanser forebyggende konservering og konser-

veringstiltak». I tillegg skulle det registrerast svar på dei

tre spørsmåla i del 1, punkt 1.7.1, som går på forureining.

Resultata vart lagt inn i ein kopi av NMU sin database for

skjemaet. NMU vil få ein kopi av basen med den infor-

masjonen NIKU legg inn om dei einingane som er inklu-

dert i undersøkinga.

4.1.2 Måleverktøy
Det vart gjort målingar av relativ fukt (RF), temperatur,

synleg lys og ultrafiolett lys. I hovudsak vart eit digitalt

instrument frå Elsec nytta, som kan gjere alle desse fire

ulike målingane. I tillegg vart relativ fukt og temperatur

sjekka med eit anna digitalt måleinstrument. Eit aspira-

sjonspsykrometer vart med jamne mellomrom nytta for å

forsikre seg om at dei digitale instrumenta viste korrekt

temperatur og relativ fukt. Ein separat lysmålar vart med

jamne mellomrom nytta til å sjekke at registrerte lysver-

diar var riktige. Sjå vedlegg 2 for meir informasjon om

måleinstrumenta som vart nytta.

4.2 Feltarbeidet

To konservatorar frå NIKU var med på vurderinga av alle

utvalde einingar. Prosjektleiar, Anne Bjørke, var med på

alt feltarbeid. Dette vart først og fremst gjennomført med

tanke på å få ei total oversikt over prosjektet. I tillegg, vart

det óg vurdert som svært viktig for å kunne gjennomføre

dei skjønnsmessige vurderingane på eit mest muleg likt

grunnlag. Den andre konservatoren som tok del i feltar-

beidet varierte mellom følgjande tre konservatorar: Måle-

rikonservator Tone Olstad var med på feltarbeidet ved

Universitetets kulturhistoriske museer ved UiO. Natur-

historisk konservator Henrik Smith tok del på feltarbeidet

ved Universitetets naturhistoriske museer og botanisk

hage ved UiO og naturhistorisk avdeling ved Bergen mu-

seum ved UiB. Målerikonservator Mille Stein var med på

feltarbeidet ved kulturhistorisk avdeling ved Bergen Mu-

seum ved UiB, Nasjonalgalleriet og ved Arkeologisk mu-

seum i Stavanger. 

Arbeidsfordelinga i einingane varierte sjølvsagt litt alt et-

ter korleis forholda var og kven som var med, men det var

nokre hovudpunkt som gjekk att: prosjektleiar fylte alltid

ut skjemaet, medan den andre prosjektmedarbeidaren

målte opp arealet, talde gjenstandar og gjorde klima- og

lysmålingar. 

Feltarbeidet vart gjennomført ved dei ulike institusjonane

i følgjande periodar i løpet av første halvdel av 2002:

Universitetets kulturhistoriske 

museer, UiO 15.-24. januar

Bergen Museum, UiB - 

naturhistorisk avd. 18.-21. februar

Bergen Museum, UiB - 

kulturhistorisk avd. 5.-7. mars

Universitetets naturhistoriske 

museer og bot.hage, UiO 19.-22. mars

Nasjonalgalleriet 3.-9. april

Arkeologisk museum i Stavanger (AmS) 15.-16. april

4.3 Skjønnsmessige vurderingar

Det vart tidleg klart at det er ein god del skjønnsmessige

vurderingar som måtte gjerast for å fylle ut skjemaet som

vart nytta. Dei punkta i skjemaet som gir stort rom for tol-

king er diskutert nedanfor.

4.3.1 Luftforureining, punkt 1.7.1 i skjemaet
I og med at NILU handsama forureiningsproblematikken

i ein separat rapport, vart ikkje dette punktet særleg vekt-

lagt i NIKU si undersøking. Skjemaet er ikkje detaljert

nok til å gi eit utfyllande bilete av situasjonen når det

gjeld luftforureining.

Spørsmåla i punkt 1.7.1, der det vert det stilt spørsmål

ved om bygninga ligg i eit trafikkert område, om det ligg

nær områder med årleg gjødningsspreiing eller klorider

frå saltvatn, vart svart på. 

Det viser seg ofte at «intern» forureining, til dømes ved

bruk av material som ikkje er tilrådd for samlinga, kan

vere eit større problem enn den «eksterne» forureininga

(sjå punkt 4.3.15). 

4.3.2 Plassering i bygninga, 
punkt 2.1.1 i skjemaet

I skjemaet er det sett opp tre mulege plasseringar av ei-

ningar i ei bygning: loft, øvrig/midtre del og kjellar/eininga

ligg heilt eller delvis under bakkenivå. Det vart tidleg i felt-

arbeidet naudsynt å avgjere kva som skulle definerast som

kjellar. I tilfelle der delar av eininga låg under bakkenivå,

vart eininga berre definert som kjellar dersom dette gjaldt

meir enn halvparten av høgda i eininga. Det var til dømes

fleire magasina der berre 1/3 av vegghøgda låg under bak-

kenivå. Dersom einingane har vanleg storleik på vindauga

fører det til at naturleg lys vert tilført og klimaendringane

jamt over er større enn i eit kjellarlokale. Desse lokala vart

difor i skjemaet definert som «øvrig/midtre del». 

4.3.3 Bygninga si isolasjonsevne og vedlike-
haldsstatus, punkt 2.1.3 i skjemaet

Isolasjonsevne. Bygninga si isolasjonsevne vart generelt

sett vurdert som akseptabel i alle isolerte einingar. Under-

søkinga omfatta óg ein del uisolerte einingar, som til dø-

mes garasjar og loftslokaler, der isolasjonsevna ikkje

kunne vurderast som akseptabel. 

Vedlikehaldsstatus. Vurderinga på dette punktet var av-

hengig av eventuelle skader eller fare for skader på sam-

linga i kvar enkelt eining som følgje av dårleg vedlike-

hald. Difor kan det vere at same bygning blir vurdert ulikt

frå eining til eining. Forhold som førte til at vedlikehaldet

i ei eining ikkje vart vurdert som akseptabelt, var t.d. mur-

puss som fell av veggen og drys ned på gjenstandar, fuk-

tinnsig, utetta hol i bygningsskalet og skader som gir dår-

legare klimakontroll og sikring.

4.3.4 Bygninga sin vernestatus, 
punkt 2.1.4 i skjemaet

I skjemaet skal ein registrere om dei enkelte bygningane

er freda eller verneverdige. Mykje er endå uavklart når

det gjeld freding og verneverdi av statleg eigde byg-

ningar.9 Informasjon om dei enkelte bygningane har i

tvilstilfelle vorte innhenta frå ansvarlege myndigheiter. 

4.3.5 Tilstand på det elektriske anlegget,
punkt 2.1.6 i skjemaet 

Vurderinga av tilstanden på det elektriske anlegget skal,

slik stadfesta i skjemaet, vere skjønnsmessig. Det er med

andre ord ikkje lagt opp til at ein fagkunnig elektrikar skal

gjere denne vurderinga. Ein skal sjå etter openbare feil el-

ler manglar som kan utgjere ein risikofaktor. I enkelte til-

felle, der anlegget var relativt nytt og årleg kontroll vart ut-

ført, vart det vurdert som «svært bra». Elles vart det

elektriske anlegget vurdert som «tilfredsstillande». Der det

var openbare feil og manglar, som til dømes utstrekt bruk

av skøyteleidningar og lause eller gamle komponentar, vart

vurderinga «ikkje tilfredsstillande» eller «dårleg». 

4.3.6 Talet på og kategori gjenstandar 
per eining, punkt 2.2 i skjemaet

Talet på gjenstandar. I skjemaet er det lagt opp til at ein

skal registrere om lag kor mange gjenstandar som er opp-

bevart i kvar enkelt eining. I nokre tilfelle var det ei enkel

oppgåve, i andre måtte ein gjere eit overslag. I einingar

der det var oversiktleg og gjenstandane var plassert slik at

ein greitt kunne gjere ei oppteljing, vart kvar enkelt gjen-

stand talt. I ein del magasineiningar var gjenstandsmate-

rialet lagra i esker, samtidig som det var store mengder. I

desse tilfella fant ein eit gjennomsnitt pr. øskje/hylle og

gonga det med talet øskjer/hyller. I ein del einingar var

det varierande lagringsforhold, noko som førte til at ein

kombinasjon av metodane vart brukt. 

Dersom museet hadde ei oversikt eller eit overslag over

kor mange gjenstandar som er i dei ulike einingane, vart

dette dels nytta som eit sjekkpunkt mot dei oppteljingane

som vart gjort i løpet av feltarbeidet. I enkelte tilfelle vart

det oppgitte talet ført direkte inn i skjemaet. Dette vart til

dømes gjort i magasin der talet på gjenstandar var over-

veldande stort eller i magasin der oppbevaringsmetode

gjorde at gjenstandsmaterialet var vanskeleg tilgjengeleg.

Kategorisering. Når det gjeld kategorisering av gjen-

standsmaterialet, opnar skjemaet for seks ulike katego-

riar: kunsthistoriske, kulturhistoriske og naturhistoriske

gjenstandar, samt fotografier, video/lydband og arkiv.

Det var i hovudsak samlingar/gjenstandar ved Nasjonalgal-

leriet som vart kategorisert som kunsthistoriske. Unntaket

ved dei andre institusjonane var samlingane med kyrkje-

kunst ved UKM og Bergen Museum, samt mindre delar av

samlingar ved den naturhistoriske avdelinga på Bergen mu-

seum, der det var snakk om akvarellar og teikningar. Det

kan sjølvsagt argumenterast for at ein del gjenstandar frå

t.d. vikingskipsfunn og arkeologi kan klassifiserast som

kunsthistoriske gjenstandar, men då det ikkje har vore mu-

leg å vurdere samlingane på gjenstandsnivå, måtte ein gjere

ei overordna kategorisering som både var lettfatteleg for le-

saren og muleg å gjennomføre for prosjektgruppa. 

4.3.7 Verdsetjing, punkt 2.3 i skjemaet
Verdsetjing av dei enkelte samlingane vart gjort av tilsette

ved den aktuelle institusjon i samarbeid med dei som utførte

undersøkinga. Verdsetjing har i denne samanhangen ikkje

noko med økonomisk verdi å gjere. Ein skal vurdere kor vik-

tig samlinga er for museet og ikkje i nasjonal eller interna-

sjonal målestokk. Verdsetjinga skal vere ei samla vurdering

for alt materialet i eininga. Den enkelte institusjon kunne

velje å ikkje verdsetje samlingane i enkelte eller alle einingar.

4.3.8 Generell vurdering av relativ fukt (RF)
og temperatur, punkt 2.4.1 i skjemaet

Vurderinga av klimaet i dei ulike einingane er i hovudsak

basert på observasjonar og punktmålingar av relativ fukt

(RF) og temperatur på staden. Punktmålingar kan berre

nyttast som ein indikasjon på korleis det generelle kli-

maet er i den respektive eininga. For å gjere ei fullgod

vurdering av klimaet må det gjerast kontinuerlege må-

lingar i minst eit år, då det kan vere store sesongmessige

variasjonar. 

Det vart gjort punktmålingar av klimaet i alle einingar.

Det bør understrekast at punktmålingane vart gjort i løpet

av vinter/tidleg vår, ein periode då det er relativt kaldt og

RF vanlegvis er tørrare (lågare prosent) enn i sommar-

halvåret. Det er difor muleg at i ein del tilfelle ville vur-

deringa vore annleis dersom punktmålingane hadde vore

gjort i eit anna tidsrom. I tillegg var det ved ein del av in-

stitusjonane tilgang til meir omfattande målingar for en-

kelte einingar.

Når den generelle vurderinga av klimaet i ei eining skulle

gjerast, vart følgjande aspekt lagt til grunn: Punktmå-

lingar gjort på staden, eventuelle målingar gjort over tid

av tilsette ved institusjonen, samt erfaring frå tidlegare ar-

beid med klimavariasjonar som følgje av til dømes kvar i

bygninga eininga ligg og i kva grad den er isolert. 

4.3.9 Registrering av relativ fukt (RF) og
temperatur, punkt 2.4.3 i skjemaet

Vurderinga på dette punktet var ikkje berre avhengig av kor

systematisk det var gjort målingar i ei eining, men óg kva

registreringsmetode som vart nytta. Ved bruk av thermohy-

grografar må det byttast papir og regelmessig kalibrering

må skje på korrekt måte for at registreringane skal verte rik-

tige. Dette gjer at menneskeleg svikt kan føre til unøyaktige

registreringar. Regelmessige målingar ved bruk av denne

metoden førte til vurderinga «tilfredsstillande». Datalogga-

rar er mindre påverkeleg av menneskeleg svikt og bruk av

desse vart difor vurdert som «svært bra».

4.3.10 Generell vurdering av lys, 
punkt 2.5.1 i skjemaet

I tilfelle der eininga inneheldt material som ikkje er spe-

sielt ømtolige for lys (t.d. stein og metall) eller var

skjerma ved nedpakking/skap og lysnivået overskreid dei

anbefalte verdiane, vart den generelle vurderinga likevel

sett som «tilfredsstillande» dersom andre aspekt ved lys-

settinga var akseptable.

4.3.11 Registrering av synleg og ultrafiolett lys,
punkt 2.5.2 i skjemaet

I dette punktet i skjemaet er det lagt opp til ei vurdering

av rutinene for registrering av lysnivå (synleg og ultrafio-

lett lys). Dersom lysnivået aldri vert registrert, må vurde-

ringa verte: «4 Dårleg, ingen registrering», og dersom

lysnivået vert registrert frå tid til anna, må vurderinga

verte: «3 Ikkje tilfredsstillande, tilfeldig registrering». 

Det bør understrekast at det, slik NIKU vurderer det,

ikkje er naudsynt med systematisk eller kontinuerleg re-

gistrering av lys i alle einingar, t.d. magasin der det er

mørkt det meste av tida, skjerma for dagslys og elles eit

relativt konstant lysnivå. I statistikken vil einingar der det

ikkje er rutiner for regelmessige registreringar uansett

verte vist som «ikkje tilfredsstillande» eller «dårleg» på

dette punktet, då det i skjemaet ikkje er høve til å skilje

mellom einingar der det er viktig å registrere lys og ei-

ningar der det er mindre viktig. 

4.3.12 Mugg, sopp og skadeinsekt, 
punkt 2.6.2 i skjemaet

I ein del einingar har det ikkje vore muleg, innanfor ram-

mene av dette prosjektet, å gå gjennom alt gjenstandsma-

terialet for å sjå etter mugg, sopp og skadeinsekt, grunna

til dømes vanskeleg tilgang, nedpakking i esker og dels

svært store gjenstandsmengder. I desse einingane har det

vore gjort stikkprøver i ulike delar av lokalet, på ulike

hyllenivå og eventuelt i ulike materialgrupper.

Vidare har det ikkje vorte teke omsyn til om skadene har

oppstått i den eininga gjenstandsmaterialet no er lagra i,

eller om skaden har skjedd i ei anna eining. For det første

var det vanskeleg å få oversikt over kva som skjedde når

og kvar, og for det andre var det ikkje muleg å registrere

i databasen om skaden kan ha oppstått i ei anna eining. 

4.3.13 Tiltak mot vasskade, 
punkt 2.7.1 i skjemaet

Vurderinga «tilfredsstillande» vart registrert i alle einingar

der det ikkje var spesielle risikomoment, sjølv om det ikkje

var gjort spesielle tiltak for å sikre mot vasskade. Ein del

einingar vart vurdert som «ikkje tilfredsstillande» og «dår-

leg», enten grunna at risikoelement ikkje var tilstrekkeleg

sikra eller at tidlegare skadeårsaker ikkje var utbetra. Vur-

deringa «svært bra» vart ikkje nytta på dette punktet i det

heile, då det ikkje var gjort omfattande nok sikringstiltak i

dei einingane der det var risiko for vasskade.

4.3.14 Reinhald, punkt 2.7.2 i skjemaet
I dette punktet i skjemaet vert det gitt opp følgjande stik-

kord for kva grunnlag ein skal vurdere denne problema-

tikken på: «Samlingen er uten støv/skitt/pollen, og det er

ikke observert synlige skader på samlingen som kan rela-

teres til uegnete renholdsrutiner. Rengjøring gjennomfø-

res med tilfredstillende metoder.» Ordlyden førte til ein

debatt rundt tolkinga av dette punktet: Er det først og

fremst reingjering av golv og montere som bør vurderast,

eller skal ein tenke hovudsakleg på den reingjeringa av

gjenstandsmaterialet som vert gjort av konservatoren?

NIKU valde å tolke dette punktet på følgjande måte: Det

var tilstanden på gjenstandane som var avgjerande for om

reinhaldet vart vurdert til å vere bra eller ikkje. Dersom

samlinga generelt sett vart vurdert til å vere relativt støv-

fri, vart reinhaldet vurdert som tilfredsstillande sjølv om

golvet kunne vere dels skittent.

4.3.15 Næraste omgjevnader, 
punkt 2.7.4 i skjemaet

Under dette punktet skal ein vurdere om materiala rundt

gjenstandane i eininga kan ha ein skadeleg effekt på sam-

linga. Det er til dømes snakk om oppbevaringssystem,

hyller, montere, pakkemateriale, men óg aspekt som opp-

hengsmetodar og tildekking av gjenstandar.

I ein del tilfelle vart dei næraste omgjevnadene til sam-

linga vurdert som «dårleg». Døme på forhold som gjorde

at enkelte einingar fekk denne vurderinga, er: ingen til-

dekking av gjenstandar, tildekking med gamle, dels de-

graderte plasttypar, opphengsmetodar som kan føre til

skadar på gjenstandane, bruk av syrehaldig pakkemateri-

ale og ulakka trefiberprodukt i transportøskjer eller i tette

montere/skap. 

Det vart teke med eksempel på diverse pakkematerial for

testing av syreinnhald. Prøver vart gjort ved bruk av ein

pH-penn, som ved fargeskifte indikerer om materialet er

syrehaldig eller ikkje. Fem prøver vart så sendt til Riks-

arkivet v/papirkonservator Gry Landro. Ytterlegare testar

viste at indikasjonane oppnådd ved bruk av pH-pennen

var korrekte.

4.3.16 Brannsikring, 
punkt 2.8.1-2.8.4 i skjemaet

Brannvarslingsanlegget vart vurdert som «svært bra» der-

som det var relativt nytt og detekterbart til rom/sone. El-

dre system som ikkje var detekterbart til same grad, vart

som regel vurdert som «tilfredsstillande».

Med tanke på lokal tilrettelegging i form av tilgang til

brannsløkkingsutstyr, vart det funne vanskeleg å bruke

alle fire vurderingskategoriane. Det er ikkje talfesta reglar

for kor mykje utstyr som skal vere installert, men opplys-

ningar frå Brann- og redningsetaten indikerte at brann-

slangar bør rekke halvvegs til neste slange (så framt dei

har lik lengde), medan handsløkkingsapparat bør vere ut-

plassert med ein avstand på om lag 25 meter. 10 Einingar

der det var vesentleg mindre utstyr enn det som er nemnt,

fekk vurderinga «ikkje tilfredsstillande». I eit fåtal ei-

NIKU  Tema  6

14



ningar var det ikkje utplassert brannsløkkingsutstyr i det

heile og vurderinga vart dermed «dårleg».

4.3.17 Tjuverialarm, punkt 2.9.2 i skjemaet
Ved fleire institusjonar vart einingar der tjuverialarm var

installert, vurdert som «ikkje tilfredsstillande». Årsaka til

det var at rutinene rundt bruken av alarmen ikkje var gode

nok. 

4.3.18 Sikring av utstillingar, 
punkt 2.9.4 i skjemaet

I skjemaet er det i første rekkje lagt opp til å vurdere sik-

ring mot tjuveri. NIKU vurderte det som viktig å ta med

i vurderinga kor vidt gjenstandar var sikra mot eventuelle

skadar og hærverk frå publikum. Undersøkinga omfatta

ein del gjenstandar som var dels store og dels fysisk sikra

til underlag, men som var lette å nå for publikum. Dette

vart ikkje vurdert som gunstig.

4.3.19 Totalvurdering av magasin, 
punkt 2.10 i skjemaet

Under vurdering av dette punktet vart det etter kvart klart at

ein måtte definere klarare kva som skil «tilfredsstillande»

og «ikkje tilfredsstillande» enn det som er gjort i skjemaet.

Det vart difor bestemt å erstatte «enkelte forbedringer» med

«mindre forbedringer» i stikkorda i skjemaet. Det vart også

bestemt å definere den type tiltak som fører til vurderinga

«tilfredsstillande» som mindre omfattande enn det som

opphavleg er gjort i skjemaet. Ordlyden som NIKU sine

prosjektmedarbeidarar nytta er sitert under.

Tilfredsstillande: Magasinet treng mindre utbetringar

(utbetring av klima ved enkle tiltak, mindre utbetringar av

bygning og isolasjon, behov for noko opprydding og re-

organisering, utbetring av sikring).

Ikkje tilfredsstillande: Magasinet treng store utbetringar

(klimaregulering, større utbetringar av bygning og isola-

sjon, ny innreiing, større oppryddings- og reorganise-

ringsprosessar).

4.3.20 Totalvurdering av tilstanden på sam-
linga, punkt 2.12 i skjemaet

Formålet med dette punktet i skjemaet er å seie noko om

tilstanden på samlinga sett under eit i kvar enkelt eining,

på bakgrunn av stikkord som: «tilstand i forhold til ska-

der og behov for konserveringstiltak, …i forhold til støv

og smuss på overflatene, plassering og organisering, og

muligheten for langtidsoppbevaring slik samlingen er

nå».11

I enkelte einingar var det relativt enkelt å gjere denne vur-

deringa, medan det i andre einingar var svært vanskeleg.

Fleire av einingane som er omfatta av undersøkinga inne-

held svært store mengder gjenstandar. I andre einingar var

det overfylt og det var svært vanskeleg tilgang til store de-

lar av materialet. Vurderinga er i slike tilfelle basert på

stikkprøver. 

For at ei samling skulle vurderast som «svært bra», måtte

tilstanden reint fysisk vere svært god. Samlinga måtte

kunne oppbevarast over lang tid, så sant oppbevarings-

forholda er gode, utan at tilstanden ville verte vesentleg

endra. Vurderinga «tilfredsstillande» vart ofte gitt i tilfelle

der samlinga stort sett var i relativt bra stand, men viste

teikn til behov for mindre tiltak, som t.d. reinsing, tildek-

king og liknande, samtidig som det er truleg at gjenstan-

dane kan langtidslagrast utan at det vil føre til vidare ned-

bryting, dersom lagrings- og/eller utstillingsforholda er

gode. Vurderinga «ikkje tilfredsstillande» vart gitt til

samlingar som bar preg av behov for meir omfattande til-

tak, samt at langtidsoppbevaring ikkje er tilrådeleg slik

tilstanden er no. Dersom tilstanden vart vurdert som «dår-

leg», var det på bakgrunn av forhold som til dømes kraf-

tig preg av forfall, behov for umiddelbare og svært om-

fattande konserveringstiltak, og at langtidsoppbevaring i

same tilstand vil vere heilt uakseptabelt.

4.4 Gjennomarbeiding 
og tilrettelegging 

Gjennomarbeiding av all innsamla informasjon frå kvar

enkelt institusjon vart gjort så raskt som muleg etter av-

slutta feltarbeid. Ein fann i enkelte tilfelle, når ein såg på

einingane ved ein institusjon under eit, at ein hadde vur-

dert for strengt ein stad og kanskje ikkje strengt nok i eit

anna tilfelle. Denne gjennomgongen og ettervurderinga

var naudsynt for å kunne gje ei heilskapleg vurdering av

den enkelte institusjon.

Innføring av skjema i databasen vart dels gjort i løpet av

feltarbeidsperioden og dels etter avslutta feltarbeid ved

kvar enkelt institusjon.

I samband med gjennomarbeiding og innføring i databa-

sen vart ein i fleire tilfelle klar over punkt som var uklare

og som måtte kontrollerast. Ofte var det naudsynt med in-

formasjon frå andre tilsette enn dei ein hadde kontakt

med i samband med feltarbeidet. Ved dei største institu-

sjonane viste det seg i enkelte tilfelle å vere eit relativt

komplisert og dels uavklart ansvarsforhold mellom ulike

fagpersonar, noko som førte til at det kunne gå med rela-

tivt mykje tid til etterarbeid.

Alle prosenttal i den vidare teksten refererer til talet på ei-

ningar i forhold til totaltalet. Unntaket er sjølvsagt den

første tabellen i kapitla 6 til 11, der det óg er vist til areal

og talet på gjenstandar. Prosenttala er avrunda til ein de-

simal. All fotodokumentasjon er presentert samla i ved-
legg 3. Alle fotografier som er brukt i denne rapporten er

utført av prosjektleiar og prosjektmedarbeidarar i NIKU.

I denne publiserte versjonen av rapporten er all informa-

sjon rundt sikring mot tjuveri /hærverk fjerna, samt at lo-

kalisering av einingane er anonymisert. Alle notar med

informasjon om korleis dei ulike einingane vart vurdert

under det enkelte punkt er også fjerna, då dette vart vur-

dert til i hovudsak vere av interesse for den enkelte insti-

tusjon. Elles er denne publiserte versjonen i all hovudsak

uendra frå den konfidensielle rapporten som vart overle-

vert Riksrevisjonen 1 august 2002.

5 Felles samanstilling 

av resultata i undersøkinga

5.1 Generell informasjon

Feltarbeidet omfatta totalt 77 einingar fordelt på dei føl-

gjande fem statlege musea: Universitetets kulturhisto-

riske museer (UKM) og Universitetets naturhistoriske

museer og Botanisk hage (NHM) ved Universitetet i

Oslo, Bergen Museum (BM) ved Universitetet i Bergen,

Nasjonalgalleriet (NG) og Arkeologisk museum i Sta-

vanger (AmS). Resultata frå Bergen Museum er delt opp,

slik at kulturhistorisk avdeling (BM-K) og naturhistorisk

avdeling (BM-N) er presentert kvar for seg. Årsaka til

dette er at forholda, problemstillingane og prioriteringane

som er gjort ved dei to avdelingane er dels relativt ulike.

På mange av områda som er omfatta av undersøkinga

verkar det vere liten kontakt mellom dei to avdelingane,

og det vart funne mest føremålstenleg å framstille resul-

tata kvar for seg.

Ved UKM, NHM, BM-K og BM-N vart om lag 20% av

alle utstillings- og magasineiningar undersøkt. Feltarbei-

det ved Nasjonalgalleriet omfatta i underkant av 20% av

utstillingseiningane og alle magasina, medan på AmS

vart hovudutstillinga og alle magasina undersøkt. Sjå fi-
gur 3 og 4.

Figur 4 Oversikt over totalt areal og eit overslag over talet på gjenstandar som undersøkinga omfattar.

TOTALT UTSTILLINGAR MAGASIN
Tal % Tal % Tal %

Tal på einingar 77 100 26 33,8 51 66,2
Ca. areal m2 12 122 100 5 861 48,4 6 261 51,6
Gjenstandar –ca. tal* 11 727 985 100 12 357 0,11 11 715 628 99,89

* 87 hyllemeter arkiv kjem i tillegg

Figur 3 Oversikt over korleis einingane er fordelt mellom utstil-
lingar og magasin ved dei ulike musea



5.1.1 Bygningane
Undersøkinga omfattar einingar i totalt 22 bygningar. Ni av

desse bygningane vert rekna som verneverdige, men berre ei

bygning er per i dag rekna som administrativt freda.12

Fem av einingane vart vurdert til å ha uakseptabel isola-

sjonsevne.13 Vidare vart vedlikehaldet vurdert som uak-

septabelt i heile 21 einingar, det vil seie 27,3% av alle ei-

ningane som undersøkinga omfatta (sjå figur 5). Døme på

forhold som vart vurdert som uakseptable med tanke på

vedlikehald er dårlege vindauge, lekkasjepunkt som ikkje

er utbetra, skader som fører til at puss/støv fell ned på

gjenstandar, hol i yttervegger og roteskader i treverk. For-

holda ved Bergen Museum var alarmerande på dette

punktet. Heile åtte av dei 14 einingane (57,1%) ved BM-

N vart vurdert til å ha uakseptabelt vedlikehald. Det same

gjaldt for 50% av einingane ved BM-K. Det ser ut til at

vedlikehald av bygningane ved Bergen Museum, UiB,

har vore eit nedprioritert område over lang tid. Ved UKM

var det fire av 19 einingar (21,1%) der vedlikehaldet vart

funne uakseptabelt. To av einingane låg ved Vikingskips-

huset, medan dei to andre var fjernmagasin. Generelt sett

var det mindre alvorlege manglar som vart registrert ved

UKM enn ved dei to avdelingane ved BM.

Det elektriske anlegget vart for det meste vurdert som «til-

fredsstillande», samt som «svært bra» i ein del tilfelle.

Unntaket var åtte einingar der vurderinga vart sett til «ikkje

tilfredsstillande» og kvalsalen ved BM-N der vurderinga

vart «dårleg».14 Det var ulike forhold som førte til at ei-

ningar vart sett på som «ikkje tilfredsstillande» eller «dår-

leg»: Lause komponentar, utstrekt bruk av skøyteleid-

ningar og eldre anlegg med uregelmessig vedlikehald.

5.1.2 Verdsetjing
Totalt 50 av dei 77 einingane (64,9%) er av tilsette ved mu-

sea vurdert som «svært viktig», medan 14 einingar (18,2%)

er vurdert som «viktig». Seks av dei undersøkte einingane

(7,8%) vart sett på som «lavare prioritert samling» og sju ei-

ningar (9,1%) fekk ingen verdsetjing (sjå figur 6).

5.1.3 Kategorisering
Det aller meste av gjenstandsmaterialet som undersø-

kinga omfatta vart kategorisert som kultur- eller naturhis-

torisk. Samlingane ved Nasjonalgalleriet vart vurdert som

kunsthistoriske, noko som óg gjaldt for mindre delar av

samlingane ved UKM, BM-K og BM-N.

5.2 Klima

5.2.1 Generell vurdering av relativ fukt (RF)
og temperatur

Vurdering av klimatiske forhold ved dei enkelte musea

kan berre reknast som ein indikasjon, då det berre i eit få-

tal av tilfella var tilgang til klimamålingar over lengre pe-

riodar. Vurderingane er elles basert på punktmålingar på

staden og tidlegare erfaring med klimaforhold.

Resultata kan likevel tyde på at det står noko betre til ved

AmS og UKM enn ved dei andre musea. Dei dårlegaste

resultata fekk ein ved NG, NHM, BM-N og BM-K, slik

figur 7 viser. Eit ugunstig klima kan føre til mange typar

skader på gjenstandsmaterialet, som til dømes uttørking,

sprekker, delaminering, åtak frå skadedyr og mugg/sopp.

Både ved NG og NHM viste klimamålingar over lengre

periodar at forholda i mange av einingane var lite gun-

stige for gjenstandsmaterialet. Både ved desse to institu-

sjonane og ved AmS var det tilgang til bakgrunnsinfor-

masjon som ga eit godt vurderingsgrunnlag. Ved UKM

var det i ein del einingar gjort regelmessige målingar ved

hjelp av thermohygrografar, noko som ga eit bra grunn-

lag for vurdering i desse einingane. Ved BM-K og spesi-

elt ved BM-N hadde ein lite eller ikkje noko bakgrunn-

sinformasjon om klimaforholda. 

5.2.2 Kontroll av relativ fukt (RF) 
og temperatur

Det vart registrert svært varierande klimaforhold ved dei

fem musea, slik figur 7 tydeleg viser. Dels verkar klima-

problematikken å vere nedprioritert og dels set bygning-

ane visse avgrensingar. Dette er truleg dels grunna mang-

lande ressursar, då dei store inngrepa krev ein omfattande

innsats, både i form av pengar og tid. Det var likevel ty-

deleg at manglande kunnskap om bevaring òg spela ei

rolle, då mykje kan gjerast ved relativt enkle grep. Dette

kom spesielt klart fram ved dei naturhistoriske samling-

ane, der det ikkje har vore same tradisjon for tilsetjing av

personale med kompetanse innan bevaring. 

Undersøkingar gjort for Statsbygg ved Nasjonalgalleriet

indikerer (sjå punkt 10.2.2) at ikkje alle eldre bygningar

vil tole påkjenninga ved klimatisering for å oppnå det

som vert sett på som optimale forhold for ein stor del av

materialgruppene. Kontroll av relativ fukt og temperatur

er eit komplisert fagområde som krev nøye gjennomgang

med tanke på krav, ulike løysingar og konsekvensar. 

Lite gunstige klimaforhold kan til ein viss grad rettast på

lokalt ved bruk av befuktar og avfuktar, noko som til ein

viss grad var prøvd ved fire av musea: UKM, BM-K, NG

og AmS. Ved UKM var desse hjelpemidla tatt i bruk i

fleire einingar, medan det ved kvar av dei tre andre insti-

tusjonane berre var gjort i ei eining. Ved dei naturhisto-

riske samlingane var korkje befuktar eller avfuktar i bruk

i nokon av einingane som var omfatta av undersøkinga. 

Eit sentralt anlegg for regulering av klima var installert

ved UKM og dette dekka sju av 19 einingar, men det fun-

gerte ikkje like godt i alle einingane. Ved AmS var det

kontroll av RF på luft som kjem gjennom ventilasjonsan-

legget. Ved dei andre institusjonane var det berre funge-

rande klimasystem i enkelteiningar.

5.2.3 Registrering av relativ fukt (RF) 
og temperatur

Klimaregistreringar vart gjort ved hjelp av dataloggarar

ved tre av musea: AmS, NHM og NG. Ved BM-K regis-

trerte det sentrale anlegget i ei eining ein kontinuerleg

logg av klimaforholda. Båe metodar resulterte i vurde-

ringa «svært god». Ved NG var det eit par einingar der

målingar av klima var gjort ved hjelp av dataloggar over

ein lengre periode, men desse var mellombels fjerna.

Dette førte til at desse einingane vart vurdert som «til-

fredsstillande». Thermohygrografar var i bruk i ein del ei-

ningar ved UKM og BM-K. Denne metoden er noko meir

avhengig av korrekt bruk og oppfølging og førte til vur-

deringa «tilfredsstillande». I ein del einingar vart det gjort

sporadiske målingar, noko som gjorde at vurderinga vart

sett til «ikkje tilfredsstillande». 

Slik figur 8 syner, var det relativt mange einingar der det

aldri vart gjort klimamålingar, noko som resulterte i vur-

deringa «dårleg». Dette gjaldt faktisk for heile 36 av dei

77 einingane (46,8%). Ved BM-N vart det ikkje gjort kli-

mamålingar i nokon av dei 14 einingane og ved BM-K

gjaldt det same for halvparten av dei 10 einingane. Ved

Figur 7 Generell vurdering av relativ fukt og temperatur



NHM fekk seks av einingane (42,9%) vurderinga «dår-

leg». I sju av 19 einingar (36,8%) ved UKM vart det hel-

ler ikkje gjort klimamålingar. Fire av desse einingane låg

i Vikingskipshuset, samt tre utstillingar i Frederiksgate 2. 

Lite gunstige klimaforhold fører ofte til at nedbrytinga av

gjenstandsmaterialet ved museer vert akselerert. Kartleg-

ging av forholda bør vere eit prioritert område og er eit

naturleg første steg for å få retta på eventuelle problem. 

5.3 Lys

5.3.1 Generell vurdering av lys
Dei generelle lysforholda ved dei fem musea vart for ein

stor del vurdert som «tilfredsstillande», slik figur 9 viser.

Det bør presiserast at dette i svært mange av tilfella skul-

dast at gjenstandsmaterialet anten var pakka ned eller ikkje

var lysømtolig, sjølv om det i ein del einingar var teke yt-

terlegare omsyn til den skadelege effekten lys kan ha på

ulike material. I ein del einingar var det ikkje sett i verk no-

kon form for tiltak for å skjerme mot skadeleg lys, på tross

av at gjenstandsmaterialet var både eksponert og lysømto-

lig. Dette kan til dømes føre til bleiking og nedbryting av

materialet. Tiltak for å hindre skadelege verknader av lys

kan ofte iverksetjast utan dei store økonomiske konse-

kvensane. Det kan vere så enkelt som å skjerme for lys ved

tildekking av gjenstandar eller opphenging av gardiner,

byte av lyskjelde og/eller endre plassering av denne.

Ved NG representerte lysforholda eit litt meir omfattande

problem, då overlys er ein del av det arkitektoniske ut-

trykket i enkelte einingar. I ei eining der store delar av NG

si Munchsamling er utstilt, vart det til dømes målt over

fire gongar så høge verdiar av synleg lys som det som er

tilrådd (sjå punkt 3.3). Dette er heilt uakseptabelt.

5.3.2 Registrering av lys
Registrering av lysverdiar var eit av dei punkta i undersø-

kinga som var mest neglisjert jamt over ved alle musea,

slik figur 10 viser. Det vart ikkje gjort målingar av lys-

verdiar i det heile ved dei to naturhistoriske samlingane.

Ved BM-K, UKM og AmS vart det gjort målingar relativt

sporadisk i nokre få av einingane. På NG var det rutiner

for sporadiske målingar i ein god del av einingane, samt

at det vart gjort kontinuerlege lysmålingar i den midlerti-

dige Dürerutstillinga. 

5.4 Luftforureining

Dette punktet vart ikkje vektlagt i særleg grad innanfor

rammene av dette prosjektet, då Riksrevisjonen bestilte

ein separat rapport frå Norsk institutt for luftforskning

(NILU) (Henriksen og Dahlin 2002).

Det vart registrert svar på følgjande spørsmål frå punkt

1.7 i skjemaet sin første del: Ligg bygningane i trafikkerte

område, eller i område der klorider frå sjøen eller årleg

gjødselspreiing vil vere eit problem? Alle bygningane,

med unntak av to, ligg i områder med menneskeskapt for-

ureining i form av trafikk. Tre av bygningane ved BM-K

ligg ved sjøen og det er muleg klorider kan ha påverknad

på samlingane.

Dette er ikkje tilstrekkeleg grunnlag for å kunne seie noko

meir spesifikt om forureining og det visast i hovudsak til

NILU sin rapport. Rapporten omhandlar forureiningspro-

blematikken ved museer generelt med spesiell referanse

til dei fem utvalde musea.

5.5 Biologisk nedbryting

Rammene for prosjektet tillet ikkje ein nøye gjennom-

gang av samlingane i dei enkelte einingane med tanke på

biologisk nedbryting. Registreringane på dette feltet er i

stor grad basert på stikkprøver.

Det vart observert mus eller ekskrement frå mus i to ei-

ningar ved Vikingskipshuset, UKM og i ei eining ved

BM-K.

Rundt halvparten av gjenstandane i eit av fjernmagasina

ved UKM hadde muggåtak. Enkelte åtak av mugg/sopp

vart observert ved i alt 10 einingar fordelt på alle musea

med unntak av NHM. 

Det vart registrert enkelte tilfelle av skadeinsekt i alt fem

einingar ved dei naturhistoriske samlingane: Tre einingar

ved BM-N og to einingar ved NHM. I tillegg vart det re-

gistrert treborande insekt i om lag halvparten av gjen-

standane i dei to romma at bygdekunstutstillinga ved

BM-K som vart undersøkt.

5.6 Utstillings- og magasininteriør

Dei næraste omgjevnadene til gjenstandsmaterialet kan

ha ein nedbrytande effekt, men det kan også preservere

materialet til ein viss grad. Forholda ved Nasjonalgalle-

riet var stort sett «svært bra» i utstillingseiningane og

jamt over betre enn dei andre institusjonane på dette om-

rådet. Det som trakk ned for mange av institusjonane var

bruken av syrehaldig pakkemateriale, noko som generelt

sett er frårådd brukt til langtidslagring av gjenstandar.

Andre forhold som vart vurdert som lite gunstig, var til

dømes gjenstandar som var lagra direkte på golv, util-

Figur 10 Registrering av lys



dekka gjenstandsmateriale og skadelege opphengsmeto-

dar. I dei einingane ved AmS og NG som vart vurdert

som «ikkje tilfredsstillande», kan ein seie at det i all ho-

vudsak var pakkematerialet som vart sett på som lite hel-

dig for gjenstandane, samt nokre tilfelle av utildekka

gjenstandar. Ved UKM var det, forutan bruken av syre-

haldig pakkemateriale, i stor grad forholda ved Vikings-

kipshuset som trakk ned. Der var det mellom anna ein del

av samlingane som fortsett stod pakka i same øskjene

som det vart transportert til bygget i på 1930-talet. Dette

er svært viktige gjenstandar som truleg er omgitt av ma-

teriale som har ein uheldig effekt. Sjå figur 11.

5.7 Reinhald av utstillingar 
og magasin

Reinhaldet vart vurdert på bakgrunn av om samlingane i

dei enkelte einingane bar preg av ueigna reinhaldsrutiner

og kor vidt dei var støvete og skitne. Forholda var utan

tvil minst gunstige ved BM-K, men det var òg ein del å

utsetje i ein del av einingane ved BM-N og NHM. Ved

UKM var det igjen forholda ved Vikingskipshuset og eit

par av fjernmagasina som trakk ned totalinntrykket. Ved

NG var det i all hovudsak einingane som inneheldt skulp-

turar som vart vurdert som «ikkje tilfredsstillande» og

«dårleg», då den gjenstandsgruppa så ut til å vere eit ned-

prioritert område. Sjå figur 12.

Figur 11 Utstillings- og magasininteriør

Figur 12 Reinhald



5.8 Fysiske faktorar (berre magasin)

Forholda ved AmS var generelt sett betre enn ved dei andre

musea på dette punktet. Både ved NHM og BM-K var det

ein del å utsetje på fysiske faktorar som tilgang og gjenfin-

ningsforhold. I tillegg var det dårleg tilrettelagt for evakue-

ring i ein del av einingane. Det var til dømes einingar der alt

stod lagra direkte på golv, utan nokon form for gjenfinnings-

system. Ved UKM var vanskelege gjenfinningssystem og for

dårleg plass to av årsakene til at forholda vart sett på som lite

heldige i relativt mange einingar. Dei verste forholda ved

denne institusjonen fann ein i to magasin ved Vikingskips-

huset. I naturvitskapleg magasin var kassene stabla opp frå

eit hjørne og utover, slik at mesteparten av golvarealet og vo-

lumet var i bruk. I Oseberg/Gokstadmagasinet stod ein del av

materialet endå lagra i kassene som vart brukt under trans-

porten til bygninga på 1930-talet. Det er ingen oversikt over

materialet og det er vanskeleg tilgjengeleg. Ved BM-N var

det dels dårleg oversikt over samlingane og dels vanskeleg

tilgang til både enkeltgjenstandar og heile samlingar som var

utslagsgjevande for at halvparten av einingane vart vurdert

som «ikkje tilfredsstillande» og «dårleg». Ved NG var ho-

vudinnvendinga at det var for mange gjenstandar på for liten

plass i magasina. Museet sitt fjernlager vart vurdert som

«dårleg» grunna vanskeleg tilgang til enkeltgjenstandar og at

det var dårleg tilrettelagt for evakuering grunna storleiken på

ein del gjenstandar. Sjå figur 13.

5.9 Sikring (brann, tjuveri/hærverk 
og vasskade)

5.9.1 Brannsikring
Brannsikring viste seg jamt over å vere eit aspekt som alle

musea, om enn i noko varierande grad, har prioritert høgt.

Førebyggjande brannsikring. Den førebyggjande

brannsikringa var, slik figur 14 viser, eit av dei punkta der

resultata jamt over var relativt bra. Ved ein stor del av ei-

ningane ved NG og NHM verka det som rutinene var

svært gode og tiltak vart regelmessig evaluert. Resultata

frå UKM var dårlegare enn ved dei andre musea, og det

var forholda ved Vikingskipshuset og to av fjernmagasina

som trakk ned. Sjå figur 14.

Brannvarsling. Vurdering av brannvarslingssystemet

ved dei ulike musea ga stort sett svært gode resultat. Det

er heilt tydeleg at installasjon av eit moderne varslings-

anlegg har vore høgt prioritert, slik figur 15 viser. Det var

likevel totalt ni av 77 einingar (11,7%) der det ikkje var

nokon form for brannvarsling.15 Elles var det umoderne

og ikkje detekterbare anlegg som førte til at nokre ei-

ningar vart vurdert som «ikkje tilfredsstillande». 

Lokal tilrettelegging for brannslokking. Dei aller fleste

einingane vart vurdert anten som «tilfredsstillande» eller

«ikkje tilfredsstillande» på dette punktet. Vurderinga

«dårleg» vart gitt i dei einingane der det ikkje var brann-

sløkkingsutstyr i nærleiken.16

Forholda ved BM-K var noko dårlegare enn ved dei an-

dre musea, då fire einingar (40%) fekk vurderinga «ikkje

tilfredsstillande» og to einingar vart vurdert som «dår-

leg». Dei beste resultata vart registrert ved NG og BM-N.

Sjå figur 16.

5.9.2 Sikring mot tjuveri og hærverk
Dette punktet er i skjemaet delt opp i fire underpunkt: skal-

sikring, tjuverialarm, tilgangskontroll til einingar og tjuveri-

sikring av utstillingar. All informasjon under dette punktet

er fjerna frå denne publiserte versjonen av rapporten. 

Figur 13 Fysiske faktorar

Figur 14 Førebyggjande brannsikring

Figur 15 Brannvarsling

Figur 16 Brannslokking - lokal tilrettelegging



5.9.3 Sikring mot vasskade
Både den kulturhistoriske og den naturhistoriske avdelinga

ved BM fekk dårlege resultat ved vurdering av dette punk-

tet. Det uakseptable vedlikehaldet av vindauga var hovud-

årsaka til at mange av einingane vart vurdert som «ikkje

tilfredsstillande» eller «dårleg». I tillegg var det på alle

musea eit eller fleire tilfelle av einingar der det gjekk vass-

førande rør gjennom lokalet. Dette var hovudårsaka til at

over halvparten av einingane ved UKM vart vurdert som

«ikkje tilfredsstillande» eller «dårleg». Så framt ikkje gode

sikringstiltak er sett i verk, er det ikkje tilrådeleg å bruke

einingar med vassførande rør som magasin eller utstilling.

Figur 17 viser at forholda var langt betre ved NG og AmS,

og at det også ved NHM var relativt mange einingar som

vart vurdert som «tilfredsstillande» på dette punktet.

5.10 Generell vurdering

5.10.1 Totalvurdering av magasina
Det var berre ei av dei 51 magasineiningane (2%) som

vart vurdert som eit «svært bra» magasin: tørrmagasinet

ved AmS. Slik figur 18 viser, var forholda ved AmS my-

kje betre enn ved dei andre musea. Det var rom for be-

tringar også ved denne institusjonen, men det er snakk

om langt mindre omfattande tiltak enn ved dei andre in-

stitusjonane. Ved NG var det i all hovudsak klimafor-

holda som trakk ned og gjorde at alle fire magasina i ho-

vudbygninga vart vurdert som «ikkje tilfredsstillande». 

Figur 17 Sikring mot vasskade

Figur 18 Totalvurdering av magasina



Dei dårlegaste magasinforholda fann ein heilt klart ved

dei to avdelingane ved BM, samt ved NHM. Ved sidan av

generelt dårlege klimaforhold i mange av einingane, var

det òg ein del andre forhold som var registrert som lite

gunstige: bruk av loftsrom og andre uisolerte einingar til

magasinering, gjennomgangstrafikk og vassførande rør

som vil vere vanskeleg å sikre. Det er klart behov for om-

fattande tiltak for å oppnå ein akseptabel standard. Mange

av magasina ved UKM fekk også vurderinga «ikkje til-

fredsstillande» eller «dårleg». Det var i hovudsak for-

holda ved Vikingskipshuset og fjernmagasina som trakk

ned, men det var òg magasin i hovudbygningane i Frede-

riksgate som vart vurdert som «ikkje tilfredsstillande».

Vikingskipshuset treng eit kraftig løft i forhold til utbe-

tring av lokala, samt gjennomgong og omorganisering av

samlingane. Bygninga og dei ulike einingane gir, etter

NIKU si vurdering, eit bra utgangspunkt for å kunne

oppnå akseptable oppbevaringsforhold for samlingane.

5.10.2 Vurdering av tilstanden på samlingane
i dei utvalde einingane

I berre to av 77 einingar (2,6%) vart gjenstandsmaterialet

vurdert å vere i «svært bra» tilstand. Samlingane vart vur-

dert å vere i betre stand ved NG, AmS og BM-N enn ved

dei andre musea. I ein del tilfelle, spesielt ved BM-N, ser

ein at materialet i ein god del av einingane endå ikkje vi-

ser teikn til omfattande skader til tross for dels svært lite

gunstige oppbevaringsforhold. 

Tilstanden på samlingane ved UKM, NHM og BM-K

vart vurdert som «ikkje tilfredsstillande» eller «dårleg» i

mellom 60 og 70% av dei utvalde einingane. Dette er

alarmerande og viser at det er eit stort behov både for di-

rekte konservering og preventive tiltak. Ved UKM var det

igjen einingar ved Vikingskipshuset og fjernmagasin som

i vesentleg grad trakk ned. Sjå figur 19.

5.11 Oppsummering

Hovudinntrykket etter feltarbeidet ved dei fem musea er

at forholda på dei fleste områda jamt over var betre ved

NG og AmS enn ved dei andre musea. Det som i all ho-

vudsak trakk ned totalinntrykket ved NG var klimapro-

blematikken og dei avgrensingane bygninga set på dette

området, samt det faktum at skulptursamlinga synes å

vere nedprioritert i forhold til resten av samlingane. 

Bevaring og sikring synes også på mange måtar å vere

prioriterte områder ved UKM, på tross av at resultata frå

undersøkinga viser at det er ein del å setje fingeren på.

Det må presiserast at forholda ved Vikingskipshuset og

fjernmagasina i vesentleg grad trakk ned totalinntrykket

for UKM. Det skulle vere gode føresetnader for å rette på

forholda ved Vikingskipshuset, men det vil utan tvil vere

snakk om ein del omfattande tiltak.

Undersøkinga viser tydeleg at forholda ved BM, både ved

den kulturhistoriske og den naturhistoriske avdelinga, i

stor grad er kritikkverdige. Eit av dei mest alarmerande

punkta ved BM sett under eit, er mangelen på vedlikehald

av bygningane. Det er dels snakk om svært omfattande

tiltak for å oppnå ein akseptabel standard, både med tanke

på bygningane generelt og dei generelle oppbevarings-

forholda. BM-K har i ei årrekkje hatt eigen konserve-

ringsseksjon, men bruken av kompetansen verkar å vere

dårleg utnytta og avhengig av individuelle prioriteringar.

Figur 19 Vurdering av tilstanden på samlingane



BM-N manglar kompetanse innan bevaringsområdet og

på tross av den nye samorganiseringa med BM-K verkar

det å vere lite eller ingen kontakt med konserveringssek-

sjonen ved BM-K.

Situasjonen ved NHM er òg lite tilfredsstillande på

mange felt. Dei gamle bygningane set ein del avgren-

singar, men mykje kan gjerast med ei reell satsing i form

av tid og pengar. Det er allereie gitt positive signal frå

leiinga om vilje til å gjere noko med problema, då det ny-

leg er oppretta ein konserveringsseksjon og ein naturhis-

torisk konservator er tilsett. 

Undersøkinga viser at forholda ved dei naturhistoriske

samlingane, NHM og BM-N, på ein del område er verre

enn ved dei fleste andre musea. Dei naturhistoriske sam-

lingane har ikkje hatt tradisjon for tilsetjing av personale

med spesialkompetanse innan bevaring, noko som kan

dels kan forklare at problema på ein del felt er større enn

ved dei kulturhistoriske musea. Det finst mangesidig

kompetanse på preparering og handsaming av nytt natur-

historisk materiale, men ein manglar kunnskap om pre-

ventiv konservering og direkte konserveringsrelaterte

inngrep.

I tillegg skal ein ta med i vurderinga at naturhistoriske

museer ofte har svært store samlingar, noko som sjølvsagt

fører til utfordringar med tanke på plassering, organise-

ring og arbeidsmengde. 

6.1 Generell informasjon

Totalt 19 einingar fordelt på seks forskjellige bygningar vart

undersøkt. Av desse einingane var det tre fjernmagasin i tre

ulike bygningar og 16 i det ein kan definere som hovud-

bygga: Frederiksgate 2 (åtte einingar), Frederiksgate 3 (ei ei-

ning) og Vikingskipshuset på Bygdøy (sju einingar). 

Nedanfor er ei oversikt over einingar som er med i under-

søkinga:

Adresse Einingstype Identitet

Frederiksgate 2 magasin Måla kyrkjekunst

magasin Kompaktmagasinet 

(arkeologisk)

magasin Mynter og ordenar

utstilling Middelalder 

utstilling Nord- og Mellom-

Amerika (etnografisk)

utstilling Myntkabinettet si utstilling

utstilling Sør-Amerika (etnografisk)

magasin Øst-Asiamagasin 

(etnografisk)

Frederiksgate 3 magasin Kjølerom (etnografisk)

Fjernmagasin I magasin Ustinowsamlinga 

(arkeologisk)

Fjernmagasin II magasin «Ubehandla muggmag.»

(etnografisk)

Fjernmagasin III magasin Store etnografiske 

gjenstandar

Vikingskipshuset magasin Naturvitskapleg magasin

magasin Oseberg/Gokstadmagasin

magasin Runesteinsmagasinet

magasin Stavkyrkjemagasinet

magasin Teglmagasin

utstilling Båtfløyene

utstilling Monterfløya

I figur 20 er det gitt ei oversikt over totalt areal og eit

overslag over talet på gjenstandar som er undersøkt ved

UKM.

6.1.1 Bygningane
Dei tre hovudbygga er alle vurdert som verneverdige, me-

dan ingen av bygningane der fjernmagasina er lokalisert

er det.17 Alle seks bygningane er murbygg og har gene-

relt sett akseptabel isolasjonsevne. Vedlikehaldet og til-

standen på det elektriske anlegget varierte noko frå eining

til eining. Når det gjeld vedlikehaldet av bygninga, vart

det vurdert som akseptabelt i 15 av 19 einingar (78,9%).

I dei fire einingane der vedlikehaldet vart vurdert som

mangelfullt, vart det til dømes observert at laus murpuss

fell ned på gjenstandar som ikkje var dekka, utette hol i

yttervegg, fuktinnsig frå grunnvatn og lekkasjepunkt som

ikkje har vorte utbetra (sjå foto 1). Det elektriske anlegget

vart vurdert som svært bra i fem av dei 19 einingane

(26,3%), med bakgrunn i at anlegget er relativt nytt (in-

stallert 2000/2001) og vert kontrollert årleg. I dei reste-

rande 14 einingane vart det elektriske anlegget vurdert

som «tilfredsstillande».

6.1.2 Verdsetjing
Totalt er det sju av dei 19 einingane (36,8%) som tilsette

ved museet valde å ikkje gi ei verdsetjing. Ni einingar

(47,4%) er vurdert som «svært viktig», ei eining (5,3%)

som «viktig» og to einingar (10,5%) inneheld «lavare pri-

oritert samling».

Dei seks einingane som i følgje museet si inndeling inne-

held etnografisk materiale, vart ikkje verdsett. Tilsette

ved UKM oppgir som årsak at samlingane er svært vari-

erte, då alt materialet frå ein region er samla i ei eining.

Dei over 800 000 arkeologiske gjenstandane i kompakt-

magasinet er ikkje verdsett. 

6 Presentasjon og oppsummering av resultata 

frå Universitetets kulturhistoriske museer (UKM), UiO

Figur 20 Undersøkingar ved UKM

TOTALT UTSTILLINGAR MAGASIN
Tal % Tal % Tal %

Tal på einingar 19 100 6 31,6 13 68,4
Ca. areal m2 3 973 100 1997 50,3 1976 49,7
Gjenstandar –ca. tal* 893 858 100 4 304 0,5 889 554 99,5 

* 38 hyllemeter arkiv kjem i tillegg.



6.1.3 Kategorisering
Ved UKM er kyrkjekunsten vurdert som kunsthistorisk

(ei utstilling og delar av to magasin). I ei eining ved Vi-

kingskipshuset var det naturhistorisk materiale. Elles er

resten av samlingane vurdert som kulturhistoriske.

6.2 Klima

6.2.1 Generell vurdering av relativ fukt (RF)
og temperatur

To einingar vart vurdert til å ha «svært bra» klima: mon-

terutstillinga på Vikingskipshuset og middelalderutstil-

linga i Frederiksgate 2. I den førstnemnde utstillinga er alle

montera klimaregulerte med enten saltløysingar eller sili-

kagel (Astrup 1987) (Astrup & Stub 1990). Det vert gjort

kontinuerlege målingar av relativ fukt i ein monter og kli-

maet vert regulert i alle montera ved behov. Ved Middelal-

derutstillinga i Frederiksgate 2 er det påvist eit stabilt

klima over lang tid, og punktmålingar på staden viste at

RF-nivået var gunstig for det oppbevarte materialet. 18

I seks einingar (31,6%) vart klimaet vurdert som «ikkje

tilfredsstillande». Dette gjeld mellom anna båtfløyene i

Vikingskipshuset, der klimaet vart vurdert til å vere for

tørt for tre på det tidspunktet feltarbeidet vart utført. I

stavkyrkjemagasinet var det tydelege teikn på muggvekst,

noko som visar at det er for høg RF i periodar. I Øst-Asia-

magasinet, der dels svært ømtolige materialer er lagra, er

det takvindauge som ikkje er skjerma. Dette gjer at solly-

set står rett på eininga, noko som vil føre til periodevis

kraftig auking og senking av temperaturen, som igjen fø-

rer til variasjonar i RF. I kompaktmagasinet og fjernma-

gasin I og III viser målingar gjort av tilsette ved UKM at

det er store variasjonar i RF. I dei øvrige 11 einingane

(57,9%) vart klimaet vurdert som «tilfredsstillande» ba-

sert på dei observasjonar og punktmålingar som vart gjort

på staden. Det er muleg at meir regelmessige målingar

over lengre periodar ville ført til at fleire einingar ville

verte vurdert som «ikkje tilfredsstillande».

Vurderinga skulle ta utgangspunkt i situasjonen slik den

var i perioden då feltarbeidet vart utført, samt ta høgde for

sannsynlege sesongmessige endringar (sjå punkt 4.3.5),

men ikkje slik forholda har vore tidlegare. I eit kjølerom

som var med i undersøkinga hadde klimaet vore spesielt

dårleg, men vart under feltarbeidet likevel vurdert som

«tilfredsstillande», då klimaet var relativt bra kontrollert

ved hjelp av ein avfuktar.

Svært bra 10,5%

Tilfredsstillande 57,9%

Ikkje tilfredsstillande 31,6%

Dårleg 0%

6.2.2 Kontroll av relativ fukt (RF) 
og temperatur

Fem einingar (26,3%) vart registrert som indirekte opp-

varma, det vil seie berre ved oppvarming av tilstøytande

einingar. Det er totalt seks einingar (31,6%) som var opp-

varma direkte med varmekjelder plassert fysisk i eininga.

Ei eining vart vurdert som heilt uoppvarma, nemleg fjern-

magasin III.19

Sju av dei 19 einingane (36,8%) var omfatta av eit sentralt

anlegg for lufthandsaming med kontroll av RF og tempe-

ratur. I to tilfelle vart det meldt frå museet si side at det

ikkje fungerte tilfredsstillande for dei materiala som er

oppbevart i eininga. Dette gjeld mellom anna eininga der

måla kyrkjekunst var lagra. I denne eininga vart ein sepa-

rat befuktar kopla inn dersom det vart for tørt. I kjølerom-

met i Frederiksgate 3 fungerte heller ikkje det sentrale an-

legget slik det skal, og eit nokolunde stabilt klima var heilt

avhengig av ein separat avfuktar. I Øst-Asiamagasinet var

det sentrale anlegget skrudd av grunna byggearbeid i felt-

arbeidsperioden, men informasjon tyder på at dette funge-

rer relativt bra til vanleg.

Det vart funne at separat avfuktar var heilt eller delvis i

bruk i totalt fire einingar fordelt på tre ulike adresser, me-

dan befuktar var heilt eller delvis nytta i fire einingar for-

delt på to adresser. 

6.2.3 Registrering av relativ fukt (RF) 
og temperatur

To einingar (10,5%) fekk vurderinga «ikkje tilfredsstil-

lande», då det berre vart gjort tilfeldige registreringar av

klimaet. I heile sju av einingane (36,8%) var det ingen re-

gistrering av klimaet, noko som kvalifiserte til vurderinga

«dårleg». Dei øvrige 10 einingane (52,6%) vart vurdert

som «tilfredsstillande», det vil seie at det vart gjort syste-

matiske, punktvise målingar av tilsette ved museet.  

Ingen av einingane vart vurdert som «svært bra», då bruk

av thermohygrografar gir rom for feilregistreringar eller

opphald i registreringane grunna menneskeleg svikt. Det

vart ved fleire tilfelle registrert at det var dårleg samsvar

mellom punktmålingar utført av NIKU og thermohygro-

grafar i einingane. I og med at NIKU sine måleinstrument

var nyleg kalibrerte og dobbeltsjekka, kan det tyde på

sviktande kalibreringsrutiner hjå UKM. 

NIKU  Tema  6

28



Svært bra 0%

Tilfredsstillande 52,6%

Ikkje tilfredsstillande 10,5%

Dårlig 36,8%

6.3 Lys

6.3.1 Generell vurdering av lys
I tre einingar (15,8%) vart det generelle lysnivået vurdert

som «ikkje tilfredsstillande», medan tre andre einingar

fekk vurderinga «dårleg». I dei resterande 13 einingane

(68,4%) ved UKM vart lysnivået vurdert som «tilfreds-

stillande». 

Bakgrunnen for at lysnivået i enkelte einingar vart vurdert

som «ikkje tilfredsstillande» og «dårleg» er variert, men

det gjekk i hovudsak på at plassering av og type lyskjelde

ikkje var gjennomtenkt, samt at det ikkje var skjerma mot

dagslys. Båtfløyene på Vikingskipshuset er ei av dei ei-

ningane som fekk vurderinga «dårleg». Punktmålinga

vart gjort om lag midt på dagen og det vart målt svært

høge verdiar for UV-stråling. Årsaka er det enkle faktum

at det kjem dagslys inn gjennom vindauge på båe sider av

kvar av dei tre fløyene i eininga. 

Svært bra 0%

Tilfredsstillande 68,4%

Ikkje tilfredsstillande 15,8%

Dårleg 15,8%

6.3.2 Registrering av lys
I heile 16 av dei 19 einingane (84,2%) er det ingen form

for registrering av lysverdiar. I dei tre resterande eining-

ane (15,8%) vert det gjort målingar svært tilfeldig, noko

som gir grunnlag for vurderinga «ikkje tilfredsstillande». 

Svært bra 0%

Tilfredsstillande 0%

Ikkje tilfredsstillande 15,8%

Dårleg 84,2%

6.4 Luftforureining

Når det gjeld omgjevnadene rundt dei seks ulike byg-

ningane, så kan ein generelt seie at fem av dei ligg i rela-

tivt sterkt trafikkerte områder, det vil seie med mennes-

keskapt forureining (alle med unntak av Vikingskipshuset

på Bygdøy). Ingen av bygningane ligg i områder der år-

leg gjødselspreiing vil vere noko problem. Klorider utgjer

ikkje ein reell forureiningsfare for gjenstandsmaterialet i

dei respektive musea. 

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

6.5 Biologisk nedbryting

Det var observert mus i to av magasina på Vikingskips-

huset: Oseberg/Gokstadmagasinet og stavkyrkjemagasi-

net. Det vart ikkje registrert aktive angrep av skadeinsekt

i nokon av einingane.

Når det gjeld mugg og sopp, vart det registrert enkelte

angrep på gjenstandar i tre ulike einingar: naturvitskapleg

magasin og stavkyrkjemagasinet på Vikingskipshuset,

samt i kjølerom i Frederiksgate 3. I fjernmagasin II vart

det registert at rundt halvparten av samlinga hadde dels

omfattande muggskadar (sjå foto 2). Skadane oppstod i

eit kjølerom i 1998. Då skaden vart oppdaga vart gjen-

standane flytta til det noverande lokalet der det er lavare

og meir stabile RF-verdiar, men gjenstandane er endå

ikkje konservert.

6.6 Utstillings- og magasininteriør

Monterfløya i Vikingskipshuset og middelalderutstillinga

i Frederiksgate 2 vart vurdert som «svært bra» i forhold

til dei næraste omgjevnadene til gjenstandsmaterialet.

Her er materiala som er nytta i utstillinga godt gjennom-

tenkt i forhold til eventuell nedbrytande påverknad på

gjenstandsmaterialet. 

I seks av einingane (31,6%) vart dei næraste omgjevna-

dene til gjenstandsmaterialet vurdert til å vere «tilfreds-

stillande», medan Oseberg/Gokstadmagasinet og rune-

steinsmagasinet på Vikingskipshuset, fekk vurderinga

«dårleg». Dei resterande ni einingane (47,4%) fekk vur-

deringa «ikkje tilfredsstillande». Forhold som gjorde at

einingar vart sett på som «ikkje tilfredsstillande» eller

«dårleg», var til dømes at gjenstandar ikkje var dekka til

og bruk av material som kan ha ein nedbrytande effekt på

samlingane (sjå foto 3).

Svært bra 10,5%

Tilfredsstillande 31,6%

Ikkje tilfredsstillande 47,4%

Dårleg 10,5%

6.7 Reinhald av utstillingar og magasin

I ei eining, Middelalderutstillinga i Frederiksgate 2, vart

reinhaldet vurdert som «svært bra». Det vart observert

minimalt med synleg støv/skitt på gjenstandane og mon-

tera såg ut til å vere støvfrie. I seks einingar (31,6%) fekk

reinhaldet vurderinga «ikkje tilfredsstillande». I dei øv-

rige 12 einingane (63,2%) vart reinhaldet vurdert som

«tilfredsstillande».

Svært bra 5,3%

Tilfredsstillande 63,2%

Ikkje tilfredsstillande 31,6%

Dårleg 0%

6.8 Fysiske faktorar (berre magasin)

I fire av totalt 13 magasineiningar (30,8%) var vurderinga

at fysiske faktorar som til dømes tilgang og gjenfinning

var «tilfredsstillande», medan det i seks einingar (46,2%)

vart sett til «ikkje tilfredsstillande». I dei resterande tre ei-

ningane, Oseberg/Gokstadmagasinet, naturvitskapleg

magasin og runesteinsmagasinet ved Vikingskipshuset,

vart dei fysiske faktorane vurdert som «dårleg». Forhold

som gjorde at desse tre einingane vart vurdert som «dår-

leg», var til dømes overfylte reolar/hyller, gjenstandar

ligg stabla oppå kvarandre, areal mellom reolar var fylt

opp med andre gjenstandar/rekvisita, vanskeleg tilgang

og dårleg tilrettelagt for rask evakuering. I Oseberg-/Gok-

stadmagasinet ligg mellom anna ein stor del materiale

lagra i same kassene som det vart transportert til Vikings-

kipshuset i på 1930-talet. Gjenstandane er vanskeleg til-

gjengelege, samtidig som det gir dårleg oversikt (sjå foto
4).

Svært bra 0%

Tilfredsstillande 30,8%

Ikkje tilfredsstillande 46,2%

Dårleg 23,1%

6.9 Sikring (brann, tjuveri/hærverk, 
vasskade)

6.9.1 Brannsikring
Førebyggjande brannsikring. I 10 av 19 einingar

(52,6%) vart førebyggjande branntiltak vurdert som «til-

fredsstillande», medan det i åtte einingar (42,1%) vart

vurdert som «ikkje tilfredsstillande». Årsaker som førte

til at vurderinga «ikkje tilfredsstillande» vart gitt, er til

dømes dårlege rutiner på evakueringsøvingar og lite til-

fredsstillande brannseksjonering (gjeld spesielt Vikings-

kipshuset), samt bruk av elektriske artiklar i magasin.

Førebyggjande brannsikring i fjernmagasin III vart vur-

dert som «dårleg», fordi det var forvirring rundt ansvars-

forholdet for brannvern ved denne eininga. Det er óg ne-

gativ faktor at det er parkeringshus i etasja over med fare

for søl med olje, bensin eller diesel, samtidig som det er

observert lekkasjar gjennom taket som ikkje er utbetra. 

Svært bra 0%

Tilfredsstillande 52,6%

Ikkje tilfredsstillande 42,1%

Dårleg 5,3%

Brannvarsling. I alle dei åtte einingane (42,1%) i Frede-

riksgate 2 vart brannvarslingssystemet vurdert til å vere

«svært bra». Her er det detekterbare røykvarslarar, an-

svarsforholdet verkar å vere godt avklart og brannvesenet

kan vere på staden relativt raskt. I alle einingane ved Vi-

kingskipshuset, samt kjølerommet i Frederiksgate 3 og

fjernmagasin I og II (totalt 10 einingar – 52,6%), vart

brannvarslingssystemet vurdert som «tilfredsstillande». I

fjernmagasin III er det ikkje montert noko form for

brannvarslingssystem og eininga fekk dermed vurderinga

«dårleg». 

Svært bra 42,1%

Tilfredsstillande 52,6%

Ikkje tilfredsstillande 0%

Dårleg 5,3%

Lokal tilrettelegging for brannslokking. Når det gjeld

lokal tilrettelegging med tanke på sløkkemulegheiter, vart

heile 14 av einingane (73,7%) vurdert som «tilfredsstil-

lande». Fire einingar (21,1%) fekk vurderinga «ikkje til-

fredsstillande». I fjernmagasin III vart vurderinga igjen

«dårleg». I denne eininga er det eit handsløkkingsapparat

som sist vart kontrollert i 1992 og eit sprinklaranlegg som

ingen, korkje sentralt ved universitetet eller tilsette hjå

gardeigar, veit om fungerer.

Svært bra 0%

Tilfredsstillande 73,7%

Ikkje tilfredsstillande 21,1%

Dårleg 5,3%

6.9.2 Sikring mot tjuveri og hærverk
Dette punktet er i skjemaet delt opp i fire underpunkt:

skalsikring, tjuverialarm, tilgangskontroll til einingar og

tjuverisikring av utstillingar. All informasjon under dette

punktet er fjerna frå denne publiserte versjonen av rap-

porten.

6.9.3 Sikring mot vasskade
I åtte av einingane (42,1%) vart det funne at tiltak mot

vasskade var «tilfredsstillande». I heile 10 einingar

(52,6%) vart vurderinga sett til «ikkje tilfredsstillande».

Det var mange ulike årsaker til at sikring mot vasskade

ikkje vart vurdert som akseptabelt, til dømes innsig av

grunnvatn, vassførande rør gjennom magasin og plasse-

ring av varmtvasstank i magasin. I fjernmagasin III vart

tiltaka mot vasskade vurdert som «dårleg». Ei gamal lek-

kasje var endå ikkje utbetra og ei mellombels renne av

plastfilm var sett opp. Etasja over er, som tidlegare nemnt,

i bruk som parkeringshus, noko som fører til at det til ti-

der kjem mykje vatn og delvis óg oljesøl på golvet. Tid-

legare lekkasjar tilseier at fugene i sementgolvet ikkje er

tette.

Svært bra 0%

Tilfredsstillande 42,1%

Ikkje tilfredsstillande 52,6%

Dårleg 5,3%

6.10 Generell vurdering

6.10.1 Totalvurdering av magasina 
ved institusjonen

Ingen av dei 13 magasineiningane ved UKM som var

med i undersøkinga vart vurdert som «svært bra». Fem av

magasina (38,5%) vart vurdert som «tilfredsstillande»

med tanke på det totale inntrykket av kor vidt magasina

eignar seg til oppbevaring av samlingar. I sju einingar

(53,8%) var totalvurderinga «ikkje tilfredsstillande»,

noko som inneber at det bør gjerast tiltak som dreier seg

om t.d. større utbetringar av bygning og isolasjon, klima-

regulering og/eller ny innreiing.

Fjernmagasin III vart vurdert som «dårleg», først og

fremst grunna plasseringa under eit areal nytta som par-

keringshus, samt at det er behov for relativt store utbe-

tringar for å få eit magasin som vil vere ein akseptabel

oppbevaringsstad for museumsgjenstandar.

Svært bra 0%

Tilfredsstillande 38,5%

Ikkje tilfredsstillande 53,8%

Dårleg 7,7%

6.10.2 Vurdering av tilstanden på samlingane
i dei utvalde einingane

I sju av einingane (36,8%) vart tilstanden på samlingane

generelt vurdert som «tilfredsstillande». Vurderinga

«ikkje tilfredsstillande» vart gitt til åtte ulike einingar

(42,1%). I fire einingar (21,1%) vart den generelle til-

standen på samlingane vurdert til å vere «dårleg»: Ose-

berg/Gokstadmagasinet og runesteinsmagasinet på Vi-

kingskipshuset, samt kjølerommet i Frederiksgt. 3 og

fjernmagasin II. 

Konkrete forhold som gjorde at tilstanden vart vurdert

som «dårleg» i dei ovanfor nemnde einingane varierte. I

Oseberg/Gokstadmagasinet er store delar av gjenstands-

materialet svært skjørt og dei næraste omgjevnadene var

for ein stor del material som kan ha ein nedbrytande ef-

fekt på samlingane. Samlinga bør ikkje langtidslagrast

slik forholda er no. I runesteinsmagasinet var hovudinn-

vendinga dårleg organisering og manglande tildekking. I

tillegg var det tydeleg at fleire gjenstandar hadde behov

for direkte konserveringsinngrep. Ein stor del av sam-

linga som er lagra i fjernmagasin II har muggåtak og bør

ikkje langtidslagrast slik tilstanden er no.

Svært bra 0%

Tilfredsstillande 36,8%

Ikkje tilfredsstillande 42,1%

Dårleg 21,1%

6.11 Oppsummering

Totalt vart 19 einingar ved UKM vurdert, seks utstillingar

og 13 magasin. Sjå figur 21, neste side. Hovudinntrykket

etter feltarbeidet er at situasjonen på mange måtar ligg

nærare opp mot «tilfredsstillande» enn «ikkje tilfredsstil-

lande» slik omgrepet er nytta i undersøkinga. Det er rom

for å gjere forholda betre og ein del av dei manglane som

vart registrert kan betrast med relativt enkle grep. Det er

likevel eit faktum at for å gjere dei store utbetringane,

trengst store ressursar. Forholda ved Vikingskipshuset

trekk ned på mange punkt, men tilføring av ressursar i

form av fagpersonar og pengar burde gi gode føresetna-

der for å kunne etablere akseptable oppbevaringsforhold

for gjenstandsmaterialet.

Klimaet vart vurdert som «svært bra» i to einingar, 11 ei-

ningar fekk vurderinga «tilfredsstillande» og seks einingar

«ikkje tilfredsstillande». Det er muleg at færre einingar

ville vorte vurdert som «tilfredsstillande» dersom målingar

over lengre periodar vart gjort. Registrering av klima vart

gjort ved hjelp av thermohygrograf i om lag halvparten av

einingane som var med i undersøkinga. I dei andre eining-

ane vart det anten ikkje gjort nokon form for registrering i

det heile eller det vert gjort svært sporadisk.

Lysnivået vart vurdert som «tilfredsstillande» i 13 ei-

ningar, som «ikkje tilfredsstillande» i tre einingar og som

«dårleg» i dei tre siste einingane. Det vart observert fleire

tilfelle av skader etter lyseksponering på gjenstandar i ut-

stillingane. I nokre magasin med lysømtolig materiale var

det ikkje skjerma for dagslys. Det var ikkje innarbeidd ru-

tiner for registrering av lysnivået, med unntak av spora-

diske målingar i enkelte einingar.

Når det gjeld biologisk nedbryting, så vart det observert

mus i to ulike magasineiningar på Vikingskipshuset. Det

vart registrert mugg/sopp i fire ulike einingar – i tre av ei-

ningane var det snakk om enkelte tilfelle, medan det i ei

eining var om lag halvparten av gjenstandane som viste

tydelege teikn til åtak.

Utstillings- og magasininteriøret var vurdert som «svært

bra» i to einingar og som «tilfredsstillande» i seks ei-

ningar. Vidare vart ni einingar registrert som «ikkje til-

fredsstillande» og to einingar som «dårleg» på dette

punktet. 

Reinhald av utstillingar og magasin vart vurdert som

«svært bra» i ei eining, samt «tilfredsstillande» i 12 av ei-

ningane. I seks einingar vart reinhaldet vurdert som

«ikkje tilfredsstillande», noko som i stor grad såg ut til å

skuldast mangel på rutiner (sjå foto 5). 

Fysiske faktorar, som tilgang og gjenfinningssystem, i

magasin vart vurdert som «tilfredsstillande» i fire av ma-

gasina, samt «ikkje tilfredsstillande» i seks magasin. I dei

øvrige tre magasina vart dei fysiske faktorane vurdert

som «dårleg». 

Ti av einingane fekk vurderinga «tilfredsstillande» på det

brannførebyggjande arbeidet, åtte einingar vart vurdert

som «ikkje tilfredsstillande» og ei eining vart vurdert som

«dårleg». I åtte einingar vart brannvarslingssystemet vur-

dert til å vere «svært bra», medan i 10 einingar vart vur-

deringa «tilfredsstillande» gitt. Fjernmagasin III vart gitt

vurderinga «dårleg», då det ikkje er montert nokon form

for brannvarslingssystem. Med tanke på lokal tilretteleg-

ging for brannslokking vart heile 14 av 19 einingar vur-

dert som «tilfredsstillande», medan fire einingar vart vur-

dert som «ikkje tilfredsstillande». Ei eining vart vurdert

som «dårleg» på dette punktet. 

Informasjon om dei fire punkta under sikring mot tju-

veri/hærverk er fjerna frå denne publiserte versjonen av

rapporten.

Når det gjeld tiltak for å sikre samlingane mot vasskade,

vart totalt åtte einingar vurdert som «tilfredsstillande»,

medan vurderinga «ikkje tilfredsstillande» vart gitt til 10

av einingane. Ei eining vart vurdert som «dårleg». Sjå fi-
gur 22 Sikring, UKM.

Totalvurdering av magasina resulterte i at fem magasin

vart vurdert som «tilfredsstillande», medan sju einingar

vart vurdert som «ikkje tilfredsstillande». Fjernmagasin

III vart vurdert som «dårleg».

I sju einingar vart tilstanden på samlingane vurdert som

«tilfredsstillande», samtidig som åtte einingar fekk vur-

deringa «ikkje tilfredsstillande». Tilstanden vart vurdert

som «dårleg» i fire einingar. Sjå figur 23.

Figur 21 Generelle oppbevaringsforhold, UKM

Figur 22 Sikring, UKM

Figur 23 Generell vurdering, UKM



7.1 Generell informasjon

Institusjonen (NHM) består av det som tidlegare var fleire

separate museer. I og med at det eksisterer tre hovudbygg,

vil desse bygningane verte referert til som Botanisk mu-

seum, Geologisk museum (forkorting for Mineralogisk-

Geologisk) og Zoologisk museum.

Totalt 14 einingar fordelt på fem ulike bygningar vart

undersøkt. Av desse bygningane kan tre definerast som

hovudbygga (fire einingar i kvar av bygningane), eit

fjernmagasin (ei eining), samt ei separat garasje (ei ei-

ning). Nedanfor er ei oversikt over dei einingane som er

med i undersøkinga:

Adresse Einingstype Identitet

Botanisk museum magasin Typesamlingar

magasin Soppherbarium II

magasin Lavmaterial, loft

magasin Karplantematerial 

i gang

Geologisk museum magasin Typesamling – 

paleontologi

utstilling Mineralogisk 

utstilling

utstilling Paleontologisk 

utstilling

magasin Kvartærfossilar/

bergartar i korridor

Zoologisk museum magasin Evertebrater, 

tørrmagasin

utstilling Dyregeografisk sal

magasin Insekt, tørrmagasin

magasin Fuglar, horn, 

beinmaterial

Garasje magasin Insekt, våtmagasin

Fjernmagasin fjernmagasin Botanisk material, 

fugleskjelett

I figur 24 er det gitt ei oversikt over totalt areal og det to-

tale overslaget på gjenstandar som undersøkinga omfat-

tar for denne institusjonen. 

7.1.1 Bygningane
Dei tre hovudbygga er alle vurdert som verneverdige, me-

dan dei to andre bygningane ikkje er det.20 Alle fem byg-

ningane er kategorisert som murbygg og dei fleste ei-

ningane har akseptabel isolasjonsevne. Unntaket var

loftsrom og ei garasje, der isoleringsevna vart vurdert

som uakseptabel. 

Vedlikehaldet av bygninga vart vurdert som akseptabelt i

13 av dei 14 einingane (92,8%) og som uakseptabelt i ei

loftseining som husa lavmaterial, der det i hovudsak var

snakk om lekkasjepunkt i tak (sjå foto 6). 

Det elektriske anlegget vart vurdert som «tilfredsstil-

lande» i 12 av 14 einingar (85,7%). I dei resterande to ei-

ningane, eining for typesamlingar ved Botanisk museum

og mineralogisk utstilling ved Geologisk museum, vart

det elektriske anlegget vurdert som «ikkje tilfredsstil-

lande» grunna bruk av lause skøyteleidningar. 

7.1.2 Verdsetjing
Samlingane i alle einingane vart verdsett. Ti av einingane

(71,4%) inneheldt samlingar som vart vurdert som «svært

viktige» av ansvarlege ved museet, medan fire einingar

(28,6%) husa samlingar som vart vurdert som «viktige». 

7.1.3 Kategorisering
Alt det undersøkte materialet ved NHM vart kategorisert

som naturhistorisk, med unntak av ein del fotografisk ma-

teriale i ei eining.

7 Presentasjon og oppsummering av resultata 

frå Universitetets naturhistoriske museer og botanisk hage, UiO

Figur 24 Undersøkingar ved NHM

TOTALT UTSTILLINGAR MAGASIN
Tal % Tal % Tal %

Tal på einingar 14 100 3 21,4 11 78,6
Ca. areal m2 2073 100 1066 51,4 1007 48,6 
Gjenstandar –ca. tal 3 212 110 100 3710 0,12 3 208 400 99,88



7.2 Klima

7.2.1 Generell vurdering av relativ fukt (RF)
og temperatur

Ved NHM er det i løpet av dei to siste åra gjort målingar

av RF og temperatur ved hjelp av dataloggarar i ei rekkje

einingar. Utskrift av målingane vart nytta som informa-

sjon under feltarbeidet og er med på å danne grunnlaget

for dei vurderingane som er gjort når det gjeld RF og tem-

peratur i ein del einingar. 

Klimaet vart ikkje vurdert som «svært bra» i nokon av ei-

ningane. Typesamlinga for paleontologisk materiale vart

vurdert til å ha «tilfredsstillande» klima. Seks einingar

(42,9%) vart vurdert som «ikkje tilfredsstillande», medan

sju einingar (50%) fekk vurderinga «dårleg» når det

gjaldt klima. 

Vurderinga tok utgangspunkt i forholda i perioden då

undersøkinga vart gjort. Dette medførte at fjernmagasinet

vart vurdert som «ikkje tilfredsstillande» i høve til klima,

då det installerte klimaanlegget endå ikkje var sett i drift.

Det var dels store, klimarelaterte skader på samlingane i

enkelte av einingane. I samlinga i dyregeografisk sal har

fleire av dei utstoppa dyra store sprekker grunna ekstreme

variasjonar i relativ fukt (sjå foto 7). I loftsmagasinet for

fuglar, horn og beinmateriale var det mellom anna lagra

ein god del beinmateriale som var tydeleg prega av feitt-

brenning, ein prosess som vert akselerert av høge tempe-

raturar (sjå foto 8).21

Svært bra 0%

Tilfredsstillande 7,1%

Ikkje tilfredsstillande 42,9%

Dårleg 50,0%

7.2.2 Kontroll av relativ fukt (RF) 
og temperatur

Tre av einingane er registrert som omfatta av eit sentralt

klimasystem. I skjemaet er det ikkje høve til å skilje

mellom system som kontrollerer både RF og temperatur

og system som berre kontrollerer temperatur. Difor er det

ikkje heilt korrekt at Dyregeografisk sal har eit sentralt

anlegg, då berre temperaturen vert styrt gjennom oppvar-

ming av inntakslufta. I tørrmagasinet for evertebrater ved

Zoologisk Museum, var det installert eit anlegg som kon-

trollerer relativ fukt og temperatur i denne eininga. I

fjernmagasinet var det installert eit klimaanlegg, men då

undersøkinga vart utført, var anlegget ikkje utprøvd og

operativt. Museet var i perioden i ferd med å flytte gjen-

standar inn i dei aktuelle lokala og det vart opplyst at kli-

maanlegget ville verte sett i gong etter kort tid. 

To einingar var oppvarma indirekte gjennom oppvarming

av tilstøytande einingar. Garasja som husar våtmagasin

for insekt vart registrert som heilt uoppvarma. Dei andre

ni einingane er oppvarma ved hjelp av varmekjelder i ei-

ningane.

Avfuktar eller befuktar var ikkje i bruk i nokon av ei-

ningane som var omfatta av undersøkinga.

7.2.3 Registrering av relativ fukt (RF) 
og temperatur

NHM har kjøpt inn ein del dataloggarar som registrerer

RF og temperatur. Desse er plassert rundt i dei ulike

bygga i utvalde einingar. I åtte av dei 14 einingane

(57,1%) vart RF og temperatur registrert med datalogga-

rar, noko som ga grunnlag for vurderinga «svært bra». I

dei resterande seks einingane var det ingen form for re-

gistrering, noko som medførte vurderinga «dårleg» i skje-

maet. 

Svært bra 57,1%

Tilfredsstillande 0%

Ikkje tilfredsstillande 0%

Dårleg 42,9%

7.3 Lys

7.3.1 Generell vurdering av lys
Lysnivået vart vurdert som «ikkje tilfredsstillande» i fire

av einingane (28,6%). I dei øvrige 10 einingane vart lys-

nivået vurdert som «tilfredsstillande». Døme på forhold

som førte til den vurderinga, var mangel på rutiner på å

slå av lys i rom som ikkje var i bruk, ingen skjerming mot

dagslys og for høge lysverdiar i utstillingsareal med or-

ganisk materiale.

Svært bra 0%

Tilfredsstillande 71,4%

Ikkje tilfredsstillande 28,6%

Dårleg 0%

7.3.2 Registrering av lys
Det vart, i følgje tilsette ved museet, ikkje gjort registre-

ring av lysverdiar i nokon av dei 14 einingane, noko som

resulterte i vurderinga «dårleg» for alle einingane. 

7.4 Luftforureining

Når det gjeld omgjevnadene rundt dei ulike bygningane,

så kan ein seie at dei ligg i trafikkerte områder, det vil seie

med menneskeskapt forureining. Ingen av bygningane

ligg i områder der årleg gjødselspreiing vil vere noko pro-

blem. Klorider utgjer ikkje ein reell forureiningsfare for

gjenstandsmaterialet ved NHM. 

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

7.5 Biologisk nedbryting

Det vart berre registrert enkelte tilfelle av skadeinsekt i to

av dei 14 einingane (14,3%), men det må understrekast at

det berre er gjort stikkprøver i dei fleste einingane. 

Det vart ikkje registrert teikn på mugg- eller soppangrep

i nokon av dei einingane som undersøkinga omfatta.

7.6 Utstillings- og magasininteriør

Når det gjeld dei næraste omgjevnadene og eventuell

nedbrytande effekt på samlingane, vart to einingar

(14,3%) vurdert som «tilfredsstillande». Halvparten av

einingane, altså sju av 14, fekk vurderinga «ikkje til-

fredsstillande» når det gjaldt utstillings- og magasininte-

riør, medan fem einingar (35,7%) vart vurdert som «dår-

leg» på dette punktet. Døme på årsaker som førte til at

vurderingane «ikkje tilfredsstillande» og «dårleg» vart

gitt, var at gjenstandar ikkje var tildekka, bruk av material

som kan vere skadelege for gjenstandane (sjå foto 9), for

fulle øskjer og lagring direkte på golv. 

Svært bra 0%

Tilfredsstillande 14,3%

Ikkje tilfredsstillande 50,0%

Dårleg 35,7%

7.7 Reinhald av utstillingar og magasin

I Dyregeografisk sal vart reinhaldet vurdert som «ikkje

tilfredsstillande» på grunn av at samlinga var støvete og

bar preg av sviktande reinhaldsrutiner. I magasin for fu-

glar, horn og bein på loftet viste samlinga tydelege teikn

på manglande reinhald og vurderinga «dårleg» vart gitt.

Gjenstandane var stort sett utildekka og stod for ein stor

del direkte plassert på golv (sjå foto 10). Dermed var ma-

terialet ekstra utsett for skader grunna dårleg reinhald.

I dei øvrige 12 einingane (85,7%) vart reinhaldet vart vur-

dert som «tilfredsstillande». Denne vurderinga vart gjort på

bakgrunn av at samlingane var oppbevart enten i einingar

der det såg ut til å vere gode rutiner for reinhald, eller at

gjenstandsmaterialet var pakka slik at det i mindre grad var

sensitivt for støv/skitt og evt. ueigna reinhaldsrutiner.

Svært bra 0%

Tilfredsstillande 85,7%

Ikkje tilfredsstillande 7,1%

Dårleg 7,1%

7.8 Fysiske faktorar (berre magasin)

Vurderinga av tilgang og gjenfinningssystem vart vurdert

som «tilfredsstillande» i to av totalt 11 magasin (18,2%).

Fem av magasina (45,5%) vart vurdert som «ikkje til-

fredsstillande» når det gjaldt fysiske faktorar, medan vur-

deringa «dårleg» vart gitt til fire ulike magasin (36,4%). 

Det var fleire grunnar til at så mange av magasina vart vur-

dert som «ikkje tilfredsstillande» eller «dårleg» med tanke

på fysiske faktorar: gamle og tungvinte gjenfinningssystem

eller mangel på system, vanskeleg tilgang til sjølve lokalet

eller delar av samlinga, dårleg tilrettelagt for evakuering,

vanskeleg å ta enkeltgjenstandar ut frå lagringsstad utan å

flytte på mange andre gjenstandar (sjå foto 11). 

Svært bra 0%

Tilfredsstillande 18,2%

Ikkje tilfredsstillande 45,5%

Dårleg 36,4%

7.9 Sikring (brann, tjuveri/hærverk, 
vasskade)

7.9.1 Brannsikring
Førebyggjande brannsikring. I halvparten av totalt 14 ei-

ningar vart tiltak for førebyggjande brannsikring vurdert

som «svært bra», medan fire einingar (28,6%) fekk vurde-

ringa «tilfredsstillande». Tiltaka i magasin for typesamlingar

ved Botanisk museum og tørrmagasinet for insekt ved Zoo-

logisk museum vart vurdert som «ikkje tilfredsstillande».

Det var til dømes snakk om plassering av fryser/varmeskap

i magasin, samt bruk av lause skøyteleidningar. 

Våtmagasinet for insekt i garasje vart vurdert som «dår-

leg». Hovudårsaka er at det vil oppstå svært høge tempe-

raturar inne i eininga på varme sommardagar, noko som

er svært lite gunstig ved lagring av materiale på sprit. 

Svært bra 50,0%

Tilfredsstillande 28,6%

Ikkje tilfredsstillande 14,3%

Dårleg 7,1%

Brannvarsling. Alle dei fire einingane (28,6%) ved Geo-

logisk museum vart vurdert som «svært bra» når det

gjaldt brannvarsling, noko som heng saman med at brann-

varslingssystemet i denne bygninga nyleg er gjennom-

gått. Elles vart fem einingar (35,7%) vurdert som «til-

fredsstillande» på dette punktet, medan i tre einingar

(21,4%) vart brannvarslingssystemet vurdert som «ikkje

tilfredsstillande».

I to einingar (14,3%) vart vurderinga «dårleg» gitt. I ga-

rasja der spritmaterialet for insekt er lagra finst det ikkje

nokon form for brannvarslingsanlegg. I det nye fjernma-

gasinet var brannvarslingsanlegget ikkje tatt i bruk då

feltarbeidet ved NHM vart utført og vurderinga «dårleg»

vart difor gitt. 

Svært bra 28,6%

Tilfredsstillande 35,7%

Ikkje tilfredsstillande 21,4%

Dårleg 14,3%

Lokal tilrettelegging for brannslokking. I fire einingar

(28,6%) vart den lokale tilrettelegginga for brannslokking

vurdert som «ikkje tilfredsstillande». Dei resterande 10

einingane (71,4%) fekk vurderinga «tilfredsstillande».

I dei einingane der vurderinga resulterte i «ikkje tilfreds-

stillande», var det stort sett snakk om at det ikkje var til-

strekkeleg med brannsløkkingsutstyr for å dekke det ak-

tuelle arealet. Ved garasja som er nytta som våtmagasin

for insekt, er det til dømes berre plassert ut eit brannslok-

kingsapparat med CO2 for spritmaterialet (aktivt i om lag

15 sekund).

Svært bra 0%

Tilfredsstillande 71,4%

Ikkje tilfredsstillande 28,6%

Dårleg 0%

7.9.2 Sikring mot tjuveri og hærverk
Dette punktet er i skjemaet delt opp i fire underpunkt: skal-

sikring, tjuverialarm, tilgangskontroll til einingar og tjuve-

risikring av utstillingar. All informasjon under dette punk-

tet er fjerna frå denne publiserte versjonen av rapporten.

7.9.3 Sikring mot vasskade
Heile 11 av dei 14 einingane (78,6%) vart vurdert som

«tilfredsstillande» i forhold til tiltak mot vasskade. To ei-

ningar (14,3%) fekk vurderinga «ikkje tilfredsstillande»,

medan den siste eininga (7,1%) vart vurdert som «dårleg»

på dette punktet.

Ulike årsaker førte til at nokre einingar vart vurdert som

«ikkje tilfredsstillande» og «dårleg» på dette punktet. I

fjernmagasinet og eininga som husar typesamlingar for

botanisk materiale, er det til dømes vassførande rør

gjennom magasinet. I loftsrommet der lavmaterial er ma-

gasinert er det eit takvindauge rett over den delen av rom-

met som vart nytta som magasin. Her har det vore vann-

lekkasje tidlegare, og det såg ikkje ut til at spesielle tiltak

hadde vorte sett i verk for å hindre nye lekkasjar og even-

tuelle skader på gjenstandsmaterialet.

Svært bra 0%

Tilfredsstillande 78,6%

Ikkje tilfredsstillande 14,3%

Dårleg 7,1%

7.10 Generell vurdering

7.10.1 Totalvurdering av magasina 
ved institusjonen

Ingen av dei i alt 11 magasina vart vurdert som «svært

bra». Berre to av einingane (18,2%) fekk vurderinga «til-

fredsstillande»: tørrmagasin for evertebrater ved Zoolo-

gisk museum og fjernmagasinet. Tre einingar (27,3%)

vart vurdert som «ikkje tilfredsstillande», medan i alt seks

einingar (54,5%) fekk vurderinga «dårleg». 

Av dei magasina som vart vurdert som «ikkje tilfredsstil-

lande» var det behov for regulering av klimaet, samt ein

del relativt enkle grep som til dømes skjerming mot dags-

lys, fjerning av permanente arbeidsplassar, betre innreiing

og/eller organisering. 

I dei einingane der vurderinga «dårleg» vart gitt, var det i

all hovudsak snakk om så alvorlege feil og manglar at lo-

kala ikkje bør nyttast som magasin. I magasin for type-

samlingar for botanisk materiale var takhøgda relativt lav,

noko som vil gjere det problematisk å sikre mot eventu-

elle vannlekkasjar frå dei vassførande røra som går

gjennom rommet (sjå foto 12). Både kjellargangen der

karplantematerial er lagra og loftseininga som husar lav-

material er utsett for temperaturskiftingar og dermed uøn-

ska variasjonar i klima, noko som er svært uheldig for 

organisk materiale. I tillegg er kjellargangen eit gjennom-

gangsareal, medan loftsrommet er dårleg sikra. Magasin

for kvartærfossilar og bergartar er også eit gjennom-

gongsareal, samtidig som det mellom anna er dårleg til-

rettelagt for evakuering. Magasin for fuglar, horn og bein-

materiale på loft ved Zoologisk museum er dårleg eigna

som magasin grunna plassering i bygning. Eit dårleg iso-

lert loftsrom vil ha store temperaturvariasjonar, noko som

er svært lite gunstig for det organiske materialet som er

lagra der. Ein ser spesielt godt skader på beinmaterialet,

der feittbrenninga truleg har vorte framskunda grunna

høge temperaturar i sommarhalvåret. Våtmagasinet for

insekt i garasja er heilt ueigna som magasin grunna dei

høge temperaturane som oppstår i løpet av sommaren,

samt at det ikkje er kontrollert ventilasjon.22

Svært bra 0%

Tilfredsstillande 18,2%

Ikkje tilfredsstillande 27,3%

Dårleg 54,5%

7.10.2 Vurdering av tilstanden på samlingane
i dei utvalde einingane

Tilstanden på samlingane vart vurdert som «tilfredsstil-

lande» i fem av dei 14 einingane (35,7%), medan sam-

lingane i fem einingar fekk vurderinga «ikkje tilfredsstil-

lande». I fire av einingane (28,6%) vart vurderinga av den

generelle tilstanden på samlingane «dårleg». 

Vurderinga «ikkje tilfredsstillande» vart gitt på grunnlag

av ulike forhold som til dømes behov for reingjering, re-

montering og ny emballasje. Når det gjeld dei einingane

der tilstanden på samlingane vart vurdert som «dårleg»,

var det mellom anna snakk om behov for implementering

av eit gjenfinningssystem, dokumentasjon, samt dels om-

fattande oppgåver innan direkte konservering. Som døme

kan ein nemne magasinet for fuglar, horn og beinmateri-

ale der store delar av beinmaterialet er sterkt prega av

nedbryting i form av feittbrenning. I dyregeografisk sal

har fleire av dei utstoppa dyra kraftige sprekker. 

Svært bra 0%

Tilfredsstillande 35,7%

Ikkje tilfredsstillande 35,7%

Dårleg 28,6%

7.11 Oppsummering

Hovudinntrykket etter feltarbeidet er at forholda ved NHM

er langt frå bra. Museet har store gjenstandsmengder å for-

valte og store delar av samlingane består av ømtålig, orga-

nisk materiale. Det trengst ei kraftig satsing innan beva-

ring.23 Mange av einingane ber preg av at bevaringsarbeid

over lang tid har vore nedprioritert. Sjå figur 25.

Resultata frå vurderingane som vart gjort av klima (rela-

tiv fukt og temperatur) var svært urovekkjande. Berre ei

av dei 14 einingane som undersøkinga omfatta vart vur-

dert som «tilfredsstillande», seks einingar fekk vurde-

ringa «ikkje tilfredsstillande», medan sju einingar vart

vurdert som «dårleg». For ein del av einingane var det

gjort kontinuerlege klimamålingar over eit år, noko som

ga eit godt grunnlag for å vurdere klimaet. Museet hadde

dataloggarar plassert i åtte einingar og registrering av

klima vart dermed vurdert som «svært bra» i desse ei-

ningane. Det vart ikkje gjort nokon form for registrering

i dei øvrige seks einingane, noko som resulterte i vurde-

ringa «dårleg».

Figur 25 Generelle oppbevaringsforhold, NHM



Lysnivået vart vurdert som «tilfredsstillande» for det

gjenstandsmaterialet som var oppbevart i 10 av dei 14 ei-

ningane. I dei fire andre einingane vart vurderinga «ikkje

tilfredsstillande» gitt. Det bør presiserast at ei årsak til at

lysnivået vart vurdert som «tilfredsstillande» i ein del av

einingane, var det faktum at materialet var pakka ned og

dermed skjerma mot lys. Registrering av lysverdiar vart

ikkje utført i nokon av einingane.

Når det gjeld biologisk nedbryting, vart det registrert en-

kelte tilfelle av insektangrep i to einingar. Det skal under-

strekast at feltarbeidet ikkje omfatta grundige undersø-

kingar på dette området.

Dei næraste omgjevnadene til gjenstandsmaterialet (ut-

stillings- og magasininteriør, emballasje og liknande) vart

berre vurdert som «tilfredsstillande» i to einingar. Sju ei-

ningar vart vurdert som «ikkje tilfredsstillande» på dette

punktet, medan dei fem andre einingane fekk vurderinga

«dårleg». Det er heilt på det reine at det ikkje finst øko-

nomiske ressursar til innkjøp av materiale av arkivkvalitet

og i form av arbeidskraft til å remontering/ompakking.

Dette kan eksemplifiserast ved hjelp av ei kortfatta fram-

stilling av forholda ved Botanisk museum. Det norske

karplanteherbariet, som berre er ein del av verksemda in-

nan botanikk, hadde ein tilvekst på 16000 planter i løpet

av 2001. Eit ark A3 syrefri kartong til montering kostar

om lag kr. 2,-. Skulle det kjøpast inn slike ark til monte-

ring av alt det nye materialet i løpet av dette eine året,

ville rundt halvparten av det totale innkjøpsbudsjettet til

Botanisk museum gå med. I tillegg burde omslagspapir

og øskjer av god kvalitet kjøpast inn. Når ein tenker på

det enorme historiske materialet av norske karplanter som

Botanisk museum sit på, seier det seg sjølv at det ikkje er

muleg å gjere så mykje på dette området innanfor dei

gjeldande økonomiske rammer.

Reinhald av utstillingar og magasin vart for ein stor del

vurdert som «tilfredsstillande» ved NHM. Heile 12 av ei-

ningane (85,7%) fekk denne vurderinga. Ei eining vart

vurdert som «ikkje tilfredsstillande» og ei eining som

«dårleg» på dette punktet.

Fysiske faktorar, som tilgang og gjenfinningssystem i

magasineiningane, vart berre vurdert som «tilfredsstil-

lande» i to einingar. Fem einingar fekk vurderinga «ikkje

tilfredsstillande», medan dei øvrige fire einingane vart

vurdert som «dårlege» på dette punktet. For gjenstands-

materialet i dei fleste einingane var det snakk om gamle

og dels uoversiktlege gjenfinningssystem, samtidig som

mange einingar var overfylte og vanskelege å få oversikt

over. 

Under punktet om brannsikring vart tre ulike aspekt vur-

dert: førebyggjande brannsikring, brannvarsling og lokal

tilrettelegging for brannslokking. Halvparten av eining-

ane fekk «svært bra» når det gjaldt det førebyggjande ar-

beidet, medan fire einingar vart vurdert som «tilfredsstil-

lande». Av dei øvrige tre einingane, fekk to einingar

vurderinga «ikkje tilfredsstillande» og ei eining «dårleg».

Brannvarslingsanlegget vart vurdert som «svært bra» i

alle dei fire einingane ved Geologisk museum. Fem ei-

ningar fordelt på dei tre andre bygningane, vart vurdert

som «tilfredsstillande» på dette punktet. I tre einingar vart

brannvarslingsanlegget vurdert som «ikkje tilfredsstil-

lande». Det var dessutan to einingar der det enten ikkje

var brannvarslingsanlegg eller der var eit anlegg som

ikkje var operativt i perioden då feltarbeidet vart utført,

noko som medførte vurderinga «dårleg». 

Informasjon om dei fire punkta under sikring mot tju-

veri/hærverk er fjerna frå denne publiserte versjonen av

rapporten.

Tiltak for å sikre samlingane mot vasskade vart vurdert

som «tilfredsstillande» i 11 einingar. To einingar vart vur-

dert som «ikkje tilfredsstillande» på dette punktet, medan

den siste eininga fekk vurderinga «dårleg» grunna eit tid-

legare lekkasjepunkt som ikkje såg ut til å vere utbetra.

Sjå figur 26, neste side.

Totalvurdering av magasina med tanke på kor vidt lokala

er eigna til formålet, resulterte i at to einingar vart vurdert

som «tilfredsstillande», medan tre einingar vart vurdert

som «ikkje tilfredsstillande». Heile seks av dei 11 maga-

sineiningane vart vurdert som «dårleg» og bør ikkje nyt-

tast til magasinformål.

Tilstanden på gjenstandsmaterialet vart vurdert som «til-

fredsstillande» i fem ulike einingar, medan fem einingar

fekk vurderinga «ikkje tilfredsstillande». I dei øvrige fire

einingane vart tilstanden på samlingane vurdert som

«dårleg», då det var snakk om behov for omfattande kon-

serveringstiltak. Sjå figur 27, neste side.

Figur 27 Generell vurdering, NHM

Figur 26 Sikring, NHM



8.1 Generell informasjon

I alt 10 einingar var med i undersøkinga ved Bergen Mu-

seum – kulturhistorisk avdeling, heretter kalla BM-K. Ei-

ningane var fordelt på fem ulike bygningar og to av ei-

ningane må kunne karakteriserast som fjernmagasin, då

dei ikkje ligg i hovudbygget på H. Sheteligsplass 10. I til-

legg vart ei gjenstandsutstilling ved Bryggen Museum tatt

med i undersøkinga, då gjenstandane der tilhøyrer Bergen

Museum. 

Nedanfor er ei oversikt over dei einingane som undersø-

kinga omfatta:

Adresse Einingstype Identitet

H. Sheteligs pl. 10 magasin Omnsmagasinet

utstilling Bygdekunstutstillinga, 

delar av

utstilling Antropologisk utstilling

magasin By- og kyrkjesamling, 

delar av

magasin Arkeologisk magasin

magasin Haneloft

magasin Loftsmagasin for 

arkeologisk materiale

Bryggen museum utstilling Gjenstandsutstilling 

i underetasje

Fjernmagasin I magasin Middelalder 

bygningsstein 

Fjernmagasin II magasin Etnografisk magasin

I figur 28 er det ei oversikt over totalt areal og det totale

overslaget over gjenstandar som undersøkinga omfattar

for denne institusjonen.

8.1.1 Bygningane
Dei 10 einingane er fordelt på i alt fem ulike bygningar.

Hovudbygget for den kulturhistoriske verksemda ved

Bergen Museum har adresse Haakon Sheteligsplass 10. I

dette bygget ligg seks av dei einingane undersøkinga om-

fatta. Ei eining ligg i ei separat bygning like ved. Hovud-

bygninga til kulturhistorisk avdeling er verneverdig etter

plan- og bygningslova og er eit muleg fredingsobjekt.24

Ei eining ligg i ei bygning innanfor området til Bergen-

hus og vert dermed rekna som administrativt freda og er

omfatta av verneplanen for Bergenhus.25

Alle bygningane er murbygg og har akseptabel isola-

sjonsevne, med unntak av Haneloftet i hovudbygget og

den uisolerte loftseininga for arkeologisk materiale. 

Vedlikehaldet av bygningane varierte frå eining til eining.

I heile fem av einingane (50%) vart vedlikehaldet vurdert

som uakseptabelt (sjå foto 13). Fire av desse einingane

ligg i hovudbygget, medan den femte eininga var fjern-

magasin I. Forhold som førte til at vedlikehaldet vart vur-

dert som uakseptabelt, var til dømes knuste vindauge,

lekkasjar og skader som ikkje er utbetra.

Det elektriske anlegget i fjernmagasin II vart vurdert som

«svært bra» og i tre einingar vart vurderinga «ikkje til-

fredsstillande» gitt. I dei øvrige seks einingane vart det

elektriske anlegget vurdert som «tilfredsstillande».

8.1.2 Verdsetjing
Av dei 10 einingane som var med i undersøkinga vart

samlingane i halvparten vurdert som «svært viktig», me-

dan samlingane i fire einingar fekk vurderinga «viktig».

Gjenstandane i omnsmagasinet vart vurdert som «lavare

prioritert samling».

8.1.3 Kategorisering
Hovuddelen av gjenstandsmaterialet i dei einingane

undersøkinga omfatta, vart kategorisert som kulturhisto-

risk materiale, men det var nokre unntak. To gjenstandar

8 Presentasjon og oppsummering av resultata 

frå Bergen Museum – kulturhistorisk avdeling

Figur 28 Undersøkingar ved BM-K

TOTALT UTSTILLINGAR MAGASIN
Tal % Tal % Tal %

Tal på einingar 10 100 3 30 7 70 
Ca. areal m2 1620 100 705 43,5 915 56,5
Gjenstandar –ca. tal 318 706 100 736 0,23 317 970 99,77



ved utstillinga på Bryggen museum og i underkant av

halvparten av gjenstandane i magasin for by- og kyrkje-

kunst vart kategorisert som kunsthistoriske. I tillegg var

det ein del fotografisk materiale i ei eining.

8.2 Klima

8.2.1 Generell vurdering av relativ fukt (RF) 
og temperatur

Ei eining vart vurdert til å ha «svært bra» klima, nemleg

fjernmagasin II. Arealet er relativt nyleg tatt i bruk som

magasin og forholda er lagt godt til rette for eit aksep-

tabelt klima. Vidare vart klimaet vurdert som «tilfreds-

stillande» i to einingar (20%), medan vurderinga i tre av

10 einingar vart sett til «ikkje tilfredsstillande». I heile

fire av einingane vart klimaet vurdert som «dårleg». 

To av einingane der klimaet vart vurdert som «dårleg»:

Haneloftet og loftsmagasinet for arkeologisk materiale er

uisolerte og har dermed store variasjonar i klimaet. Fjern-

magasin I ligg i ein steinkjellar med dels knuste vindauge

og vasslekkasjer frå tak. Omnsmagasinet er også utsett

for ytre påverknader, då vindauget er knust og glas mang-

lar. I bygdekunstutstillinga er det dårleg vedlikehald av

vindauga, noko som førte til at det faktisk regna inn i

vindaugskarmen løpet av feltarbeidsperioden. 

Svært bra 10,0%

Tilfredsstillande 20,0%

Ikkje tilfredsstillande 30,0%

Dårleg 40,0%

8.2.2 Kontroll av relativ fukt (RF) 
og temperatur

To av einingane har ingen form for oppvarming: Fjern-

magasin I og loftsmagasinet for arkeologisk materiale. I

tillegg er det to einingar som berre har indirekte oppvar-

ming, det vil seie gjennom oppvarming av tilstøytande ei-

ningar. Fire einingar er registrert med direkte varmekjel-

der i eininga, medan det vart opplyst at to av einingane er

omfatta av eit sentralt anlegg for klimaregulering. Avfuk-

tar er i bruk i arkeologisk magasin ved H. Sheteligspl. 10,

medan befuktar ikkje er i bruk i det heile.

8.2.3 Registrering av relativ fukt (RF) 
og temperatur

I den grad det vert gjort klimaregistreringar ved kultur-

historisk avdeling ved Bergen museum, så vert det gjort

ved hjelp av thermohygrografar med eit unntak: Gjen-

standsutstillinga ved Bryggen museum, der det vert gjort

kontinuerlege loggingar gjennom det sentrale klimaan-

legget, noko som gjer at denne eininga vart vurdert som

«svært bra». To andre einingar vart vurdert som «tilfreds-

stillande» og to einingar som «ikkje tilfredsstillande».

Det vil seie at i halvparten av dei 10 einingane var det, i

den perioden undersøkinga fann stad, ingen form for re-

gistrering av klimaet.

Svært bra 10,0%

Tilfredsstillande 20,0%

Ikkje tilfredsstillande 20,0%

Dårleg 50,0%

8.3 Lys

8.3.1 Generell vurdering av lys
I tre einingar (30%) vart lysnivået vurdert som «ikkje til-

fredsstillande», medan det i ei eining vart vurdert som

«dårleg». I magasin for by- og kyrkjesamlinga, som vart

vurdert som «dårleg», var til dømes måla tregjenstandar

lagra i nærleiken av vindauge utan skjerming for dagslys

(sjå foto 14). 

Lysnivået i dei andre seks einingane vart vurdert som «til-

fredsstillande», noko som i hovudsak var basert på at

samlingane enten var pakka ned eller at gjenstandsmate-

rialet ikkje var lysømtolig. 

Svært bra 0%

Tilfredsstillande 60,0%

Ikkje tilfredsstillande 30,0%

Dårleg 10,0%

8.3.2 Registrering av lys
Det vart ikkje gjort nokon form for registrering av lys i ni

av dei 10 einingane, noko som vil seie at alle desse ei-

ningane vart vurdert som «dårleg» på dette punktet. Ved

Bryggen museum vart det opplyst at det vert gjort spora-

diske lysmålingar i gjenstandsutstillinga i underetasja,

noko som resulterte i vurderinga «ikkje tilfredsstillande» 

Svært bra 0%

Tilfredsstillande 0%

Ikkje tilfredsstillande 10,0%

Dårleg 90,0%

8.4 Luftforureining

Alle dei fem bygningane som er omfatta av undersøkinga ved

BM-K må seiast å ligge i trafikkerte områder, det vil seie med

menneskeskapt forureining. Ingen av bygningane ligg i om-

råder der årleg gjødselspreiing vil vere noko problem. Det er

muleg at klorider kan utgjere ein fare for samlingane i dei tre

einingane som ligg i bygningar rett ved sjøen.

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

8.5 Biologisk nedbryting

Det vart registrert ekskrement frå mus på haneloftet. I den

delen av bygdekunstutstillinga som vart undersøkt, var

det åtak av treborande insekt på om lag halvparten av

gjenstandane. Det bør framhevast at det ikkje var høve til

å gjere ein gjennomgang av alt gjenstandsmaterialet inn-

anfor rammene av denne undersøkinga. Vurderinga er di-

for stort sett basert på stikkprøver.

Det vart registrert enkelte tilfelle av mugg/sopp i to ulike

einingar: gjenstandsutstillinga ved Bryggen museum og

haneloftet ved H. Sheteligspl. 10. 

8.6 Utstillings- og magasininteriør

To av dei 10 einingane vart vurdert som «tilfredsstil-

lande» i forhold til dei næraste omgjevnadene: dei under-

søkte romma i bygdekunstutstillinga og fjernmagasin II.

Omnsmagasinet og haneloftet vart vurdert som «dårleg»

på dette punktet. I omnsmagasinet var det total mangel på

innreiing. Gjenstandane låg plassert rett på gulvet, støtta

mot kvarandre, utan tildekking mot støv og smuss. På ha-

neloftet var det lagra både ein del arkeologisk materiale

og kulturhistoriske gjenstandar. Når det gjeld det kultur-

historiske materialet, så var ikkje gjenstandane tildekka

og hyllesystem var så godt som fråverande (sjå foto 15).

Dei øvrige seks einingane vart vurdert som «ikkje til-

fredsstillande» på dette punktet og det var til dømes dår-

lege opphengsmetodar, ingen tildekking, syrehaldig pak-

kemateriale og utilfredsstillande pakkesystem som vart

påpeika som kritikkverdige.

Svært bra 0%

Tilfredsstillande 20,0%

Ikkje tilfredsstillande 60,0%

Dårleg 20,0%

8.7 Reinhald av utstillingar og magasin

Reinhaldet vart vurdert som «tilfredsstillande» i tre einingar

(30%), medan fire einingar vart vurdert som «ikkje tilfreds-

stillande». Dei tre siste einingane vart vurdert som «dårleg».

Det var tydeleg at rutinene for reinhald i stor grad varierte

internt på institusjonen. Enkelte einingar var nok inklu-

dert i eit regelmessig reinhaldsprogram, medan ein del ei-

ningar såg ut til ikkje å ha vore reingjorde på årevis. 

Svært bra 0%

Tilfredsstillande 30,0%

Ikkje tilfredsstillande 40,0%

Dårleg 30,0%

8.8 Fysiske faktorar (berre magasin)

Av dei i alt sju magasineiningane vart to (28,6%) vurdert

som «tilfredsstillande» med tanke på til dømes tilgang og

gjenfinningssystem. To andre einingar vart vurdert som

«ikkje tilfredsstillande», medan dei tre resterande eining-

ane (42,8%) fekk vurderinga «dårleg».

Forhold som gjorde at enkelte einingar vart vurdert som

«ikkje tilfredsstillande» og «dårleg» når det gjaldt fysiske

faktorar, er til dømes at gjenstandane var vanskeleg til-

gjengeleg, det var dårleg oversikt, manglande gjenfin-

ningssystem, samt at det i ein del tilfelle var svært dårleg

tilrettelagt for rask evakuering (sjå foto 16). 

Svært bra 0%

Tilfredsstillande 28,6%

Ikkje tilfredsstillande 28,6%

Dårleg 42,9%

8.9 Sikring (brann, tjuveri/hærverk, 
vasskade)

8.9.1 Brannsikring
Førebyggjande brannsikring. Omnsmagasinet og lofts-

magasinet for arkeologisk materiale vart vurdert som

«ikkje tilfredsstillande», medan dei øvrige åtte einingane

vart vurdert som «tilfredsstillande» med tanke på det

brannførebyggjande arbeidet.

Dette punktet var dels vanskeleg å vurdere, då det var tvil

og forvirring rundt kven som var brannansvarleg for ho-

vudbygninga. Dei fleste av einingane vart likevel vurdert

som «tilfredsstillande» i og med at tiltak var sett i verk,

sjølv om det var forvirring rundt ansvarsforholdet. 

Svært bra 0%

Tilfredsstillande 80,0%

Ikkje tilfredsstillande 20,0%

Dårleg 0%

Brannvarsling. I to av einingane (20%) var det ikkje in-

stallert nokon form for brannvarslingsanlegg og vurde-

ringa vart dermed «dårleg». Dette gjaldt loftsmagasin for

arkeologisk magasin, samt fjernmagasin I. I dei åtte andre

einingane vart vurderinga sett til «svært bra».

Svært bra 80,0%

Tilfredsstillande 0%

Ikkje tilfredsstillande 0%

Dårleg 20,0%

Lokal tilrettelegging for brannslokking. Når det gjeld

lokal tilrettelegging for brannslokking, vart fire av ei-

ningane (40%) vurdert som «tilfredsstillande», medan

fire andre einingar fekk vurderinga «ikkje tilfredsstil-

lande». To einingar var så lite tilrettelagt for brannslok-

king at vurderinga «dårleg» vart gitt. Både i loftsmagasin

for arkeologisk materiale og fjernmagasin I mangla det

handsløkkingsapparat og brannslange. 

Svært bra 0%

Tilfredsstillande 40,0%

Ikkje tilfredsstillande 40,0%

Dårleg 20,0%

8.9.2 Sikring mot tjuveri og hærverk 
Dette punktet er i skjemaet delt opp i fire underpunkt:

skalsikring, tjuverialarm, tilgangskontroll til einingar og

tjuverisikring av utstillingar. All informasjon under dette

punktet, inkludert foto 17, er fjerna frå denne publiserte

versjonen av rapporten.

8.9.3 Sikring mot vasskade
I fire av dei 10 einingane vart tiltak mot vasskade vurdert

som «tilfredsstillande», medan tre einingar (30%) fekk

vurderinga «ikkje tilfredsstillande». Vurderinga «dårleg»

vart gitt til tre ulike einingar. 

I bygdekunstutstillinga var det svært dårleg vedlikehald

av vindauga. Det regna inn i vindaugskarmen og på ben-

ken under vindauget medan feltarbeidet vart utført. År-

saka til at eininga vart vurdert som «ikkje tilfredsstil-

lande» og ikkje som «dårleg», var fordi gjenstandar ikkje

var stilt ut i umiddelbar nærleik til vindauga i eininga. 

I dei einingane som vart vurdert som «dårlege» var det

ulike forhold som gjorde seg gjeldande. I omnsmagasinet

var det eit knust vindauge med to hol, samtidig som det

gjekk vassførande rør gjennom lokalet. Gjenstandane

stod lagra rett på golv, noko som ikkje er tilrådeleg. I ma-

gasin for by- og kyrkjesamlinga var det spor etter vasska-

der under fleire av vindauga. Likevel var utildekka gjen-

standar plassert rett under vindauga fleire stader. Ein del

gjenstandar stod plassert direkte på golvet. I fjernmagasin

I var det óg skader i vindauga, samtidig som det var lek-

kasjar gjennom taket (sjå foto 18). 

Svært bra 0%

Tilfredsstillande 40,0%

Ikkje tilfredsstillande 30,0%

Dårleg 30,0%

8.10 Generell vurdering

8.10.1 Totalvurdering av magasina 
ved institusjonen

Ingen av dei sju magasina som var med i undersøkinga

for BM-K vart vurdert som «svært bra» og berre to vart

vurdert som «tilfredsstillande» (28,6%). Eit magasin

(14,3%) vart vurdert som «ikkje tilfredsstillande», medan

heile fire magasin (57,1%) vart vurdert som «dårleg». 

Magasinet for by- og kyrkjesamlinga er per i dag heilt uak-

septabelt som magasin, men det er muleg å gjere store forbe-

tringar og magasinet vart difor vurdert som «ikkje tilfredsstil-

lande». Det er behov for stabilisering av klima, utbetringar av

skader, samt dels ny innreiing. Magasin for arkeologisk ma-

teriale (som ligg eit nivå opp, men elles rett ved sida av) er ei

av dei einingane som vart vurdert som «tilfredsstillande». Her

er det gjort heilt andre prioriteringar; vasskader er utbetra, det

er nymåla, klimaet er meir stabilt grunna avfuktar som vert

aktivert dersom RF overstig om lag 40%. Forskjellane

mellom desse to magasina er eit godt døme på at ansvaret for

magasin bør ligge sentralt hjå ein seksjon, slik at ein kan få ei

meir samla vurdering av kva tiltak som er naudsynt kvar. 

Når det gjeld dei magasina som er vurdert som «dårleg», er

hovudårsaka til vurderinga den same for to av einingane.

Både haneloftet og loftsmagasinet for arkeologisk materiale

er uisolerte loftsareal, noko som er svært lite gunstig for

gjenstandsoppbevaring. Det vil vere store variasjonar i tem-

peratur og RF innanfor korte tidsperiodar. I omnsmagasinet

er det fleire vassførande rør som går gjennom rommet, noko

som gjer at lokalet ikkje er eigna som magasin utan store en-

dringar. I fjernmagasin I er det behov for urealistisk store

kostnader (jamfør stikkord i skjemaet) for å få lokalet ak-

septabelt som museumsmagasin.

Svært bra 0%

Tilfredsstillande 28,6%

Ikkje tilfredsstillande 14,3%

Dårleg 57,1%

8.10.2 Vurdering av tilstanden på samlingane
i dei utvalde einingane

Den generelle tilstanden på samlingane vart vurdert som

«tilfredsstillande» i tre av dei 10 einingane, medan sam-

lingane i fem einingar (50%) fekk vurderinga «ikkje til-

fredsstillande». I utstillingseininga for bygdekunst var det

først og fremst insektåtak som gjorde hovudutslaget for at

tilstanden vart vurdert som «ikkje tilfredsstillande», me-

dan det i den antropologiske utstillinga var meir det ut-

stillingstekniske som var utslagsgjevande. I magasin for

by- og kyrkjesamlinga var det ein del støv og smuss på

overflater. I fjernmagasin I er gjenstandane lagra utan å

vere dekka til, samtidig som der var ein del gjenstandar

som var i dårleg stand. 

Tilstanden på gjenstandane som er lagra i omnsmagasinet

og på haneloftet vart vurdert som «dårleg». Gjenstandane

i omnsmagasinet er ikkje organisert og er dels i svært dår-

leg stand. Gjenstandane på haneloftet, med unntak av det

som står att av arkeologisk materiale, ber preg av at dei er

plassert der utan mål og meining. Gjenstandane i båe ei-

ningane er generelt skitne og mange har behov for direkte

konserveringsinngrep.

Svært bra 0%

Tilfredsstillande 30,0%

Ikkje tilfredsstillande 50,0%

Dårleg 20,0%

8.11 Oppsummering

Hovudinntrykket etter feltarbeidet ved BM-K er at det i

stor grad varierer kor vidt kompetansen innan bevaring

vert brukt. Graden av fokus på bevaringssituasjonen ser

for ein stor del ut til å vere avhengig av individuelle prio-

riteringar, då ansvaret ikkje er sentralisert internt ved in-

stitusjonen. Sjå figur 29.

Det vil fordre store ressursar for å få bevaringsituasjonen

ved BM-K opp på eit akseptabelt nivå. Forutan betring av

klimaet er det er behov for omfattande reorganisering av

samlingane og ein del bygningsmessig arbeid. Vedlike-

hald av einingane må prioriterast frå sentralt hald. Slik

konstatert under punkt 8.10.1 er det óg ein del einingar

som ikkje bør nyttast som magasin i det heile. Mykje kan

gjerast med relativt enkle grep dersom det vert gjort ei

heilskapleg vurdering av situasjonen ved institusjonen.

Det er ein føresetnad at dette vert gjort av personale med

kompetanse innan bevaring. 

Lokale forhold og punktmålingar av RF/temperatur re-

sulterte i at klimaet i ei eining vart vurdert som «svært

bra», medan to einingar fekk vurderinga «tilfredsstil-

lande». Tre einingar vart vurdert som «ikkje tilfredsstil-

lande» på dette punktet og i heile 40%, altså fire einingar,

vart klimaet vurdert som «dårleg». Når det gjeld registre-

ring av klima, var det berre gjenstandsutstillinga ved

Bryggen museum, som kvalifiserte til vurderinga «svært

bra». I to einingar var det plassert thermohygrografar,

noko som resulterte i at desse einingane vart vurdert som

«tilfredsstillande». Det vart berre gjort sporadiske må-

lingar i to av dei andre einingane og vurderinga vart der-

med «ikkje tilfredsstillande». Fem av einingane vart vur-

dert som «dårleg» når det gjaldt registrering av klima, då

det vart opplyst at det aldri vart gjort nokon form for kli-

mamålingar der.

Seks av dei ti einingane vart vurdert som «tilfredsstil-

lande» med tanke på lysnivået, noko som i stor grad skul-

dast at gjenstandsmaterialet anten var pakka ned eller at

det ikkje var spesielt lysømtolig. Tre einingar fekk vurde-

ringa «ikkje tilfredsstillande», medan den siste eininga

vart vurdert som «dårleg» på dette punktet. Museet gjorde

i det heile ikkje registrering av lysverdiar. Unntaket var

gjenstandsutstillinga ved Bryggen museum, der det vart

gjort sporadiske målingar.

Det vart registrert nokre tilfelle av biologisk nedbryting, som

til dømes på haneloftet der det vart funne ekskrement frå

mus. Det vart observert enkelte tilfelle av mugg i to ulike ei-

ningar, medan om lag halvparten av gjenstandane i dei

undersøkte romma i bygdekunstutstillinga hadde insektåtak.

Utstillings- og magasininteriøret vart vurdert som «til-

fredsstillande» i to einingar og «ikkje tilfredsstillande» i

heile seks einingar. Dei to øvrige einingane vart vurdert

som «dårleg».

Reinhald av einingane vart vurdert som «tilfredsstil-

lande» i tre einingar og som «ikkje tilfredsstillande» i fire

einingar. Dei resterande tre einingane vart vurdert som

«dårleg» på dette området.

Fysiske faktorar vart vurdert som «tilfredsstillande» for to

av dei i alt sju magasineiningane, medan vurderinga vart

«ikkje tilfredsstillande» for to andre einingar. Dei siste tre

magasineiningane fekk vurderinga «dårleg».

Heile åtte av dei 10 einingane ved BM-K vart vurdert

som «tilfredsstillande» når det gjaldt førebyggjande tiltak

mot brann, medan dei to andre fekk vurderinga «ikkje til-

fredsstillande». Med tanke på dekninga av brannvars-

lingssystem vart åtte einingar vurdert som «svært bra».

Dei to resterande einingane vart vurdert som «dårleg», då

det ikkje var nokon form for dekning. Fire einingar vart

vurdert som «tilfredsstillande» når det gjaldt lokal tilret-

telegging for brannslokking, medan fire einingar fekk

vurderinga «ikkje tilfredsstillande». Mangelen på tiltak

gjorde at dei to øvrige einingane vart vurdert som «dår-

leg». Sjå figur 30.

Informasjon om dei fire punkta under sikring mot tju-

veri/hærverk er fjerna frå denne publiserte versjonen av

rapporten.

Det vart gjort ei totalvurdering av magasina, noko som

resulterte i at to magasin vart vurdert som «tilfredsstil-

lande» og eit som «ikkje tilfredsstillande». Dei fire øvrige

einingane fekk vurderinga «dårleg».

Tilstanden på samlingane vart vurdert som «tilfredsstil-

lande» i tre av dei utvalde einingane. Samlingane i fem av

einingane fekk vurderinga «ikkje tilfredsstillande», me-

dan gjenstandsmaterialet i dei resterande to einingane

vart vurdert som «dårleg». Sjå figur 31.

Figur 30 Sikring, BM-K

Figur 31 Generell vurdering, 3 BM-K



9.1 Generell informasjon

Fjorten einingar var omfatta av feltarbeidet ved Bergen

Museum – naturhistorisk avdeling, heretter referert til

som BM-N. Einingane var fordelt på tre bygningar. Kor

mange som skal definerast som fjernmagasin er eit vur-

deringsspørsmål. Ti av einingane ligg i hovudbygget for

BM-N med adresse Muséplass 3. Hageherbariet er plas-

sert på Arboretet på Milde og kan karakteriserast som eit

fjernmagasin. Tre av dei 14 einingane ligg i Realfagbyg-

get nokre hundre meter frå hovudbygget for BM-N. Dei

som til dagleg arbeider med desse samlingane har sine ar-

beidsplassar i same bygning. 

Nedanfor er ei oversikt over dei einingane som er omfatta

av undersøkinga.

Adresse Einingstype Identitet

Muséplass 3 magasin Skinn- og eggsamlinga

utstilling Botanisk utstilling, delar av

utstilling Geologisk utstilling, 

delar av

utstilling Norske fuglar

utstilling Kvalsalen

magasin Insektmagasin

magasin Osteologisk magasin

magasin Utanlandsk fuglesamling

magasin Tårnsalen

magasin Geologisk magasin, loft

Realfagbygget magasin Herbarium

magasin Botaniske typesamlingar

magasin Paleobotanisk materiale

Arboretet, Milde magasin Hageherbariet

I figur 32 er det sett opp ei oversikt over totalt areal og det

totale overslaget over gjenstandar som undersøkinga om-

fattar ved BM-N.

9.1.1 Bygningane
Dei 14 einingane som vart undersøkt ved BM-N var for-

delt på tre bygningar. Hovudbygninga til naturhistorisk

avdeling er verneverdig etter plan- og bygningslova og er

eit muleg fredingsobjekt, medan dei andre to bygningane

korkje er freda eller verneverdige.26

To av bygningane er murbygg, medan bygget på Milde er av

tre. Med unntak av det uisolerte arealet i osteologisk magasin,

er alle einingane vurdert til å ha tilstrekkeleg isolasjonsevne. 

Det bygningsmessige vedlikehaldet vart vurdert som uak-

septabelt i heile åtte av einingane (57,1%). I hovudbyg-

ninga ved Muséplass 3 viser skadane at vedlikehald av

desse einingane har vore nedprioritert i årevis. Det var til

dels svært alvorlege skader som set sikringa av samlingane

i fare. I fleire av einingane er det skader etter gamle lekka-

sjar og saltutslag på veggane med tilhøyrande laus mur-

puss som til dels støvar ned gjenstandar. Det punktet som

likevel er mest alvorleg er mangelen på vedlikehald av dei

gamle vindauga (sjå foto 19). I mange av einingane har

vindaugkitten dels falle av og malinga flassar av. Dei små-

ruta vindaugsomramingane i jarn var dels rusta. Når det

gjaldt geologisk magasin på loft, låg problemet i hovudsak

i gangen utanfor sjølve magasinet, der det var roteskader i

golv/vegg og skader etter vasslekkasjer i tak. Utslagsgje-

vande for vurderinga i herbariet i Realfagbygget var rett og

slett det faktum at klimaanlegget ikkje er i drift.

Tilstanden på det elektriske anlegget vart registrert som

«tilfredsstillande» i 11 av 14 einingar (78,6%). Unntaket

var to einingar der vurderinga vart «ikkje tilfredsstil-

lande» og ei eining som vart vurdert som «dårleg». I ma-

gasin for utanlandske fuglar var det lause leidningar som

ga utslaget for vurderinga, medan hovudårsaka i tårnsa-

len var at det elektriske anlegget var gamalt og, etter det

som vart opplyst, ikkje inkludert i rutinemessig kontroll.

9 Presentasjon og oppsummering av resultata 

frå Bergen Museum, UiB – naturhistorisk avdeling

Figur 32 Undersøkingar ved BM-N

TOTALT UTSTILLINGAR MAGASIN
Tal % Tal % Tal %

Tal på einingar 14 100 4 28,6 10 71,4
Ca. areal m2 1891 100 795 42 1096 58
Gjenstandar –ca. tal* 4 148 998 100 2510 0,06 4 146 488 99,94

* 49 hyllemeter arkiv kjem i tillegg.



I kvalsalen var det svært dårleg og mangelfull belysning,

noko som gjorde at det elektriske anlegget i eininga vart

vurdert som «dårleg». I den grad det var lamper tilknytta

elektrisitet, var det stort sett ved hjelp av skøyteleidningar

som hang over kvalskjeletta og andre utstilte gjenstandar.

9.1.2 Verdsetjing
Samlingane i ni av einingane (64,3%) vart av ansvarlege

ved BM-N vurdert som «svært viktig». Vurderinga «vik-

tig» vart sett på gjenstandsmaterialet i tre einingar

(21,4%), medan innhaldet i dei resterande to einingane

vart vurdert som «lavare prioritert samling».

9.1.3 Kategorisering
Det aller meste av samlingane som var omfatta av under-

søkinga ved BM-N gjekk under kategorien naturhistorisk

materiale. Det var i tillegg ein del kunsthistoriske gjen-

standar (hovudsakleg i form av akvarellar av botanisk

materiale) og kulturhistoriske gjenstandar (i form av kart,

plansjar, bøker og liknande), samt eit fåtal fotografier og

rundt 49 hyllemeter arkiv. 

9.2 Klima

9.2.1 Generell vurdering av relativ fukt (RF)
og temperatur

Klimaet vart vurdert som «tilfredsstillande» i dei to eining-

ane som husa geologisk materiale: Geologisk utstilling og

geologisk magasin på loft. Det som var oppbevart i desse to

einingane er stort sett relativt robuste material i forhold til

eventuelle klimaskadar. Elles vart klimaet vurdert som «dår-

leg» i to einingar. Dei øvrige 10 einingane fekk vurderinga

«ikkje tilfredsstillande». I tårnsalen og herbariet i Realfag-

bygget, som båe vart vurdert som «dårleg» på dette punktet,

var det svært ulike forhold som resulterte i den vurderinga

som vart gjort. I tårnsalen tilseier all erfaring at det vil vere

svært store klimaendringar i løpet av året grunna lokalise-

ring i bygninga. Under feltarbeidet vart det målt 20% RF i

herbariet, noko som er heilt uakseptabelt for organisk mate-

riale. I dei andre einingane indikerte målingane som vart

gjort at klimaet på ingen måte var «tilfredsstillande» for det

materialet som vart oppbevart der (sjå foto 20). Det er godt

muleg at meir regelmessige målingar over lengre tid ville re-

sultert i at fleire einingar ville vorte definert som «dårleg» på

dette punktet. Det er derimot lite truleg at fleire einingar ville

vorte vurdert som «tilfredsstillande». 

Svært bra 0%

Tilfredsstillande 14,3%

Ikkje tilfredsstillande 71,4%

Dårleg 14,3%

9.2.2 Kontroll av relativ fukt (RF) 
og temperatur

To av einingane ved BM-N har ingen form for oppvar-

ming. I herbariet var det eit sentralt anlegg, men berre

temperaturen vart regulert. I følgje eigedomsavdelinga

var kontrollen av RF deaktivert for heile bygninga grunna

omsyn til tilsette. Sju stader var det plassert varmekjelder

direkte i einingane, medan det i tre einingar berre var in-

direkte oppvarming. Korkje avfuktar eller befuktar var i

bruk i nokon av dei einingane som var omfatta av under-

søkinga.

9.2.3 Registrering av relativ fukt (RF) 
og temperatur

Det vart opplyst at det aldri vert gjort klimamålingar i no-

kon av dei 14 einingane ved BM-N, noko som vart regis-

trert som «dårleg». 

9.3 Lys

9.3.1 Generell vurdering av lys
Tre einingar (21,4%) vart vurdert som «ikkje tilfredsstil-

lande» på dette punktet, medan tre einingar fekk vurde-

ringa «dårleg». Lysverdiane vart vurdert som «tilfreds-

stillande» i dei øvrige åtte einingane (57,2%). I dei fleste

av tilfella vart vurderinga gjort på grunnlag av at det ikkje

vart oppbevart lysømtolig materiale der eller at gjen-

standsmaterialet var pakka ned eller i skap.

I utstilling av norske fuglar var det for høge lysverdiar

inne i montera grunna ueigna lyskjelder og kraftig lys-

styrke. I kvalsalen var det ingen skjerming av dagslys,

som stort sett var einaste lyskjelda i utstillinga. Det er

sjølvsagt ein svært lite gunstig situasjon for mange typar

organisk materiale i og med at lysverdiane til tider kan

verte svært høge. Hageherbariet på Milde var lagra i skap

i eit rom med store vindauge. Det vart opplyst at når no-

kon arbeidde med samlinga, vart delar spreidd utover bor-

det og der kunne det verte liggjande i veker av gongen. I

botanisk utstilling var det for høge lysverdiar, sjølv med

gardina trekt for – noko som ikkje alltid var gjort (sjå foto
21). Magasin for utanlandske fuglar var opphavleg nytta

som utstillingslokale og har store vindauge på tre sider av

rommet. Gjenstandane stod endå i monter og var tildekka

med plast grunna fare for vasskade. På det tidspunktet

feltarbeidet vart gjort, var gjenstandane ikkje skjerma frå

dagslys på nokon måte.27 Det hang gamle gardiner i tårn-

salen, men dei var ikkje trekt for. Fleire av dei utstoppa

dyra viste tydelege teikn på bleiking og nedbryting frå

lyseksponering. 

Svært bra 0%

Tilfredsstillande 57,2%

Ikkje tilfredsstillande 21,4%

Dårleg 21,4%

9.3.2 Registrering av lys
Det vart ikkje gjort nokon form for registrering av lysver-

diar ved dei 14 einingane som var omfatta av undersø-

kinga ved BM-N, noko som resulterte i vurderinga «dår-

leg» på alle einingane. 

9.4 Luftforureining

Hovudbygninga ved Muséplass 3 og Realfagbygget må

begge kunne seiast å ligge i områder med menneskeskapt

forureining, medan administrasjonsbygninga ved Arbo-

retet på Milde ikkje gjer det. Ingen av bygningane ligg i

områder der årleg gjødselspreiing eller klorider vil vere

noko problem. 

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

9.5 Biologisk nedbryting

Det vart ikkje registrert spor etter mus eller andre gnaga-

rar i dei 14 einingane som undersøkinga omfatta. Det vart

derimot registrert enkelte tilfelle av insektåtak på gjen-

standar i insektmagasinet og i tårnsalen. I tillegg var det

teikn til muggdanning på enkelte prøver i paleobotaniske

magasin.

9.6 Utstillings- og magasininteriør

Når det gjeld dei næraste omgjevnadene vart to av ei-

ningane (14,3%) vurdert som «tilfredsstillande». Lokalet

i tårnsalen vart vurdert som «dårleg» på dette punktet,

medan dei resterande 11 einingane (78,6%) fekk vurde-

ringa «ikkje tilfredsstillande».

Det var ein god del bruk av syrehaldig materiale til pak-

king og mange av skapa var av ubehandla tre og trepro-

dukt, noko som kan avgi uønska og skadelege gassar.

Opphengs- og utstillingsmetode var i nokre tilfelle

ueigna, medan det enkelte stader var det faktum at gjen-

standsmaterialet ikkje var tildekka som var utslagsgje-

vande. I tårnsalen var forholda spesielt kritikkverdige (sjå

foto 22). Ein god del gjenstandar stod utildekka direkte på

golv, medan andre var hengt opp med dels lite heldige

metodar. I dette magasinet, som tidlegare var eit utstil-

lingsrom, var det ingen gjennomtenkt bruk av arealet. Det

var ikkje montert hyller/skap spesielt med tanke på ma-

gasinering. På galleri I og II var det gamle utstillingsskap

langs veggen, der gjenstandsmaterialet såg ut til å vere til-

feldig plassert utan tanke på oppbevaringsforhold. 

Svært bra 0%

Tilfredsstillande 14,3%

Ikkje tilfredsstillande 78,6%

Dårleg 7,1%

9.7 Reinhald av utstillingar og magasin

Vurderinga «ikkje tilfredsstillande» vart gitt til to einingar

(14,3%) når det gjaldt reinhald: Kvalsalen og magasin for

utanlandske fuglar. I tårnsalen vart reinhaldet vurdert som

«dårleg». Dei øvrige 11 einingane (78,6%) vart vurdert

som «tilfredsstillande» på dette punktet.

I kvalsalen var det tydeleg at det er vanskeleg å få tilgang

til delar av samlinga for støvtørking og rutinemessig rein-

hald. Mange av gjenstandane, spesielt dei store skjeletta

og utstoppa pattedyra, bar preg av dårlege reinhaldsruti-

ner. I magasin for eldre fuglar var det ingen form for

reingjeringsrutiner, noko som var merkbart på golv. Då

feltarbeidet var gjort, stod gjenstandane i monter dekka til

med plast grunna fare for vasslekkasje, men det var like-

vel støv og smuss på ein del gjenstandar og elles i mon-

tera. I tårnsalen var gjenstandane generelt sett svært

skitne og støvete. 

Svært bra 0%

Tilfredsstillande 78,6%

Ikkje tilfredsstillande 14,3%

Dårleg 7,1%

9.8 Fysiske faktorar (berre magasin)

Fem av dei 10 magasineiningane vart vurdert som «til-

fredsstillande» med tanke på tilgang og gjenfinningssy-

stem, medan fire einingar fekk vurderinga «ikkje tilfreds-

stillande». I tårnsalen vart forholda registrert som

«dårleg». Det er to måtar å få tilgang til denne eininga på:

Anten gjennom ei veldig lav dør eller opp ei svært bratt

trapp. Det er dårleg tilrettelagt for evakuering i denne ei-

ninga, samtidig med at gjenstandsmaterialet er prega av

dårleg oversikt.

Svært bra 0%

Tilfredsstillande 50%

Ikkje tilfredsstillande 40%

Dårleg 10%

9.9 Sikring (brann, tjuveri/hærverk, 
vasskade)

9.9.1 Brannsikring
Førebyggjande brannsikring. Tre einingar (21,4%) vart

vurdert som «ikkje tilfredsstillande» når det gjaldt føre-

byggjande sikringstiltak mot brann, medan ei eining fekk

vurderinga «dårleg». Dei øvrige 10 einingane (71,5%)

vart vurdert som «tilfredsstillande».

I dei einingane som vart vurdert som «ikkje tilfredsstil-

lande», var det til dømes bruk av skøyteleidningar og el-

les eit utilfredsstillande elektrisk anlegg som ga utslaget.

Vegg i vegg med ei eining er det lagra ein del brannfar-

lege kjemikaliar i opne hyller, noko som er heilt uaksep-

tabelt og resulterte i at eininga vart vurdert som «dårleg»

med tanke på førebyggjande brannsikring. 

Svært bra 0%

Tilfredsstillande 71,5%

Ikkje tilfredsstillande 21,4%

Dårleg 7,1%

Brannvarsling. To av einingane (14,3%) vart vurdert

som «tilfredsstillande» når det gjaldt brannvarsling, me-

dan to einingar vart vurdert som «dårleg». Dei øvrige ti

einingane (71,4%) var dekka av eit nytt og moderne

brannvarslingssystem og vart vurdert som «svært bra».

Dei to einingane som vart vurdert som «dårleg», hadde

ingen form for brannvarslingsanlegg.

Svært bra 71,4%

Tilfredsstillande 14,3%

Ikkje tilfredsstillande 0%

Dårleg 14,3%

Lokal tilrettelegging for brannslokking. To einingar

(14,3%) fekk vurderinga «ikkje tilfredsstillande». Årsaka var

rett og slett at det ikkje var tilstrekkeleg med handsløkkings-

utstyr og brannslangar for å dekke einingane. Dei øvrige 12

einingane (85,7%) vart vurdert som «tilfredsstillande».

Svært bra 0%

Tilfredsstillande 85,7%

Ikkje tilfredsstillande 14,3%

Dårleg 0%

9.9.2 Sikring mot tjuveri og hærverk
Dette punktet er i skjemaet delt opp i fire underpunkt: skal-

sikring, tjuverialarm, tilgangskontroll til einingar og tjuveri-

sikring av utstillingar. All informasjon under dette punktet

er fjerna frå denne publiserte versjonen av rapporten.

Det vart teke omsyn til at fleire av dei undersøkte eining-

ane husa eldre utstillinga av stor utstillingshistorisk verdi.

Det er heilt på det reine at mykje kan gjerast med tanke

på sikring og samtidig behalde det visuelle inntrykket.

9.9.3 Sikring mot vasskade
Berre tre av dei 14 einingane (21,4%) vart vurdert som

«tilfredsstillande» når det gjaldt tiltak mot vasskade, me-

dan to einingar (14,3%) vart vurdert som «dårleg». Dei

øvrige ni einingane (64,3%) vart vurdert som «ikkje til-

fredsstillande».

I dei einingane som vart vurdert som «ikkje tilfredsstil-

lande» var det fleire ulike forhold som vart sett på som ne-

gative. I einingane ved Muséplass 3 var det i all hovudsak

dårleg vedlikehald av vindauga som gjorde at faren for

vasslekkasje var til stades. I osteologisk magasin og i her-

bariet i Realfagbygget gjekk det vassførande rør gjennom

eininga. I paleobotanisk magasin gjorde lokalisering i

bygninga at faren for vasskade absolutt var til stades.

I magasin for utanlandske fuglar var det tydelege spor et-

ter vasskade. Årsaka til lekkasjane vart ikkje vurdert som

tilstrekkeleg utbetra. Montera var dekka med plast, men

dei burde i tillegg, som eit minimumstiltak, vore løfta opp

frå golvnivå og plassert på pallar eller liknande. Rett utan-

for det geologiske magasinet på loftet som vart undersøkt

(der låg fleire geologiske magasin vegg i vegg) var det ty-

delege spor etter lekkasjar. Båe desse einingane vart vur-

dert som «dårleg» med tanke på sikring mot vasskade.

Svært bra 0%

Tilfredsstillande 21,4%

Ikkje tilfredsstillande 64,3%

Dårleg 14,3%

9.10 Generell vurdering

9.10.1 Totalvurdering av magasina 
ved institusjonen

Ingen av magasina ved BM-N vart vurdert som «svært

bra» og berre eit av dei 10 magasina vart vurdert som «til-

fredsstillande»: Typesamlingar for botanisk materiale.

Denne eininga bør ha ei form for klimaregulering, men då

den er svært liten kan dette truleg løysast med litt enklare

metodar enn for dei større einingane. 

Vidare vart fem einingar (50%) vurdert som «ikkje tilfreds-

stillande» når det gjaldt totalvurdering av magasin, medan

dei resterande fire einingane vart vurdert som «dårleg». 

Alle magasina som vart vurdert som «ikkje tilfredsstillande»

har behov for ei eller anna form for klimaregulering, noko

som kan vere ein komplisert og kostbar prosess. I tillegg var

det fleire stader behov for utbetringar av bygning, både i

form av vedlikehald av vindauge og utbetring etter vasskade.

I dei fire magasina som vart vurdert som «dårleg» eigna som

magasin, var det plassering i bygninga som gjorde utslaget.

Dei tre av desse magasina som ligg i bygninga ved Musé-

plass 3 ligg alle på loft, noko som i utgangspunktet gjer at

arealet er lite gunstig som magasinlokale. Både i osteologisk

magasin og i tårnsalen er det stor fare for at store svinging-

ane i temperatur vil føre til ytterlegare skadar på gjenstands-

materialet. I det geologiske magasinet er det vekta av sam-

linga som gjer at magasinet er svært dårleg eigna til lagring

av dette materialet. Plasseringa av paleobotanisk magasin er

også svært uheldig for eit magasin. 

Svært bra 0%

Tilfredsstillande 10%

Ikkje tilfredsstillande 50%

Dårleg 40%

9.10.2 Vurdering av tilstanden på samlingane 
i dei utvalde einingane

Den generelle tilstanden på samlingane i dei 14 einingane

ved BM-N var varierande. Samlingane i tre einingar

(21,4%) vart vurdert som «ikkje tilfredsstillande». Tilstan-

den på gjenstandsmaterialet i kvalsalen og tårnsalen vart

vurdert som «dårleg». Samlingane i dei resterande ni ei-

ningane (64,3%) fekk vurderinga «tilfredsstillande». Denne

vurderinga gjenspeglar at desse samlingane, til tross for

svært varierande og dels dårlege oppbevaringsforhold, endå

ikkje viste teikn til omfattande skadar. I kvalsalen bar fleire

gjenstandar preg av skader grunna dårleg klima (sjå foto 23).

I tillegg var det snakk om til dømes delvis utilfredsstillande

og usikre oppheng, samt mykje støv og smuss på gjenstan-

dar. Gjenstandane i tårnsalen viste tydelege teikn på skader

etter både ugunstige klimaforhold og for kraftig lys, i tillegg

til at dei var svært skitne. 

Svært bra 0%

Tilfredsstillande 64,3%

Ikkje tilfredsstillande 21,4%

Dårleg 14,3%

9.11 Oppsummering

Også ved BM-N kan ein del gjerast med relativt enkle

grep, men det er store etterslep innan bevaring, og store

ressursar må setjast inn for å oppnå ein akseptabel beva-

ringssituasjon for samlingane. Det må understrekast at

ein relativt stor del av innsatsen må konsentrerast rundt

vedlikehald og oppgradering av bygningane, då dette ser

ut til å ha vore nedprioritert i ei årrekkje. Det er spesielt

behov for vedlikehald av dei gamle vindauga og utbetring

av gamle vasskadar, samt forbetring av klimaet. I tillegg

er det behov for ein del omfattande ryddeprosessar og re-

organisering av materialet, samt både preventive tiltak og

ein del direkte konserveringsprosessar. Det er viktig at

dette arbeidet vert leia av personar med lang erfaring in-

nan bevaring og sikring. Sjå figur 33.

Klimaet vart, på grunnlag av punktmålingar og generell er-

faring, vurdert som «tilfredsstillande» i dei to einingane som

husa geologisk materiale, medan heile 10 einingar fekk vur-

deringa «ikkje tilfredsstillande». Dei to øvrige einingane vart

vurdert som «dårleg» på dette punktet. Alle dei 14 einingane

ved BM-N vart vurdert som «dårleg» når det gjaldt registre-

ring av klima, då det aldri vart gjort målingar. 

Åtte av 14 einingar vart vurdert som «tilfredsstillande» når

det gjaldt lysverdiar, medan tre einingar fekk vurderinga

«ikkje tilfredsstillande». Dei resterande tre einingane vart

vurdert som «dårleg» på dette området. I følgje dei opplys-

ningar som vart gitt, vart det ikkje utført lysmålingar i nokon

av dei 14 einingane ved institusjonen, noko som resulterte i

vurderinga «dårleg». 

Det vart registrert enkelte åtak av skadedyr i to ulike einingar,

samt teikn til muggdanning på enkelte prøver i ei anna ei-

ning. Desse resultata er berre basert på stikkprøver, då det i

mange tilfelle var snakk om svært store gjenstandsmengder.

Utstillings- og magasininteriøret vart registrert som «tilfreds-

stillande» i to einingar og som «ikkje tilfredsstillande» i heile

11 einingar. Den siste eininga vart vurdert som «dårleg».

Reinhaldet av einingane vart vurdert som «tilfredsstillande»

i 11 einingar, medan to einingar fekk vurderinga «ikkje til-

fredsstillande». Ei eining vart gitt vurderinga «dårleg».

Fysiske faktorar i magasina vart vurdert som «tilfredsstil-

lande» i halvparten av dei 10 einingane, medan fire einingar

vart registrert som «ikkje tilfredsstillande». Den siste eininga

vart vurdert som «dårleg». 

Totalt 10 einingar vart vurdert som «tilfredsstillande» når det

gjaldt førebyggjande brannsikring, medan tre einingar vart

vurdert som «ikkje tilfredsstillande». Ei eining fekk vurde-

ringa «dårleg». Med tanke på brannvarsling vart heile 10 ei-

ningar vurdert som «svært bra». I tillegg vart to einingar vur-

dert som «tilfredsstillande» og to einingar som «dårleg» på

dette punktet. Lokal tilrettelegging for brannslokking vart re-

gistrert som «tilfredsstillande» i heile 12 einingar, medan dei

to resterande einingane fekk vurderinga «ikkje tilfredsstil-

lande». Sjå figur 34.

Informasjon om dei fire punkta under sikring mot tjuveri/hær-

verk er fjerna frå denne publiserte versjonen av rapporten.

Sikring mot vasskade vart vurdert som «tilfredsstillande» i tre

av 14 einingar og som «ikkje tilfredsstillande» i ni einingar.

To einingar vart gitt vurderinga «dårleg» på dette området.

Totalvurderinga av magasina (figur 35) resulterte i at eit av

magasina vart vurdert som «tilfredsstillande» og fem maga-

sin som «ikkje tilfredsstillande». Dei fire øvrige magasina

vart vurdert som «dårlege» på dette punktet.

Tilstanden på samlingane vart vurdert som «tilfredsstil-

lande» i heile ni av einingane, medan gjenstandsmaterialet i

tre einingar fekk vurderinga «ikkje tilfredsstillande». Innhal-

det i dei to resterande einingane vart vurdert som «dårleg».

10.1 Generell informasjon

Totalt 14 einingar var omfatta av undersøkinga ved Na-

sjonalgalleriet. Einingane var fordelt på to bygningar:

Hovudbygget med adresse Universitetsgaten 13 i Oslo,

samt eit fjernmagasin. 

Nedanfor er ei oversikt over dei einingane som er med i

undersøkinga:

Adresse Einingstype Rom nr. Identitet

Universitets-

gaten 13 utstilling sal 10 Norsk kunst,

1800-1910

utstilling sal 13 Skulptur

utstilling sal 17 Nasjonalromatikk

utstilling sal 22 Munch

utstilling sal 24 Munch

utstilling sal 34 Dürer

utstilling sal 46 Papir

utstilling sal 48 Dansk og svensk

kunst, 1880-1920

utstilling sal 55 Norsk kunst, 

1930-1950

magasin I Maleri

magasin II Maleri & 

skulpturar

magasin III Maleri & 

skulpturar

magasin IV Koparstikk og 

handteikningar

Fjernmagasin fjernmagasin Skulpturar

I figur 36 er det sett opp ei oversikt over totalt areal og det

totale overslaget over gjenstandar som undersøkinga om-

fattar ved Nasjonalgalleriet.

10.1.1 Bygningane
Heile 13 av dei i alt 14 einingane som var omfatta av

undersøkinga ligg i Nasjonalgalleriet si hovudbygning i

Universitetsgaten 13 i Oslo. Den andre eininga er eit fjern-

lager. Hovudmaterialet i båe bygningane er mur. Nasjo-

nalgalleriet si hovudbygning er inne i ein fredingsprosess

i samhøve til Lov om kulturminner § 22a.28 Bygninga som

husar fjernlageret er korkje verneverdig eller freda. 

Alle einingane er vurdert til å ha tilstrekkeleg isolerings-

evne for å kunne huse dei respektive samlingane. I to av

dei 14 einingane (14,3%) vart det registrert at vedlikehal-

det ikkje var tilfredsstillande: Magasin II og III. 

Det elektriske anlegget vart vurdert som «svært bra» i fire ei-

ningar og som «tilfredsstillande» i ni einingar. Berre anleg-

get i magasin III vart vurdert som «ikkje tilfredsstillande». 

10.1.2 Verdsetjing
Gjenstandsmaterialet i den undersøkte eininga i fjernmagasi-

net vart vurdert som «lavare prioritert samling», medan skulp-

turutstillinga i sal 13 vart vurdert som «viktig». Samlingane de

øvrige 12 einingane (85,7%) vart vurdert som «svært viktig». 

10.1.3 Kategorisering
Alt materialet som var omfatta av undersøkinga ved Na-

sjonalgalleriet vart kategorisert som kunsthistorisk.

10.2 Klima

10.2.1 Generell vurdering av relativ fukt (RF)
og temperatur

Klimaet i dei 14 einingane vart vurdert med bakgrunn i

punktmålingar, generell erfaring og kontinuerlege registre-

ringar ved hjelp av dataloggar i ein del einingar. Resultatet

vart at klimaet i den midlertidige Dürerutstillinga i sal 34,

der dels innlånte verk var stilt ut, vart vurdert som «svært

bra». Utlånar stilte svært strenge krav til klimaforholda i

lokalet der dei innlånte verka av Albrecht Dürer skulle stil-

last ut og det var difor sett i gong ekstratiltak. Den under-

søkte eininga i fjernmagasinet vart vurdert som «tilfreds-

stillande» og to einingar (14,3%) vart vurdert som «ikkje

Figur 36 Undersøkingar ved Nasjonalgalleriet

TOTALT UTSTILLINGAR MAGASIN
Tal % Tal % Tal %

Tal på einingar 14 100 9 64,3 5 35,7
Ca. areal m2 1710 100 978 57,2 732 42,8
Gjenstandar –ca. tal 42081 100 175 0,42 41906 99,58



tilfredsstillande». Dei øvrige 10 einingane (71,4%) vart re-

gistrert som «dårleg» på dette punktet. 

Svært bra 7,1%

Tilfredsstillande 7,1%

Ikkje tilfredsstillande 14,3%

Dårleg 71,4%

10.2.2 Kontroll av relativ fukt (RF) 
og temperatur

Det var ikkje installert eit sentralt anlegg for regulering av

RF og temperatur som dekka nokon av dei 14 einingane.

Ingen av einingane vart registrert som heilt uoppvarma,

men fire einingar (28,6%) hadde berre indirekte oppvar-

ming. Varmekjelder var plassert direkte i dei øvrige 10 ei-

ningane (71,4%). Både avfuktar og befuktar var i bruk i

den midlertidige Dürerutstillinga i sal 34. 

Undersøkingar gjort av Multiconsult og TechnoConsult

på oppdrag frå Statsbygg indikerer at hovudbygninga ved

Nasjonalgalleriet strukturelt sett ikkje vil tole det som

vert sett på som optimale klimaforhold for samlingane.29

10.2.3 Registrering av relativ fukt (RF) 
og temperatur

Klimaet vart kontinuerleg registrert ved hjelp av datalog-

garar i fem ulike einingar (35,7%), noko som resulterte i

vurderinga «svært bra». I to einingar var dataloggarane

mellombels fjerna, noko som gjorde at einingane vart

vurdert som «tilfredsstillande». Fem einingar vart vurdert

som «ikkje tilfredsstillande», då det berre vart gjort spo-

radiske målingar. I dei resterande to einingane vart det, et-

ter dei opplysningar som vart gitt, aldri gjort målingar av

klimaet og vurderinga vart dermed «dårleg». 

Svært bra 35,7%

Tilfredsstillande 14,3%

Ikkje tilfredsstillande 35,7%

Dårleg 14,3%

10.3 Lys

10.3.1 Generell vurdering av lys
Lysnivået vart vurdert som «svært bra» i tre einingar

(21,4%), medan sju einingar (50%) vart vurdert som «til-

fredsstillande». Dei resterande fire einingane (28,6%)

fekk vurderinga «dårleg» på dette området.

Eit av dei forholda som vart lagt spesielt merke til, var over-

lysvindauga i dei einingane som vart vurdert som «dårleg».

Vindauga er enkelte stader dekka med ein lys duk og andre

stader med opake plater, men båe løysingane slepp inn re-

lativt mykje lys. Ein må sjølvsagt ta omsyn til at overlys-

vindauga er ein del av det arkitektoniske uttrykket, men

dette bør balanserast opp mot risikoen for skader på gjen-

standane som er utstilt i desse romma. Som eit døme kan

det nemnast at i sal 24, der store delar av Nasjonalgalleriet

si samling av Edvard Munch er stilt ut, vart det målt 876 lux

som høgste verdi (lettare overskya dag i april). Tilrådd

maksimumsverdi for oljemåleri er 200 lux. Det vart målt

luxverdiar over 550 lux i alle dei fire einingane som vart

vurdert som «dårleg» på dette punktet.

Svært bra 21,4%

Tilfredsstillande 50,0%

Ikkje tilfredsstillande 0%

Dårleg 28,6%

10.3.2 Registrering av lys
I den midlertidige Dürerutstillinga i sal 34 vart det gjort

regelmessige målingar av lysnivået etter krav frå utlånar,

noko som førte til vurderinga «svært bra». Det vart opp-

lyst at i sal 46, der det er kunstverk på papir, var lysnivået

stilt inn på 50 lux. Det vart målt 88 lux og eininga vart

vurdert som «tilfredsstillande» på dette punktet. Seks ei-

ningar (42,9%) fekk vurderinga «ikkje tilfredsstillande»,

då det berre vert gjort sporadiske lysmålingar. I dei øvrige

seks einingane vart registrering av lys vurdert som «dår-

leg», då det vart opplyst at dette aldri vart gjort. 

Svært bra 7,1%

Tilfredsstillande 7,1%

Ikkje tilfredsstillande 42,9%

Dårleg 42,9%

10.4 Luftforureining

Hovudbygninga i Universitetsgaten og bygninga som hu-

sar fjernmagasinet ligg båe i områder med menneske-

skapt forureining. Ingen av bygningane ligg i områder der

årleg gjødselspreiing eller klorider vil vere noko problem. 

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

10.5 Biologisk nedbryting

Det vart ikkje registrert åtak av skadedyr eller insekt i no-

kon av dei 13 einingane i hovudbygninga ved Nasjonal-

galleriet. I fjernmagasinet vart det observert muggåtak på

ein skulptur (sjå foto 24). 

10.6 Utstillings- og magasininteriør

Alle dei ni utstillingseiningane (64,3%) vart vurdert som

«svært bra» når det gjaldt dei næraste omgjevnadene til

gjenstandsmaterialet. Magasin I fekk vurderinga «til-

fredsstillande» på dette punktet, medan magasin II, III og

IV, samt den undersøkte eininga ved fjernmagasinet vart

vurdert som «ikkje tilfredsstillande». 

Hovudinnvendinga mot dei fire einingane (28,6%) som vart

vurdert som «ikkje tilfredsstillande» på dette punktet, var at

spesielt skulpturar ikkje var tildekka for å skjerme mot støv

og smuss, samt noko bruk av uheldig material, til dømes

trefiberplater, ulakka furu og skumgummi.

Svært bra 64,3%

Tilfredsstillande 7,1%

Ikkje tilfredsstillande 28,6%

Dårleg 0%

10.7 Reinhald av utstillingar og magasin

I magasin I vart vurderinga at reinhaldet var «tilfredsstil-

lande», medan det i magasin II og III vart vurdert som «ikkje

tilfredsstillande». Årsaka til at dei to sistnemnde magasina

vart vurdert som «ikkje tilfredsstillande», var i hovudsak at

dei inneheldt utildekka skulpturar som var prega av støv og

smuss. I den undersøkte eininga ved fjernmagasinet vart

reinhaldet vurdert som «dårleg». Reinhaldet vart vurdert

som «svært bra» i dei øvrige 10 einingane (71,4%), det vil

seie alle ni utstillingseiningane, samt magasin IV.

Svært bra 71,4%

Tilfredsstillande 7,1%

Ikkje tilfredsstillande 14,3%

Dårleg 7,1%

10.8 Fysiske faktorar (berre magasin)

Tilgang og gjenfinningssystem vart vurdert som «tilfreds-

stillande» i magasin IV, medan dei tre øvrige magasina i

hovudbygninga vart vurdert som «ikkje tilfredsstillande»

(sjå foto 25). Det er generelt sett for trongt i målerimaga-

sina og måleria står i fare for å verte påført støtskadar ved

nedhekting og opphenging på gitteret. Den undersøkte ei-

ninga i fjernmagasinet vart vurdert som «dårleg» på dette

punktet grunna vanskeleg tilgang til enkeltgjenstandar, og

at det var dårleg tilrettelagt for evakuering.

Svært bra 0%

Tilfredsstillande 20,0%

Ikkje tilfredsstillande 60,0%

Dårleg 20,0%

10.9 Sikring (brann, tjuveri/hærverk, 
vasskade)

10.9.1 Brannsikring
Førebyggjande brannsikring. Tre einingar (21,4%)

fekk vurderinga «tilfredsstillande»: Magasin II og III,

samt den undersøkte eininga i fjernmagasinet. Dei reste-

rande 11 einingane (78,6%) ved Nasjonalgalleriet vart

vurdert som «svært bra» på dette punktet.

Svært bra 78,6%

Tilfredsstillande 21,4%

Ikkje tilfredsstillande 0%

Dårleg 0%

Brannvarsling. Alle einingane med unntak av ei, vart

vurdert som «svært bra» med tanke på dekning av mo-

derne brannvarslingsanlegg. I den undersøkte eininga ved

fjernmagasinet var det ingen form for brannvarslingsan-

legg, noko som resulterte i vurderinga «dårleg».

Svært bra 92,9%

Tilfredsstillande 0%

Ikkje tilfredsstillande 0%

Dårleg 7,1%

Lokal tilrettelegging for brannslokking. Alle dei 13 ei-

ningane (92,9%) i hovudbygninga var «tilfredsstillande»

med tanke på brannsløkkingsutstyr i form av handsløk-

kingsapparat og brannslangar. Den undersøkte eininga

ved fjernmagasinet vart vurdert som «ikkje tilfredsstil-

lande» på dette punktet på bakgrunn av at det var for

knapt med utstyr for å dekke ei så stor eining.

Svært bra 0%

Tilfredsstillande 92,9%

Ikkje tilfredsstillande 7,1%

Dårleg 0%

10.9.2 Sikring mot tjuveri og hærverk
Dette punktet er i skjemaet delt opp i fire underpunkt: skal-

sikring, tjuverialarm, tilgangskontroll til einingar og tjuve-

risikring av utstillingar. All informasjon under dette punk-

tet er fjerna frå denne publiserte versjonen av rapporten.

10.9.3 Sikring mot vasskade
I magasin II og III vart sikring mot vasskade vurdert som

«ikkje tilfredsstillande» på grunn av at det går vassfø-

rande rør gjennom lokala. Spesielt i magasin III står ein

del gjenstandar lagra direkte på gulvet, noko som ikkje er

tilrådeleg. Dei øvrige 12 einingane (85,7%) fekk vurde-

ringa «tilfredsstillande» på dette punktet.

10.10 Generell vurdering

10.10.1 Totalvurdering av magasina ved
institusjonen

Den undersøkte eininga ved fjernmagasinet vart vurdert

som «tilfredsstillande». Alle dei fire magasina i hovud-

bygninga (80%) vart vurdert som «ikkje tilfredsstillande»

på bakgrunn av dei ugunstige klimaforholda. Slik det er

presisert under punkt 10.2.2 visar undersøkingar at det

kan vere vanskeleg å oppnå optimale forhold for gjen-

standsmaterialet i denne bygninga.

Svært bra 0%

Tilfredsstillande 20,0%

Ikkje tilfredsstillande 80,0%

Dårleg 0%

10.10.2 Vurdering av tilstanden på samling-
ane i dei utvalde einingane

Den generelle tilstanden på samlingane ved Nasjonalgal-

leriet vart vurdert ut i frå museet sine eigne krav til til-

stand ved utstilling. Som eit døme kan ein seie at det

skulle altså mindre skadeomfang til for at ei samling ved

Nasjonalgalleriet skulle verte vurdert som «ikkje tilfreds-

stillande», enn det skulle ved ei generell kulturhistorisk

eller naturhistorisk samling – nettopp fordi det som oftast

vert stilt strengare krav til tilstanden på kunsthistoriske

gjenstandar med tanke på utstilling.

Samlingane i to einingar (14,3%) vart vurdert som «svært

bra», medan gjenstandsmaterialet i sju einingar (50%) fekk

vurderinga «tilfredsstillande». I salane der måleri var utstilt,

var det i all hovudsak rammene som trakk ned og hindra at

vurderinga vart «svært bra» (sjå foto 26). Dei øvrige fem ei-

ningane (35,7%) vart vurdert som «ikkje tilfredsstillande»

med tanke på generell tilstand. Ein del av gjenstandane i

skulpturutstillinga i sal 13 hadde behov for reinsing, samti-

dig som det var ein del synlege overflateskadar. I alle maga-

sina var det ein del gjenstandar som ikkje ville verte stilt ut

med dei skadene dei har per i dag, noko som gjorde at til-

standen ikkje kunne vurderast som «tilfredsstillande». Spe-

sielt skulpturane var skitne og dels skada.  

Svært bra 14,3%

Tilfredsstillande 50,0%

Ikkje tilfredsstillande 35,7%

Dårleg 0%

10.11 Oppsummering

Hovudinntrykket etter feltarbeidet ved Nasjonalgalleriet er

at ein har kome langt, innanfor dei fysiske rammene av ho-

vudbygninga, innan bevaring av samlingane. Sjå figur 37.

Det er ustabile klimaet er urovekkjande i eit langtidsper-

spektiv, spesielt med tanke på at undersøkingar indikerer at

bygninga ikkje vil tole klimaregulering til det nivået gjen-

standsmaterialet bør ha. Museet har brei kompetanse innan

måleri- og papirkonservering, men det er påfallande at ein

ikkje har kompetanse innan skulptur- og rammekonserve-

ring. Dei to hovudpunkta som må nemnast er dels svært

høge lysverdiar og tilsynelatande nedprioritering av skulp-

tursamlinga. Det siste området er tydeleg både i magasin og

utstillingar, då delar av gjenstandsmaterialet har behov for

reingjering og er i utilfredsstillande tilstand (sjå foto 27).

Klimaet vart vurdert som «svært bra» i ei temporær ut-

stilling, der ekstratiltak var sett i gong etter krav frå eigar

av innlånte verk. Vurderinga «tilfredsstillande» vart gitt i

ei eining og «ikkje tilfredsstillande» i to einingar. Dei øv-

rige 10 einingane fekk vurderinga «dårleg» på dette

punktet. Når det gjaldt klimaregistrering, vart datalogga-

rar nytta til kontinuerlege målingar i fem av einingane,

noko som førte til vurderinga «svært bra» med tanke på

registrering av klimaet. To einingar vart vurdert som «til-

fredsstillande», fem einingar som «ikkje tilfredsstillande»

og dei to siste einingane som «dårleg» på dette punktet.

Halvparten av einingane vart vurdert som «tilfredsstillande»

med tanke på lysverdiar. Vidare fekk tre ulike einingar vurde-

ringa «svært bra» og fire einingar vart vurdert som «dårleg».

Det var spesielt einingane med overlys der lysforholda var

kritikkverdige. Når det gjaldt registrering av lysverdiar, vart ei

eining vurdert som «svært bra», medan vurderinga «tilfreds-

stillande» vart gitt til ei eining. Seks av einingane vart vurdert

som «ikkje tilfredsstillande» og seks som «dårleg».

Utstillings- og magasininteriøret vart vurdert som «svært

bra» i alle ni utstillingseiningane, medan ei magasinei-

ning vart vurdert som «tilfredsstillande». Dei øvrige fire

einingane vart vurdert som «ikkje tilfredsstillande».

Reinhaldet vart vurdert som «svært bra» i alle utstillingsei-

ningane, samt i eit magasin. Ei eining fekk vurderinga «til-

fredsstillande» og to einingar vart vurdert som «ikkje til-

fredsstillande». Den siste eininga vart vurdert som «dårleg».

Fysiske faktorar i magasin vart vurdert som «tilfredsstil-

lande» i ei eining, medan tre einingar vart vurdert som

«ikkje tilfredsstillande» og ei som «dårleg».

Dei tre aspekta innan brannsikring vart vurdert på føl-

gjande måte: Heile 11 einingar fekk vurderinga «svært

bra» når det gjaldt førebyggjande brannsikring, medan

dei øvrige tre einingane vart vurdert som «tilfredsstil-

lande». Tretten einingar vart vurdert som «svært bra»

med tanke på brannvarsling. I den fjortande eininga var

det ikkje nokon form for brannvarsling og vurderinga vart

«dårleg». Dei same 13 einingane vart vurdert som «til-

fredsstillande» med tanke på lokal tilrettelegging for

brannslokking, medan den siste eininga vart vurdert som

«ikkje tilfredsstillande». Sjå figur 38.

Informasjon om dei fire punkta under sikring mot tjuveri/hær-

verk er fjerna frå denne publiserte versjonen av rapporten.

Tiltak for å sikre mot vasskade vart vurdert som «til-

fredsstillande» i 12 einingar og som «ikkje tilfredsstil-

lande» i to einingar.

Totalvurdering av magasina vart vurdert som «tilfreds-

stillande» i eininga i fjernmagasinet og som «ikkje til-

fredsstillande» i dei fire magasina i hovudbygninga.

Vurderinga av tilstanden på gjenstandsmaterialet i eining-

ane resulterte i at samlingane i to einingar vart vurdert som

«svært bra» og samlingane i sju einingar som «tilfredsstil-

lande». Gjenstandsmaterialet i dei øvrige fem einingane

fekk vurderinga «ikkje tilfredsstillande». Sjå figur 39.

Figur 38 Sikring, Nasjonalgalleriet

Figur 39 Generell vurdering, Nasjonalgalleriet



11.1 Generell informasjon

Totalt seks einingar i hovudbygninga i Peder Klows gt.

30A vart undersøkt. Museet har ingen fjernmagasin. 

Nedanfor er ei oversikt over einingane:

Adresse Einingstype Identitet

Peder Klows

gt. 30A utstilling Hovudutstilling

magasin Gamalt magasin

magasin Naturvitskapleg magasin

magasin Nytt magasin

magasin Tremagasin

magasin Tørrmagasin

I figur 40 er det gitt ei oversikt over totalt areal og eit over-

slag over talet på gjenstandar som er undersøkt ved AmS.

11.1.1 Bygninga
Hovudbygninga ved Arkeologisk museum i Stavanger er

korkje verneverdig eller freda. Det er eit murbygg og iso-

lasjonevna er vurdert som akseptabel i alle dei seks ei-

ningane. Vedlikehaldet vart vurdert som uakseptabelt i ei

eining: det gamle magasinet (sjå foto 28). Det elektriske

anlegget vart vurdert som «svært bra» i tørrmagasinet og

i utstillinga, medan det i dei fire øvrige einingane (66,7%)

vart vurdert som «tilfredsstillande». 

11.1.2 Verdsetjing
Samlinga i naturhistorisk magasin vart vurdert som «vik-

tig», medan gjenstandsmaterialet i dei andre fem eining-

ane (83,3%) vart vurdert som «svært viktig» av tilsette på

museet.

11.1.3 Kategorisering
Materialet i det naturhistoriske magasinet og ein del gjen-

standar i utstillinga vart vurdert som naturhistoriske, me-

dan resten av materialet ved AmS vart kategorisert som

kulturhistorisk.

11.2 Klima

11.2.1 Generell vurdering av relativ fukt (RF)
og temperatur

Regelmessige klimamålingar var tilgjengelege og danna

ein del av grunnlagsmaterialet for vurdering av klimaet.

Klimaet vart vurdert som «svært bra» i tørrmagasinet, ei

klimatisert eining på om lag 15 m2. Det gamle magasinet

fekk vurderinga «ikkje tilfredsstillande» og dei øvrige fire

einingane (66,7%) vart vurdert som «tilfredsstillande». I

det gamle magasinet viste målingar frå dataloggar at kli-

maforholda var meir varierande enn i dei andre einingane.

Det verkar som om avfuktaren som er installert ikkje er

kraftig nok til å handtere dei svingingane målingane viser. 

Svært bra 16,7%

Tilfredsstillande 66,7%

Ikkje tilfredsstillande 16,7%

Dårleg 0%

11.2.2 Kontroll av relativ fukt (RF) og tempe-
ratur

Tremagasinet vart registrert som indirekte oppvarma, då

det ikkje var varmekjelder i dette rommet. I praksis var

oppvarmingsforholda likevel det same som for det nye

magasinet, då det var berre ei opning i mellom dei to ei-

ningane. I tørrmagasinet var det installert eit klimaanlegg

som styrte RF og temperatur. I dei fire øvrige einingane

var det varmekjelder. Ein avfuktar var i bruk i det gamle

magasinet. Elles vart klimaet prøvd regulert ved at venti-

lasjonsanlegget slår seg automatisk av dersom innelufta

måler over 48%. 

11.2.3 Registrering av relativ fukt (RF) 
og temperatur

Det var plassert dataloggarar i fem av dei seks einingane

(83,3%), noko som førte til vurderinga «svært bra». Må-

lingane vart regelmessig vurdert av tilsette ved konserve-

ringsseksjonen. I det naturvitskaplege magasinet var det,

11 Presentasjon og oppsummering av resultata 

frå Arkeologisk museum i Stavanger (AmS)

Figur 40 Undersøkingar ved AmS

TOTALT UTSTILLINGAR MAGASIN
Tal % Tal % Tal %

Tal på einingar 6 100 1 16,7 5 83,3
Ca. areal m_ 855 100 320 37,4 535 62,6
Gjenstandar –ca. tal 3 112 232 100 922 0,03 3 111 310 99,97



i følgje den informasjonen som vart gitt under feltarbei-

det, ingen form for registrering av klimaet og vurderinga

vart dermed «dårleg».

Svært bra 83,3%

Tilfredsstillande 0%

Ikkje tilfredsstillande 0%

Dårleg 16,7%

11.3 Lys

11.3.1 Generell vurdering av lys
Det nye magasinet vart vurdert som «svært bra» når det

gjaldt lysverdiar. Lyset kunne seksjonerast ved bruk av

delar av lokalet, samtidig som det vart opplyst om gode

rutiner rundt sløkking av lys når lokalet ikkje var i bruk.

Utstillinga vart vurdert som «ikkje tilfredsstillande», då

lysverdiane var høge og det ikkje var skjerma for dagslys.

Det var rett nok ikkje mange gjenstandar i utstillinga som

var lysømtolige, men det burde likevel vore teke omsyn.

Dei øvrige fire einingane vart vurdert som «tilfredsstil-

lande».

Svært bra 16,7%

Tilfredsstillande 66,7%

Ikkje tilfredsstillande 16,7%

Dårleg 0%

11.3.2 Registrering av lys
Det vart, i følgje opplysningar frå tilsette ved AmS, gjort

sporadiske målingar av lysverdiar i utstillingseininga,

noko som kvalifiserte til vurderinga «ikkje tilfredsstil-

lande». Det vart opplyst at det aldri vart gjort registre-

ringar av lysverdiar i dei andre fem einingane.

Svært bra 0%

Tilfredsstillande 0%

Ikkje tilfredsstillande 16,7%

Dårleg 83,3%

11.4 Luftforureining

Hovudbygninga ligg i eit område med noko menneske-

skapt forureining, men korkje årleg gjødselspreiing eller

klorider vert vurdert som eit potensielt problem. 

Det visast elles til ein separat rapport frå Norsk Institutt

for Luftforskning (NILU) som er skreve spesielt med

tanke på denne undersøkinga og som omhandlar museer

og luftforureining generelt (Henriksen og Dahlin 2002).

11.5 Biologisk nedbryting

Det vart ikkje observert skadedyr eller skadeinsekt i nokon

av dei seks einingane. Det vart registrert enkelte tilfelle av

muggåtak i det nye magasinet. Dette kom av at gjenstan-

dar hadde vorte flytta over til det nye magasinet utan at

skaden vart teke hand om først. Det var altså ingen årsak

til å tru at skadene hadde oppstått i det nye magasinet.

11.6 Utstillings- og magasininteriør

Utstillinga vart vurdert som «svært bra» med tanke på dei

næraste omgjevnadene, medan det naturvitskaplege maga-

sinet og tørrmagasinet fekk vurderinga «tilfredsstillande».

Dei øvrige tre einingane vart vurdert som «ikkje tilfredsstil-

lande», då pakkematerialet var dels utilfredsstillande. Fleire

stader var bereposar, eplekasser og gamle, skitne kasser i

bruk (sjå foto 29). Prøver indikerer at dei nye øskjene som er

i bruk ikkje er syrefrie, noko som er tilrådeleg for pakkema-

terial for museumsgjenstandar. I tremagasinet og det gamle

magasinet var ein del av gjenstandane ikkje tildekka.

Svært bra 16,7%

Tilfredsstillande 33,3%

Ikkje tilfredsstillande 50,0%

Dårleg 0%

11.7 Reinhald av utstillingar og magasin

Utstillinga og tørrmagasinet vart vurdert som «svært bra»

med tanke på reinhald, medan dei andre fire einingane

(66,7%) fekk vurderinga «tilfredsstillande». 

Svært bra 33,3%

Tilfredsstillande 66,7%

Ikkje tilfredsstillande 0%

Dårleg 0%

11.8 Fysiske faktorar (berre magasin)

Fysiske faktorar i form av tilgang og gjenfinningssystem

vart vurdert som «tilfredsstillande» i tre av dei fem ma-

gasineiningane, medan dei to øvrige (40%) fekk vurde-

ringa «ikkje tilfredsstillande». Både i det gamle magasi-

net og i tremagasinet, som vart vurdert som «ikkje

tilfredsstillande», synes det til ein viss grad vanskeleg å

finne fram gjenstandar, samtidig som det var problema-

tisk å fysisk nå enkelte gjenstandar (sjå foto 30). 

Svært bra 0%

Tilfredsstillande 60,0%

Ikkje tilfredsstillande 40,0%

Dårleg 0%

11.9 Sikring (brann, tjuveri/hærverk, 
vasskade)

11.9.1 Brannsikring
Førebyggjande brannsikring. Alle dei seks einingane

ved AmS vart vurdert som «tilfredsstillande» med tanke

på førebyggjande brannsikring. 

Brannvarsling. Fem einingar var dekka av moderne

brannalarm og fekk vurderinga «svært bra». I ei eining

var det ingen form for brannvarsling og eininga måtte

dermed vurderast som «dårleg».

Svært bra 83,3%

Tilfredsstillande 0%

Ikkje tilfredsstillande 0%

Dårleg 16,7%

Lokal tilrettelegging for brannslokking. Fire einingar

(66,7%) vart vurdert som «tilfredsstillande» når det gjaldt

lokal tilrettelegging i form av sløkkeutstyr. Det naturvit-

skaplege magasinet og tørrmagasinet vart registrert som

«ikkje tilfredsstillande», då det sløkkeutstyret som var ut-

plassert ikkje vart vurdert som tilstrekkeleg. 

Svært bra 0%

Tilfredsstillande 66,7%

Ikkje tilfredsstillande 33,3%

Dårleg 0%

11.9.2 Sikring mot tjuveri og hærverk
Dette punktet er i skjemaet delt opp i fire underpunkt:

skalsikring, tjuverialarm, tilgangskontroll til einingar og

tjuverisikring av utstillingar. All informasjon under dette

punktet er fjerna frå denne publiserte versjonen av rap-

porten.

11.9.3 Sikring mot vasskade
I fem av dei seks einingane (83,3%) vart sikring mot vass-

kade vurdert som «tilfredsstillande». I det gamle magasi-

net vart vurderinga «ikkje tilfredsstillande» gitt, då det

gjekk vassførande rør gjennom eininga, samtidig som ein

del gjenstandar låg plassert direkte på golv.

Svært bra 0%

Tilfredsstillande 83,3%

Ikkje tilfredsstillande 16,7%

Dårleg 0%

11.10 Generell vurdering

11.10.1 Totalvurdering av magasina 
ved institusjonen

Tørrmagasinet vart vurdert som eit «svært bra» magasin,

medan dei andre magasina vart vurdert som «tilfredsstil-

lande». Det var heilt klart behov for mindre tiltak, men

det aller meste kunne gjerast med relativt enkle grep. 

Svært bra 20,0%

Tilfredsstillande 80,0%

Ikkje tilfredsstillande 0%

Dårleg 0%

11.10.2 Vurdering av tilstanden på samling-
ane i dei utvalde einingane

Den generelle tilstanden på samlingane vart vurdert som

«tilfredsstillande» i fire av dei seks einingane (66,7%),

medan samlingane i det gamle magasinet og tremagasinet

vart vurdert som «ikkje tilfredsstillande». I desse eining-

ane var det eit behov for ein generell gjennomgang av

samlinga, samt reingjering og ompakking.

Svært bra 0%

Tilfredsstillande 66,7%

Ikkje tilfredsstillande 33,3%

Dårleg 0%

11.11 Oppsummering

Hovudinntrykket etter at feltarbeidet ved AmS var av-

slutta, er at bevaring er eit prioritert område. Sjå figur 41.

Dei fleste av dei manglane som vart registrert kan rettast

opp ved relativt enkle tiltak. Det vil sjølvsagt verte ein

noko større operasjon dersom ein skal oppnå eit optimalt

og stabilt klima.

Klimaet vart vurdert som «svært bra» i ei eining og som

«tilfredsstillande» i fire einingar. I ei eining vart vurde-

ringa «ikkje tilfredsstillande» gitt. Klimaregistrering vart

vurdert som «svært bra» i fem einingar. I den siste eininga

var det ingen form for registrering av klima og vurderinga

«dårleg» vart difor gitt.

Lysverdiane vart vurdert som «svært bra» i ei eining og

som «tilfredsstillande» i fire einingar. Utstillinga, fekk

vurderinga «ikkje tilfredsstillande». Det vart berre gjort

sporadiske målingar av lysverdiar i utstillinga, noko som

gjorde at den eininga vart registrert som «ikkje tilfreds-

stillande» og dei andre einingane som «dårleg».

Det vart registrert muggåtak på enkeltgjenstandar i ei ei-

ning. Utanom det vart det ikkje observert nokon annan

form for biologisk nedbryting.

Utstillings- og magasininteriøret vart vurdert som «svært

bra» i utstillinga, medan to einingar vart vurdert som «til-

fredsstillande». Dei øvrige tre einingane vart vurdert som

«ikkje tilfredsstillande». 

To av einingane fekk vurderinga «svært bra» med tanke

på reinhald, medan dei fire øvrige einingane vart vurdert

som «tilfredsstillande».

Fysiske faktorar, slik som gjenfinningssystem og tilgang,

vart vurdert som «tilfredsstillande» i tre av dei fem ma-

gasineiningane. Dei øvrige to magasina vart vurdert som

«ikkje tilfredsstillande». 

Førebyggjande brannsikring vart vurdert som «tilfreds-

stillande» i alle dei seks einingane ved AmS. Fem ei-

ningar vart vurdert som «svært bra» når det gjaldt brann-

varsling, medan den sjette eininga fekk vurderinga «dår-

leg». Lokal tilrettelegging for brannslokking vart vurdert

som «tilfredsstillande» i fire einingar, medan dei to andre

einingane vart vurdert som «ikkje tilfredsstillande». Sjå

figur 42.

Informasjon om dei fire punkta under sikring mot tju-

veri/hærverk er fjerna frå denne publiserte versjonen av

rapporten.

Sikring mot vasskade vart vurdert som «tilfredsstillande»

i fem av seks einingar, medan den siste eininga fekk vur-

deringa «ikkje tilfredsstillande».

Ved totalvurdering av magasina vart ei eining vurdert

som «svært bra», medan dei fire andre magasina fekk

vurderinga «tilfredsstillande».

Tilstanden av samlingane vart vurdert som «tilfredsstil-

lande» i fire einingar, medan to einingar fekk vurderinga

«ikkje tilfredsstillande». Sjå figur 43, neste side.

NIKU  Tema  6

61

Figur 41 Generelle oppbevaringsforhold, AmS

Figur 42 Sikring, AmS

Figur 43 Generell vurdering, AmS



Notar

1 Omgrepet eining kan i denne rapporten innebere eit fy-

sisk avgrensa lokale, delar av eit fysisk avgrensa lokale

(eit lokale kan til dømes delast opp dersom det er svært

ulike forhold i lokalet) eller ei eining kan vere samansett

av fleire tilstøytande lokaler med relativt like forhold.
2 I den publiserte versjonen av rapporten er all informasjon

om sikring mot tjuveri og hærverk fjerna.
3 Sitat frå kontrakt for forprosjektet mellom Riksrevisjonen

og NIKU.
4 NMU vil, etter at prosjektet er avslutta, få tilsendt ein

kopi av databasen med den informasjonen som NIKU

har lagt inn. 
5 Det vart for øvrig lagt til dels stor vekt på informasjon frå

tilsette ved dei ulike institusjonane om kva einingar som

på ein eller annan måte hadde problematiske forhold.
6 For nærare informasjon, sjå NMU skriftserie 8-1998. Ta

vare på gjenstandene!
7 For nærare informasjon, sjå NMU skriftserie 8-1998. Ta

vare på gjenstandene! og internettsidene www.dbe.no

(Direktoratet for brann- og elsikkerhet).
8 For nærare informasjon, sjå NMU skriftserie 8-1998. Ta

vare på gjenstandene!
9 Meir informasjon om temaet er mellom anna å finne i ein

publikasjon frå Arbeids- og administrasjonsdepartemen-

tet publisert i 2002: «Forprosjekt, Statens kulturhisto-

riske eiendommer, politikk for eierskap og forvaltning».
10 Nærare informasjon kan ein finne på www.dbe.no 

(Direktoratet for brann- og elsikkerhet).
11 Sitat frå punkt 2.12 i skjemaet.
12 Dei følgjande bygningane vert rekna som verneverdige:

Frederiksgt. 2 og 3, samt Vikingskipshuset ved UKM,

Botanisk museum, Geologisk museum og Zoologisk

museum ved NHM, hovudbyginga for BM-K ved H.

Sheteligspl. 10, hovudbygninga for BM-N ved Musé-

plass 3 og Nasjonalgalleriet si hovudbygning i Universi-

tetsgaten 13. For nærare informasjon, sjå presentasjonen

for kvart av musea i kapittel 6-11.
13 Isolasjonsevne Uakseptabel: To einingar ved NHM, to

einingar ved BM-K og ei eining ved BM-N.
14 Elektrisk anlegg Ikkje tilfredsstillande: To einingar ved

NHM, tre einingar ved BM-K, to einingar ved BM-N og

ei eining ved NG.
15 Brannvarsling Dårleg: Ei eining ved UKM, to einingar

ved NHM, to einingar ved BM-K, to einingar ved BM-

N, ei eining ved NG og ei eining ved AmS.

16 Brannsløkking – lokal tilrettelegging Dårleg: To ei-

ningar ved BM-K og ei eining ved UKM.
17 Fredriksgate 2 er inne i ei fredingsprosess etter § 22A

(opplysningar frå Riksantikvaren v/ Eirik Bøe). Fredriks-

gate 3 og Vikingskipshuset vert båe sett på som verne-

verdige, men har per juli 2002 ingen formell vernestatus

(opplysningar frå Riksantikvaren v/ Synnøve Haugen).
18 Målingar gjort av tilsette ved konserveringsseksjonen

ved UKM.
19 Målingar gjort over tid av tilsette ved UKM viser at

temperaturen her er relativt stabil – den varierer frå i

underkant av 15°C om vinteren til rundt 20°C om som-

maren. Årsaka til at temperaturen i denne eininga ikkje

vert lågare er truleg at det skjer ei form for oppvarming

ved at etasja over vert nytta som parkeringshus og at bi-

lane som køyrer inn og ut avgir varme. Det at fjernmaga-

sinet ligg under bakken, gjer at det ikkje vert påverka av

utetemperaturen i så stor grad som lokaler over bakke-

nivå. 
20 Bygningane er vurdert som verneverdige og mulege fre-

dingsobject, men har per juli 2002 ingen formell verne-

status (opplysningar frå Riksantikvaren v/ Synnøve Hau-

gen og Morten Stige). 
21 Omgrepet feittbrenning refererer til ein prosess der gjen-

verande feittsyrer (lipider) i beinmaterialet oksiderer. Et-

ter kvart vert kalsiumet brote ned og beina får ein brun

farge. Feittbrenning, som óg dannar grobotn for mikro-

organismer, er ein irreversibel prosess.
22 Nærare informasjon om lagring av eldsfarleg materiale

kan ein finne på nettsidene til Direktoratet for Brann- og

eldsikkerhet: www.dbe.no
23 Den første personen med formell kompetanse innan na-

turhistorisk konservering vart tilsett ved NHM i mars

2002.
24 Opplysningar frå Byantikvaren i Bergen kommune, juli

2002.
25 Opplysningar frå Riksantikvaren v/ Marte Oftedal, juli

2002.
26 Opplysningar frå Byantikvaren i Bergen kommune, juli

2002.
27 Det låg ferdigsydde, reine gardiner pakka i plast i rom-

met, men desse var ikkje hengt opp då undersøkinga

fann stad.
28 Opplysningar frå Riksantikvaren v/ Eirik Bøe, juli 2002.
29 Opplysningar per telefon frå Jørgen Waage, Statsbygg,

juli 2002.

Vedlegg 1

Norsk Museumsutvikling (NMU) sitt skjema for «Tilstandsregistrering av museer og samlinger»

Del 2

Vedlegg 2

Oversikt over måleinstrument nytta i løpet av feltarbeidet

Elsec UV + Monitor – type 764 Måler relativ fukt, temperatur, UV-lys og synleg lys

Innkjøpt frå Littlemore Scientific Ltd., England.

Elsec UV monitor – type 763 Måler UV-lys, synleg lys og temperatur.

Innkjøpt frå Littlemore Scientific Ltd., England.

Vaisala HM34 humidity meter Måler relativ fukt og temperatur.

Innkjøpt frå Vaisala, Noreg.

Foto 1 Fuktinnsig i fjernlager ved UKM

Foto 2 Muggåtak i fjernmagasin ved UKM.

Vedleggg 3  Fotodokumentasjon

Foto 3 Utildekka gjenstandar ved ei magasineining ved Vikingskipshuset, UKM.

Foto 4 Originalmateriale lagra i kassene dei vart transportert til Vikingskipshuset i på 1930-talet. Her er det både
snakk om lite tilfredsstillande pakkematerial og dårleg tilgang og oversikt.

Foto 5 I eit magasin ved Vikingskipshuset, UKM var store delar av gjenstandane utildekka og hadde vorte svært støvete.

Foto 6 Uakseptabelt vedlikehald av lekkasjepunkt i takvindauge på loft ved Botanisk museum, NHM.

Foto 7 Klimaskade på utstoppa gjenstand i dyregeografisk sal ved NHM.

Foto 8 Beinmateriale skada av feittbrenning i eit magasin ved Zoologisk museum, NHM.

Foto 9 Bruk av gamle sigarøskjer for lagring av insekt i eit magasin ved Zoologisk museum, NHM.

Foto 10 Utildekka gjenstandar plassert direkte på golv i ei magasineining ved Zoologisk museum, NHM.

Foto 11 Uoversiktleg oppbevaringssystem i fjernlager ved NHM gjer gjenfinning svært vanskeleg.

Foto 12 Lave, vassførande rør gjer at denne eininga ved NHM ikkje er eigna som magasin.

Foto 13 Manglande vedlikehald av vindauge i utstillingslokale ved BM-K.

Foto 14 Lite gunstige lysforhold for måla gjenstandar og fuktskadar under vindauge i dette magasinet ved BM-K.

Foto 15 Utildekka gjenstandar i loftseining ved BM-K.

Foto 16 Gjenstandane i dette magasinet ved BM-K er vanskeleg tilgjengelege og er lagra direkte på golv. Det er dår-
leg oversikt og ingen form for gjenfinningssystem.

Foto 18 Lekkasjar frå tak i fjernmagasin ved BM-K.

Foto 19 Vindauga i ei eining ved BM-N ber tydeleg preg av  manglande vedlikehald.



NIKU  Tema  6

85

Foto 20 Enkelte gjenstandar i kvalsalen ved BM-N har omfattande klimarelaterte skadar.

Foto 21 Den botaniske utstillinga ved BM-N har lite gunstige lysforhold for organisk materiale.

Foto 22 Utildekka gjenstandar i magasineining ved BM-N. Her er det dårlege forhold for gjenstandar med tanke på
klima, lys, utstillings- og magasininteriør, reinhald og fysiske faktorar.

Foto 23 Skadene på denne gjenstanden i kvalsalen ved BM-N er eit av eksempla som førte til at tilstanden på sam-
linga i denne eininga vart vurdert som ”dårleg”.

Foto 24 Muggåtak på ein skulptur i NG sitt fjernmagasin.

Foto 25 Dei fysiske faktorane i ei magasineining ved NG var ”ikkje tilfredsstillande” grunna vanskeleg tilgang. Gjen-
standar er lagra direkte på golv og skulpturane er ikkje dekka til.

Foto 26 I mange einingar ved NG var det rammene som hindra samlingar frå å verte vurdert som ”svært bra” med
tanke på tilstand.

Foto 27 Desse skulpturane som er magasinert i NG sitt fjernlager viser at ikkje alle delar av skulptursamlinga er i like
god stand. 

Foto 28 Vedlikehaldet vart vurdert som uakseptabelt i det gamle magasinet ved AmS, der murpuss fell ned på util-
dekka gjenstandar som er lagra direkte på golv.

Foto 29 Ein del lite gunstige pakkematerial var i bruk i det nye magasinet ved AmS.

Foto 30 Det var vanskeleg tilgang og dårleg oversikt over gjenstandar i tremagasinet ved AmS. 

